
1 Cyflwyniad 

Sut i ddefnyddio’r canllaw hwn 

1.1 Nod y canllaw hwn yw rhoi cyngor ymarferol i unrhyw un sydd am sefyll fel 
ymgeisydd neu fod yn asiant mewn etholiad cyffredinol Seneddol y DU. Mae’n 
cwmpasu’r broses etholiadol yn ei chyfanrwydd, gan gynnwys y prif gamau tuag at 
sefyll fel ymgeisydd, yr ymgyrch a’r cyfnodau etholiadol, cyhoeddi’r canlyniad a 
threuliau etholiad. Mae’n cynnwys ffeithiau perthnasol yn ogystal â chyfeiriadau at 
ffynonellau gwybodaeth eraill.  Gall y broses o sefyll etholiad fod yn gymhleth, ond 
gobeithiwn y bydd y canllaw hwn yn ei gwneud mor syml â phosibl. 

1.2 Mae Rhan A yn cynnwys crynodeb gweithredol sy’n ymdrin â’r prif faterion ac 
yn rhagflaenu prif destun y canllaw yn Rhannau B a C. 

1.3 Mae Rhan B y canllaw hwn yn cwmpasu agweddau gweinyddol ar sefyll 
etholiad, fel cael eich enwebu a sut mae etholiad yn cael ei gynnal. Mae’r cyngor yn 
Rhan B yn ategu ffynonellau gwybodaeth eraill pleidiau gwleidyddol, Swyddogion 
Canlyniadau (Gweithredol), Swyddogion Cofrestru Etholiadol, gweinyddwyr 
etholiadol neu eraill yn hytrach na’u disodli. 

1.4 Mae Rhan C yn ymdrin â threuliau etholiad. Mae’r Comisiwn Etholiadol yn 
rheoleiddio cydymffurfio â’r rheolaethau hyn a dylech gysylltu â ni am fwy o gyngor. 

Rhan B 
Gan fod Rhan B y canllaw hwn wedi’i hanelu’n bennaf at ymgeiswyr, rydym 
wedi defnyddio ‘chi’ pryd bynnag y cyfeiriwn at yr ymgeisydd oni nodir fel 

arall.  
 
Ni fwriedir y canllaw hwn fel arweiniad cynhwysfawr i’r gyfraith etholiadol berthnasol 
ac ni all mynegi safbwyntiau ar ran y Comisiwn newid cymhwyso unrhyw 
ddeddfwriaeth i unrhyw achos penodol. Er bod gan y Comisiwn bŵer statudol i 
ddarparu cyngor, mater i’r llysoedd yn y pen draw yw dehongli’r gyfraith yn derfynol.  
Byddai llys yn rhoi ystyriaeth i unrhyw ganllawiau a ddarperir gan y Comisiwn. 
 
Rhan C 
Yn Rhan C, defnyddiwn ‘chi’ i gwmpasu’r asiant a’r ymgeisydd. Pan fo’r 
rhwymedigaeth gyfreithiol ar un ac nid ar y llall, gwnawn hynny’n glir yn y testun. Nid 
oes rhaid i chi ddilyn y canllaw hwn ond os gwnewch chi hynny, fel arfer byddwch yn 
gwneud digon i gydymffurfio â’r gyfraith. 
 
Pob rhan 
Defnyddiwn ‘rhaid’ pan gyfeiriwn at ofyniad cyfreithiol neu reoleiddio penodol, ond 
defnyddiwn ‘dylid/dylai’ ar gyfer arfer a argymhellir. 
 
 

 

 

 

 

I 

Y Comisiwn Etholiadol 

1.5 Yr ydym yn awdurdod statudol annibynnol a sefydlwyd ym mis Tachwedd 2000 
yn sgil cyflwyno Deddf Pleidiau Gwleidyddol, Etholiadau a Refferenda 2000 
(PPERA). Arweinir ni gan Gadeirydd ac, adeg ysgrifennu hwn, bum Comisiynydd 
arall. Nid oes gan y Cadeirydd a’r Comisiynwyr cyfredol unrhyw fath o ymlyniad i 
blaid wleidyddol, ac nid yw’r Comisiwn yn atebol i Lywodraeth y DU. Yr ydym yn 
uniongyrchol atebol i Senedd y DU drwy bwyllgor a gadeirir gan Lefarydd Tŷ’r 
Cyffredin.1 

1.6 Yr ydym yn gyfrifol am oruchwylio sawl agwedd ar gyfraith etholiadol – y broses 
o gofrestru pleidiau gwleidyddol a thrydydd partïon, monitro a chyhoeddi rhoddion 
mawr i bleidiau gwleidyddol cofrestredig, a rheoleiddio gwariant pleidiau 
cenedlaethol ac ymgeiswyr lleol ar ymgyrchoedd etholiadol. Hefyd, mae gennym rôl 
i’w chwarae yn y gwaith o godi ymwybyddiaeth ymhlith pleidleiswyr ac mae’n ofynnol 
i ni gyflwyno adroddiadau ar y ffordd y caiff pob etholiad cenedlaethol ei weinyddu 
ac, os oes angen, ar unrhyw fater etholiadol arall.  Ar ben hynny, yr ydym yn achredu 
arsylwyr i fod yn bresennol yn ystod gweithrediadau etholiadau. 

1.7 Nid ydym yn cynnal etholiadau ond ni sy’n bennaf gyfrifol am roi cyngor a 
chymorth ar faterion etholiadol i bawb sy’n gysylltiedig ag etholiadau, gan gynnwys 
Swyddogion Canlyniadau (Gweithredol), Swyddogion Cofrestru Etholiadol, 
gweinyddwyr etholiadol, pleidiau gwleidyddol ac ymgeiswyr. 

1.8 Os oes gennych unrhyw gwestiynau ynglŷn â gwariant yn yr etholiad, 
cysylltwch â ni drwy ddefnyddio’r manylion isod. 

1.9 Er mai’r Swyddog Canlyniadau (Gweithredol) priodol a’u tîm etholiadol ddylai 
fod yn bwynt cyswllt cyntaf i ymgeiswyr ac asiantau sydd am gael cyngor a 
chanllawiau ar y pynciau sy’n cael eu cwmpasu yn Rhan B, bydd staff y Comisiwn yn 
barod iawn i roi cyngor ar unrhyw fater a drafodir yn y canllaw hwn. 

Gwybodaeth gyswllt 

Swyddfeydd datganoledig – ar gyfer pob ymholiad yn yr Alban a Chymru 

Yr Alban 
Ffôn:  0131 225 0200 
E-bost: infoscotland@electoralcommission.org.uk 
 
Cymru 
Ffôn:  029 2034 6800 
E-bost: gwybodaeth@comisiwnetholiadol.org.uk 
 
 

 
                                            
1 Ym mis Gorffennaf 2009, derbyniodd y Ddeddf Pleidiau Gwleidyddol ac Etholiadau Gydsyniad 
Brenhinol. Bydd y Ddeddf yn cyflwyno newidiadau i’n strwythurau llywodraethu trwy ddarparu ar gyfer 
pedwar Comisiynydd newydd a enwebir gan bleidiau gwleidyddol a gynrychiolir yn Nhŷ’r Cyffredin.  

Swyddfeydd rhanbarthol Lloegr – ar gyfer ymholiadau am sefyll etholiad 
a materion arfer etholiadol eraill (Rhan B) yn Lloegr  

Swyddfa Dwyrain Canolbarth Lloegr a Gorllewin Canolbarth Lloegr 
Ffôn:  02476 820 086 
E-bost: midlands@electoralcommission.org.uk 

Swyddfa Dwyrain a De Ddwyrain Lloegr 
Ffôn:  020 7271 0600 
E-bost: eastandsoutheast@electoralcommission.org.uk 
 
Swyddfa Llundain 
Ffôn:  020 7271 0689 
E-bost: london@electoralcommission.org.uk 

Swyddfa Gogledd Lloegr 
Ffôn:  01904 567 990 
E-bost: north@electoralcommission.org.uk 

Swyddfa’r De Orllewin 
Ffôn:  01392 314 617 
E-bost: southwest@electoralcommission.org.uk 
 
Am ymholiadau treuliau etholiad (Rhan C) yn Lloegr 

Y Gyfarwyddiaeth Cyllid Pleidiau ac Etholiadau 
Ffôn:  020 7271 0616 
E-bost: pef@electoralcommission.org.uk 

Deddfwriaeth berthnasol 

1.10 Gwneir cyfeiriadau talfyredig yn nhroednodiadau’r canllaw hwn at y 
ddeddfwriaeth sy’n greiddiol i broses etholiad Seneddol y DU.  Rhoddir teitlau llawn y 
Deddfau a’r Rheoliadau yn Nhabl 1. 

Tabl 1: Talfyriadau Deddfau 

Talfyriad Teitl Llawn 
HoCDA Deddf Datgymhwysiad Tŷ’r Cyffredin 1975 (fel y’i  
                                   diwygiwyd) 
RPA 1981 Deddf Cynrychiolaeth y Bobl 1981 
RPA 1983 Deddf Cynrychiolaeth y Bobl 1983 (fel y’i diwygiwyd) 
PER                           Rheolau Etholiadau Seneddol (Atodlen 1 RPA 1983) (fel y’u  
                                   diwygiwyd) 
RPA 1985 Deddf Cynrychiolaeth y Bobl 1985 (fel y’i diwygiwyd) 
RPA 2000  Deddf Cynrychiolaeth y Bobl 2000 (fel y’i diwygiwyd) 
PPERA Deddf Pleidiau Gwleidyddol, Etholiadau a Refferenda 2000   
                                   (fel y’i diwygiwyd) 

Tabl 1 (Parhad): Talfyriadau Deddfau 
 
Talfyriad Teitl llawn 
Rheoliadau 2001 Rheoliadau Cynrychiolaeth y Bobl (Cymru a Lloegr) 2001 (fel 

y’u diwygiwyd) a Rheoliadau Cynrychiolaeth y Bobl (Yr 
Alban) 2001 (fel y’u diwygiwyd) 

EEA                            Deddf Gweinyddiaeth Etholiadol 2006 
PPEA                         Deddf Pleidiau Gwleidyddol ac Etholiadau 2009 

2 Crynodeb  

2.1 Mae’r bennod hon yn rhoi crynodeb o’r prif faterion sy’n cael eu cwmpasu yn y 
canllaw hwn.  

2.2 Mae’r paragraffau canlynol yn rhoi gwybodaeth sylfaenol ynghylch sefyll fel 
ymgeisydd a lle i ddod o hyd i wybodaeth bellach ar dreuliau etholiad a rheolaethau 
ynglŷn â rhoddion yn ogystal ag arweiniad ar yr hyn i’w wneud ar ôl cyhoeddi’r 
canlyniadau. 

A gewch chi sefyll etholiad i Senedd y DU? 

2.3 Er mwyn sefyll etholiad mae’n rhaid i chi fodloni’r cymwysterau angenrheidiol, 
h.y. fod yn o leiaf 18 oed a naill ai’n: 

 ddinesydd Prydeinig 
 dinesydd Gweriniaeth Iwerddon, neu  
 dinesydd gwlad yn y Gymanwlad nad oes angen caniatâd arnoch i ddod i 

mewn i’r DU neu i aros yno neu sydd â chaniatâd amhenodol i aros yn y DU 
 
2.4 Nid oes angen i chi fod yn etholwr cofrestredig yn y DU. 

2.5 Fodd bynnag, mae’n rhaid i chi wneud yn siŵr nad ydych wedi’ch 
anghymhwyso rhag bod yn Aelod o Senedd y DU. Dylech ymgynghori â’r 
ddeddfwriaeth berthnasol2 i sicrhau nad oes unrhyw un o’r anghymwysiadau’n 
gymwys, ac os oes amheuaeth, dylech bob amser geisio’ch cyngor cyfreithiol 
eich hun.  

Dylai unrhyw un sy’n dymuno sefyll etholiad fod yn glir ynglŷn â’r 
cymwysiadau a’r anghymwysiadau sy’n gymwys. Rhoddir canllawiau mwy 
manwl yn Rhan B, Pennod 3, ‘Sefyll Etholiad’. 

 
 

 

Pryd rydych chi’n troi’n ymgeisydd? 

Mae cyfraith etholiadol yn rhoi nifer o ddiffiniadau o’r gair ‘ymgeisydd’ ac mae 
modd i chi droi’n ymgeisydd at ddibenion gwahanol ar amserau gwahanol. 
Mae angen i chi fod yn ymwybodol o ba bryd y gallwch droi’n ymgeisydd er 

mwyn cael hyd i’r gofrestr etholiadol (gweler Rhan B, Pennod 3, paragraffau 3.11-
12). Hefyd, gallwch ddod o hyd i fwy o wybodaeth am droi’n ymgeisydd ‘a enwebwyd 
yn ddilys’ yn Rhan B, Pennod 3, paragraffau 3.14-65). Dim ond enwau ymgeiswyr ‘a 
enwebwyd yn ddilys’ sy’n cael eu hychwanegu i’r papur pleidleisio. 
 
2.6 Cewch chi ymgyrchu a chyfeirio atoch eich hun fel ‘ymgeisydd’ o’r eiliad rydych 
chi’n bwriadu sefyll ond dim ond pan ddiddymir y Senedd y caiff rhywun droi’n 
ymgeisydd er mwyn cael hyd i’r gofrestr etholiadol. Fodd bynnag, er mwyn i’ch enw 
gael ei ychwanegu i’r papur pleidleisio, mae’n rhaid eich bod wedi troi’n ymgeisydd ‘a 
enwebwyd yn ddilys’ hefyd.  Fe’ch ‘enwebwyd yn ddilys’ unwaith i chi gyflwyno set o 
                                            
2 HoCDA. Mae darnau perthnasol eraill o ddeddfwriaeth yn cynnwys: RPA 1981, RPA 1983, Deddf 
Ansolfedd 1986, Deddf Tŷ’r Arglwyddi 1999 a Deddf Menter 2002. 
 

I 

I 

bapurau enwebu wedi’i chwblhau, ynghyd â blaendal o £500, i’r Swyddog 
Canlyniadau (Gweithredol) cyn cau’r enwebiadau.  

Waeth pa bryd byddwch yn troi’n ymgeisydd yn ffurfiol er mwyn cael hyd i’r 
gofrestr etholiadol neu gael eich enwebu’n ddilys, mae’n rhaid i chi gofnodi a 
chyflwyno adroddiad ar eich treuliau etholiad o 1 Ionawr 2010. 

 

 
2.7 Y Swyddog Canlyniadau (Gweithredol) yw’r person sy’n gyfrifol am weinyddu’r 
etholiad yn eich etholaeth. Yn y canllaw hwn, defnyddir Swyddog Canlyniadau 
(Gweithredol) i gyfeirio at y Swyddog Canlyniadau Gweithredol yng Nghymru a 
Lloegr a’r Swyddog Canlyniadau yn yr Alban. Mae Rhan B, Pennod 2, ‘Pwy sy’n 
gyfrifol am yr etholiad?’ yn esbonio’r rolau a’r cyfrifoldebau’n fanwl. Gellir dod o hyd i 
fanylion cyswllt oddi wrth swyddfa berthnasol y Comisiwn. Rhoddwyd rhifau ffôn a 
chyfeiriadau e-bost i swyddfeydd y Comisiwn ynghynt yn y Rhan hon ym Mhennod 1, 
‘Y dyddiadau cau’. 

2.8 Dylech fod yn ymwybodol fod amserlen etholiad cyffredinol Seneddol y DU yn 
dynn dros ben a bod y dyddiadau cau ar gyfer cael eich enwebu’n ddilys yn rhai 
penodedig ac nad oes modd i’r Swyddog Canlyniadau (Gweithredol) eu symud 
am unrhyw reswm. Datgenir hwy mewn hysbysiad a gyhoeddir gan y Swyddog 
Canlyniadau (Gweithredol) o’r enw hysbysiad etholiad. Rhoddir amserlen etholiadol 
generig er gwybodaeth i chi yn Rhan B, Pennod 1. 

Ffurflenni y mae’n rhaid i chi eu cyflwyno i gael eich ‘enwebu’n 
ddilys’ 

Mae’n rhaid cyflwyno’r holl ffurflenni angenrheidiol cyn 4pm ar yr unfed 
diwrnod gwaith ar ddeg cyn yr etholiad i’ch enwebiad fod yn un dilys.  
Rhoddir canllaw gam wrth gam i’r broses enwebu yn Rhan B, Pennod 3, 

‘Sefyll Etholiad’.  
 
Dylech fod yn ymwybodol ei bod yn drosedd ddifrifol i gynnwys gwybodaeth ffug ar 
unrhyw un o’ch ffurflenni enwebu.  Gall unrhyw un a ddyfernir yn euog o drosedd o’r 
fath gael ei ddedfrydu i garchar am hyd at flwyddyn, neu wynebu dirwy ddiderfyn, 
neu’r ddau.  Hefyd, o ganlyniad i hyn, gall yr etholiad fod yn annilys. 
 
2.9 Mae’n rhaid i chi gwblhau a chyflwyno’r ffurflenni canlynol: 

 papur enwebu 
 ffurflen cyfeiriad cartref 
 eich cydsyniad i’r enwebu 
 
2.10 Os dymunwch sefyll ar ran plaid wleidyddol gofrestredig a defnyddio eu 
harwyddlun a’u henw, neu unrhyw un o ddisgrifiadau cofrestredig y blaid, mae’n 
rhaid i chi gyflwyno’r canlynol hefyd: 

 tystysgrif yn awdurdodi defnyddio enw neu ddisgrifiad plaid  
 ffurflen gais am arwyddlun  
 

I 

I 

2.11 Gyda’i gilydd, adwaenir y ffurflenni hyn fel ‘papurau enwebu’ a gellir cael hyd 
iddynt i gyd, ynghyd ag unrhyw ffurflenni perthnasol eraill, oddi wrth y Swyddog 
Canlyniadau (Gweithredol).  Ar ben hynny, byddant ar gael ar wefan y Comisiwn yn 
www.electoralcommission.org.uk/guidance/those-we-regulate/candidates-and-
agents. 

Sut i gwblhau eich ffurflenni enwebu  

Papur enwebu 
2.12 Rhaid i’r papur enwebu gynnwys eich enw a chael ei lofnodi gan 10 etholwr o’r 
etholaeth sy’n cael eu hadnabod fel llofnodwyr.  

2.13 Unwaith y mae Senedd y DU wedi’i diddymu a chithau neu eraill yn datgan eich 
yn bod yn ymgeisydd, bydd gennych hawl i gael copi am ddim o’r gofrestr etholiadol.  
Mae’r gofrestr yn gadael i chi wirio bod eich llofnodwyr mewn gwirionedd yn etholwyr 
cofrestredig yn yr etholaeth. Bydd Swyddog(ion) Cofrestru Etholiadol yr etholaeth yn 
rhoi copi i chi ar ôl derbyn cais ysgrifenedig. Gellir dod o hyd i fanylion cyswllt gan 
eich Swyddog Canlyniadau (Gweithredol) neu yn www.fymhleidlaisi.co.uk. 

Ffurflen cyfeiriad cartref 
2.14 Ar y ffurflen hon mae’n rhaid i chi nodi eich cyfeiriad cartref yn llawn. Os nad 
ydych yn dymuno i’ch cyfeiriad fod yn gyhoeddus ac ymddangos ar y papur 
pleidleisio, mae’n rhaid i chi ddatgan ym mha etholaeth y mae eich cyfeiriad cartref 
neu, os ydych chi’n byw y tu allan i’r DU, y wlad rydych chi’n byw ynddi. 

Caniatâd i enwebu 
2.15 Hefyd, bydd rhaid i chi gwblhau ffurflen caniatâd i enwebu.  Gofynnir i chi roi 
eich dyddiad geni a datgan nad ydych wedi’ch anghymhwyso rhag cael eich ethol.  
Ar ben hynny, bydd angen tyst i ardystio’r ffurflen. 

Disgrifiadau ac arwyddluniau  
2.16 Mae’r papur enwebu yn gadael i chi roi disgrifiad i mewn.  Bydd y disgrifiad hwn 
yn ymddangos o dan eich manylion ar y papur pleidleisio.  

2.17 Cewch chi ddefnyddio’r gair ‘Annibynnol’ neu cewch ddewis peidio â defnyddio 
disgrifiad o gwbl a gadael y rhan honno ar y papur enwebu a’r papur pleidleisio’n 
wag. 

2.18 Os ydych yn ymgeisydd plaid, cewch ddefnyddio disgrifiad ond mae’n rhaid bod 
hwn naill ai’n un o’r disgrifiadau a gofrestrwyd gan eich plaid gyda’r Comisiwn neu 
enw cofrestredig eich plaid. Hefyd, mae’n rhaid i chi gyflwyno tystysgrif awdurdodiad 
wedi’i llofnodi gan Swyddog Enwebu eich plaid (neu berson a benodwyd ganddynt i 
weithredu ar eu rhan). 

2.19 Os ydych yn sefyll ar ran plaid ac yn dymuno i arwyddlun cofrestredig plaid 
gael ei argraffu ar y papur pleidleisio wrth ochr eich enw, mae’n rhaid i chi lofnodi a 
chyflwyno ffurflen gais am arwyddlun cyn cau’r enwebiadau. 

Cyflwyno’r ffurflenni 

2.20 Dylech chi neu’ch asiant etholiad wirio’r trefniadau ar gyfer cyflwyno papurau 
enwebu gyda’r Swyddog Canlyniadau (Gweithredol).  Ni cheir cyflwyno papurau 
enwebu ond rhwng 10am a 4pm ar y dyddiau a nodir ar yr hysbysiad etholiad. 

2.21 Gorau po gyntaf y cyflwynir y papurau enwebu.  Bydd cyflwyno’n gynnar yn rhoi 
digon o amser i chi lenwi a chyflwyno set newydd o ffurflenni os byddwch wedi 
gwneud camgymeriad sydd wedi gwneud eich enwebiad yn annilys.  

2.22 Ceir cyflwyno papurau enwebu yn bersonol a chan rai pobl yn unig: 

 chi 
 eich asiant etholiad   
 un o’r ddau lofnodwr cyntaf a ddangosir ar y papur enwebu sydd hefyd yn cael 

eu galw’n gynigydd ac yn eilydd  
 

Talu’r blaendal 

Erbyn cau’r enwebiadau, mae’n rhaid bod y Swyddog Canlyniadau 
(Gweithredol) wedi derbyn y blaendal o £500 i’ch enwebiad fod yn ddilys. 
Dylid gwirio’r trefniadau talu yn bell ymlaen llaw gyda’r Swyddog Canlyniadau 

(Gweithredol). Telir y blaendal yn ôl i chi os byddwch yn ennill mwy na 5% o 
gyfanswm y pleidleisiau dilys a fwriwyd yn yr etholaeth. Gweler Rhan B, Pennod 3, 
paragraffau 3.64-7 am ganllawiau pellach am y blaendal. 
 

Pa fathau o asiantau sydd a beth ydynt yn ei wneud? 

Mae categorïau gwahanol o asiantau, er mai’r asiant etholiad fydd y person 
sy’n gyfrifol yn ôl y gyfraith am reoli holl gyllid eich etholiad.  Gwnewch yn 
siŵr eich bod yn dewis rhywun rydych chi’n teimlo eich bod yn gallu 

ymddiried ynddi/ynddo fel eich asiant etholiad.  Gellir dod o hyd i ragor o fanylion am 
rolau a chyfrifoldebau pob asiant a sut i’w penodi yn Rhan B, Pennod 2, paragraffau 
2.9-41. 
 
Asiantau etholiad 
2.23 Mae’n rhaid bod asiant etholiad gan bob ymgeisydd – er y gallwch weithredu fel 
eich asiant etholiad eich hun os dymunwch hynny. Y dyddiad cau ar gyfer penodi 
asiant etholiad yw dyddiad cau’r enwebiadau. Oni phenodwyd asiant erbyn hynny, 
rydych chi’n awtomatig yn troi’n asiant etholiad i chi’ch hun, ond fe gewch ddiddymu 
eich penodiad a phenodi rhywun arall maes o law.  

2.24 Yr asiant etholiad yw’r person sy’n gyfrifol yn ôl y gyfraith am reoli eich ymgyrch 
etholiad yn gywir. Yn benodol, mae’r asiant etholiad yn gyfrifol am bob agwedd 
ariannol ar eich etholiad.  Gallai amheuaeth godi ynglŷn ag etholiad pe na bai eich 
asiant etholiad yn cyflawni ei ddyletswyddau’n brydlon ac yn gywir. 

Is-asiantau 
2.25 Er mwyn eu cynorthwyo gyda’u dyletswyddau, caiff asiantau etholiad mewn 
etholaethau sirol benodi is-asiantau ar gyfer rhannau penodol o’r etholaeth, dim 
ond bod y rhannau hynny heb orgyffwrdd â’i gilydd. Bydd eich Swyddog Canlyniadau 

I 

I 

(Gweithredol) yn gallu eich ymgynghori a yw’r etholaeth rydych chi’n bwriadu sefyll 
ynddi’n etholaeth sirol neu beidio. 

Aaiantau agor pleidleisiau drwy’r post, pleidleisio a chyfrif 
2.26 Cewch chi neu’ch asiant benodi pobl i arsylwi ar eich rhan wrth agor 
pleidleisiau drwy’r post, ar y diwrnod pleidleisio mewn gorsafoedd pleidleisio ac wrth 
gyfrif pleidleisiau.  

Adnoddau am ddim sydd ar gael i chi fel ymgeisydd 

Unwaith mae’r Senedd wedi’i diddymu a chithau wedi datgan eich bod yn 
ymgeisydd, bydd gennych hawl i gopi o’r gofrestr etholiadol am ddim ac i 
ddefnyddio ystafelloedd cyfarfod cyhoeddus yn rhad ac am ddim. Ar ôl cael 

eich enwebu’n ddilys, h.y. ar ôl cyflwyno eich papurau enwebu a’ch blaendal, bydd 
gennych hawl i bostio, yn rhad ac am ddim, ohebiaeth etholiad at etholwyr yn yr 
etholaeth.  Fodd bynnag, chi fydd yn gyfrifol am gostau argraffu.  Am ganllawiau 
pellach, gweler Rhan B, Pennod 4, paragraffau 4.1-19. 
 
Y gofrestr etholiadol 

2.27 Fel ymgeisydd, bydd gennych hawl i gopi am ddim o gofrestr etholiadol lawn yr 
etholaeth rydych chi’n ei hymladd (gan gynnwys rhestri pleidleiswyr absennol). Gellir 
defnyddio’r gofrestr i sicrhau bod eich papurau enwebu wedi’u cwblhau’n gywir, i’ch 
cynorthwyo gyda’ch ymgyrch ac i wirio bod unrhyw roddion a dderbynnir yn rhai a 
ganiateir. Mae’n rhaid gwneud y cais am y gofrestr mewn ysgrifen; bydd y Swyddog 
Canlyniadau (Gweithredol) neu’r swyddog(ion) Cofrestru Etholiadol yn gallu rhoi 
ffurflen i chi at y diben hwn. 

Defnyddio ystafelloedd ar gyfer cyfarfodydd cyhoeddus 

2.28 Fel ymgeisydd bydd gennych hawl i ddefnyddio rhai ystafelloedd yn rhad ac am 
ddim i gynnal cyfarfodydd cyhoeddus.  Bydd y Swyddog Canlyniadau (Gweithredol) 
yn gallu rhoi rhestr o’r ystafelloedd sydd ar gael yn yr etholaeth i chi.  

2.29 Gellir cynnal cyfarfodydd o’r fath rhwng y diwrnod y mae’r Swyddog 
Canlyniadau (Gweithredol) yn derbyn y ddogfen gyfreithiol sy’n gofyn iddynt gynnal 
etholiad (a elwir ‘y gwrit’) a’r diwrnod cyn y diwrnod pleidleisio.  

2.30 Er na fydd angen i chi dalu am logi’r man cyfarfod, bydd angen i chi gael dalu  
costau rhedeg fel gwres a golau. 

Rhadbost 

2.31 Fel ymgeisydd ‘a enwebwyd yn ddilys’ bydd hawl gennych i bost am ddim ar 
gyfer un ohebiaeth etholiad i etholwyr yn eich etholaeth.   

2.32 Dylech ymgynghori â chanllawiau’r Post Brenhinol ar ohebiaethau ymgeiswyr 
yn www.royalmail.com/candidatemail am fwy o fanylion. 

I 

Yr hyn y mae angen i chi ei ystyried pan fyddwch yn cynhyrchu 
deunyddiau cyhoeddusrwydd i’r ymgyrch 

Rhaid i’r holl gyhoeddusrwydd etholiadol printiedig gynnwys argraffnod gyda 
manylion enw a chyfeiriad post argraffydd a hyrwyddwr y deunydd.  Rhoddir 
enghreifftiau a gwybodaeth bellach yn Rhan B, Pennod 4, paragraffau  

4.23-37. 
 

  
2.33 Mae nifer o gyfyngiadau’n ymwneud â deunydd cyhoeddusrwydd ymgyrch o 
dan gyfraith etholiadol.  Er enghraifft, ni chaiff unrhyw ddeunydd cyhoeddusrwydd 
ymgyrch edrych fel cerdyn pleidleisio neu gynnwys datganiad anwir am gymeriad 
neu ymddygiad personol ymgeisydd. Cewch wneud unrhyw ddatganiad am 
wleidyddiaeth neu bolisïau ymgeisydd neu blaid arall ond mae angen i chi fod yn 
ymwybodol fod cyhoeddiadau ymgyrch yn amodol ar y gyfraith sifil a throseddol 
gyffredinol. Rhaid iddynt beidio â chynnwys datganiadau neu sylwadau sy’n gyfystyr 
ag enllib neu gall fod yn debygol o arwain at gamau cyfreithiol difrifol yn eich erbyn.  
Yn yr un modd, byddai datganiadau neu sylwadau sy’n annog trais a/neu gasineb yn 
debygol o arwain at ddwyn achos o drosedd. 

Beth yw’r terfynau gwariant a pha roddion a ganiateir? 

Fel ymgeisydd, mae terfynau gwariant arnoch chi yn ystod y cyfnod a 
reoleiddir cyn yr etholiad.  Dim ond oddi wrth rai ffynonellau yn y DU y cewch 
chi dderbyn rhoddion sy’n werth mwy na £50.  

 
Rhoddir cyngor ar beth sy’n cyfrif tuag at eich gwariant etholiad a pha roddion y 
cewch chi eu derbyn yn Rhan C.  

 
2.34 Rhaid i chi gofnodi gwariant ar eich ymgyrch etholiadol o 1 Ionawr 2010. 
Rhennir y cyfnod a reoleiddir yn ddwy adran:  

 yr ymgyrch hir, sy’n cychwyn ar 1 Ionawr 2010 ac yn gorffen ar ddyddiad 
diddymu’r Senedd  

 yr ymgyrch fer, sy’n cychwyn ar y diwrnod rydych chi’n troi’n ymgeisydd at 
ddibenion cael hyd i’r gofrestr etholiadol ac yn gorffen ar y diwrnod pleidleisio 

 
2.35 Mae terfynau gwariant gwahanol ar gyfer pob cyfnod.  Rhoddir canllawiau 
pellach yn Rhan C, Pennod 2, ‘Y terfynau gwario – pryd maent yn gymwys a faint 
cewch chi ei wario’. 

2.36 Mae rheolau hefyd ynglŷn â phwy gewch chi dderbyn rhoddion oddi wrthynt ac 
mae’n rhaid i chi roi gwybod am bob rhodd a dderbynnir gyda gwerth dros £50. Am 
wybodaeth gyffredinol am beth sy’n cyfrif fel rhodd a beth i’w wneud os derbyniwch 
chi un, gweler Rhan C, Pennod 4, ‘Sut i ddelio â rhoddion’. 

 

I 

I 

Mynychu gweithrediadau etholiadol 

Mae hawl gennych chi a’ch asiant etholiad fynychu’r gweithrediadau 
etholiadol canlynol: 
 

 cyflwyno’r papurau enwebu (ond dim ond o’r pwynt pan gyflwynwyd eich papur 
enwebu chi) 

 agor pleidleisiau drwy’r post 
 yr etholiad 
 y cyfrif 
 
Am ddisgrifiad o’r gweithrediadau ac esboniad o’r hyn cewch chi a’ch asiant etholiad 
ei wneud a’r hyn na chewch chi a’ch asiant ei wneud tra byddwch yn arsylwi, gweler 
Rhan B, Pennod 2, paragraffau 2.9-41, Pennod 3, paragraffau 3.68-76; a Phennod 
5, ‘Sesiynau agor pleidleisiau drwy’r post, yr etholiad a’r cyfrif’. 
 

Beth i’w wneud ar ôl yr etholiad 

Ar ôl cyhoeddi’r canlyniadau a hyd yn oed os nad ydych wedi bod yn 
llwyddiannus, mae nifer o ddogfennau y bydd angen i’ch asiant eu cyflwyno 
i’r Swyddog Canlyniadau (Gweithredol).  

 
 

 
2.37 Rhestrir y dogfennau y mae’n rhaid eu cyflwyno ar ôl etholiad yn Nhabl 2.3 

Tabl 2: Dogfennau y mae’n rhaid eu cyflwyno ar ôl etholiad 

Dogfen sydd ei hangen Dyddiad cau i’w chyflwyno 
(diwrnodau calendr) 

Ffurflen treuliau etholiad O fewn 35 diwrnod i ddatgan y 
canlyniad 

Datganiad yr asiant etholiad O fewn 35 diwrnod i ddatgan y 
canlyniad 

Datganiad yr ymgeisydd O fewn 7 diwrnod i gyflwyno’r ffurflen 
dreuliau 

 
2.38 Ceir copïau y gellir eu lawrlwytho o’r ffurflenni angenrheidiol a’r nodiadau 
esboniadol i helpu ymgeiswyr ac asiantau etholiad i’w cwblhau ar ein gwefan yn 
www.electoralcommission.org.uk/guidance/those-we-regulate/candidates-and-
agents. Hefyd, gellir cael cyngor ar gwblhau’r ffurflenni gan y Comisiwn trwy ffonio 
020 7271 0616. Os ydych yn sefyll yn yr Alban, dylech ffonio 0131 225 0200, ac yng 
Nghymru dylech alw 029 2034 6800.   

                                            
3 Adran 81, RPA 1983. 

I 

Rhan B – Sefyll etholiad 

1 Y dyddiadau cau 

 Gan fod rhan hon y canllaw hwn wedi’i hanelu’n bennaf at ymgeiswyr, rydym 
wedi defnyddio ‘chi’ pryd bynnag y cyfeiriwn at yr ymgeisydd oni nodir fel 
arall.  

 
Ni fwriedir y canllaw hwn fel arweiniad cynhwysfawr i’r gyfraith etholiadol berthnasol, 
ac ni all mynegi safbwyntiau ar ran y Comisiwn newid cymhwyso unrhyw 
ddeddfwriaeth i unrhyw achos penodol. Er bod gan y Comisiwn bŵer statudol i 
ddarparu cyngor, mater i’r llysoedd yn y pen draw yw dehongli’r gyfraith yn derfynol.  
Byddai llys yn rhoi ystyriaeth i unrhyw ganllawiau a ddarperir gan y Comisiwn. 
 

 

Amserlen yr etholiad 

Rhagnodir amserlen yr etholiad yn y gyfraith ac fe’i rhoddir yn Nhabl 3 isod ar 
ei ffurf generig.  Unwaith mae etholiad wedi’i alw, byddwch yn medru 
lawrlwytho amserlen gyda’r dyddiadau go iawn oddi wrth ein gwefan yn 

www.electoralcommission.org.uk. Ni all y Swyddog Canlyniadau (Gweithredol) 
ymestyn unrhyw derfyn amser waeth beth fo’r amgylchiadau.  
 

 
1.1 Oni phenodir amser fel terfyn amser i ddigwyddiad neu ofyniad (e.e. 12 canol 
dydd neu 5pm), yna’r terfyn amser fydd 12 canol nos ar ddiwedd y diwrnod hwnnw. 
At ddibenion amserlen yr etholiad, dylid darllen unrhyw gyfeiriad at ddiwrnodau fel 
‘diwrnodau gwaith’, oni nodir fel arall.  Wrth gyfrifo’r dyddiadau cau, ni chynhwysir 
penwythnosau a gwyliau banc. 

Tabl 3: Amserlen yr etholiad 

Digwyddiad 
Nifer y diwrnodau gwaith cyn y diwrnod 
pleidleisio (terfyn amser os nad yw’n 12 
canol nos) 

  

Anfon gwrit/proclamasiwn 17 diwrnod 
 

Derbyn gwrit 17 neu 16 diwrnod 
 

Hysbysiad etholiad i’w gyhoeddi 
 

2 ddiwrnod ar ôl derbyn y gwrit fan bellaf 
(erbyn 4pm) 
(Mwyaf tebygol o gael ei gyhoeddi ar 
ddyddiad derbyn y gwrit) 
 

Cyflwyno papurau enwebu’n gyntaf O leiaf 1 diwrnod ar ôl cyhoeddi’r hysbysiad 
etholiad (10am) 
 

Dyddiad cau cyflwyno papurau 
enwebu 
 
Dyddiad cau tynnu enwebiad yn ôl 

11 diwrnod (4pm) 
 
 
11 diwrnod (4pm) 
 
 

I 

I 

Tabl 3: Amserlen yr etholiad 

Digwyddiad 
Nifer y diwrnodau gwaith cyn y 
diwrnod pleidleisio (terfyn amser os 
nad yw’n 12 canol nos)  

Dyddiad cau ar gyfer ceisiadau am 
bleidlais drwy’r post newydd neu i 
newid neu ganslo pleidlais drwy’r 
post a anfonwyd eisoes neu 
ddirprwy a benodwyd eisoes 
 

11 diwrnod (5pm) 
 
 
 

Y diwrnod olaf i gyflwyno ffurflen 
gais i gofrestru i gael eich cynnwys 
ar y gofrestr etholiadol er mwyn gallu 
pleidleisio yn yr etholiad 

11 diwrnod 

 
Dyddiad cau ar gyfer ceisiadau 
newydd i bleidleisio drwy ddirprwy 
(nid dirprwy sy’n pleidleisio drwy’r 
post), ac eithrio argyfyngau 
meddygol 
 

 
6 diwrnod (5pm) 

Cyhoeddi hysbysiad etholiad am 
newidiadau i’r gofrestr 

5 diwrnod 

 
Diwrnod pleidleisio 

 
0 (7am i 10pm) 

 
Y diwrnod olaf i anfon papurau 
pleidleisio newydd drwy’r post yn lle 
rhai a ddifethwyd neu a gollwyd 
 

 
Diwrnod pleidleisio (5pm) 

Y diwrnod olaf ar gyfer ceisiadau 
newydd i bleidleisio drwy ddirprwy ar 
sail argyfwng meddygol 
 

Diwrnod pleidleisio (5pm) 

Y diwrnod olaf i wneud newidiadau 
i’r gofrestr i gywiro gwall clercyddol  
neu i roi penderfyniad llys (apêl 
gofrestru) ar waith 

Diwrnod pleidleisio (9pm) 

2 Pwy sy’n gyfrifol am yr etholiad? 

Mae nifer o sefydliadau a phobl yn gyfrifol am wahanol agweddau ar etholiad 
cyffredinol Seneddol y DU neu’n ymwneud â hwy, sef: 
 

 y Weinyddiaeth Gyfiawnder 
 y Comisiwn Etholiadol 
 y Swyddog Canlyniadau a’r Swyddog Canlyniadau Gweithredol 
 y Swyddog Cofrestru Etholiadol 
 staff y swyddfa etholiadau 
 asiantau etholiad 
 is-asiantau (mewn etholaethau sirol yn unig) 
 asiantau pleidleisio drwy’r post, pleidleisio a chyfrif pleidleisiau 
 arsylwyr etholiadol 
 rhifwyr 
 

Y Weinyddiaeth Gyfiawnder 

2.1 Y Weinyddiaeth Gyfiawnder (y MoJ) yw’r adran ganolog yn llywodraeth y DU â 
chyfrifoldeb am y fframwaith deddfwriaethol ar gyfer etholiadau Seneddol y DU a 
phob mater a gynhwysir gan PPERA (fel cyfraith cyllid pleidiau ac ymgeiswyr). Mae’r 
rhain yn cynnwys cofrestru pleidiau gwleidyddol, rheolau ynglŷn â rhoddion i bleidiau 
gwleidyddol a rhoddion trydydd parti. Dylid cysylltu â’r MoJ os oes gennych 
sylwadau ynglŷn â chynnwys y ddeddfwriaeth yn hytrach na sut mae’n cael ei 
gweithredu. 

Y Comisiwn Etholiadol 

Rhoddir mwy o fanylion am y Comisiwn Etholiadol yn Rhan A, Pennod 1, 
‘Cyflwyniad’.  
 

 

 

Y Swyddog Canlyniadau a’r Swyddog Canlyniadau Gweithredol 

Yng Nghymru a Lloegr, swydd seremonïol yw’r Swyddog Canlyniadau 
ar y cyfan. Ei unig hawliau yw derbyn a dychwelyd y gwrit a 
chyhoeddi’r canlyniad ar ddiwedd y cyfrif. Mewn etholaeth fwrdeistref, 

maer neu gadeirydd y dosbarth yw’r Swyddog Canlyniadau. Mewn etholaeth sirol, 
Siryf y Sir yw’r Swyddog Canlyniadau. Cynhelir yr etholiad go iawn, fodd bynnag, 
gan y Swyddog Canlyniadau Gweithredol sydd fel arfer yn brif swyddog yr awdurdod 
lleol. 
 

Yn yr Alban, yr un person yw’r Swyddog Canlyniadau ar gyfer etholiad 
Seneddol y DU â’r Swyddog Canlyniadau ar gyfer etholiadau llywodraeth leol 
a hwy sy’n gyfrifol am gynnal yr etholiad.  Ni ddefnyddir y term Swyddog 

Canlyniadau Gweithredol yn yr Alban. 
 

I 

2.2 Yn y canllaw hwn, defnyddir Swyddog Canlyniadau (Gweithredol) i gyfeirio at y 
Swyddog Canlyniadau Gweithredol yng Nghymru a Lloegr a’r Swyddog Canlyniadau 
yn yr Alban. Gellir cael y manylion cyswllt gan swyddfa berthnasol y Comisiwn.  
Rhoddir rhifau ffôn a chyfeiriadau e-bost swyddfeydd y Comisiwn yn Rhan A, 
Pennod 1.  

2.3 Fel arfer rheolir gwaith dydd i ddydd yr etholiad gan staff y swyddfa etholiadau 
a dyma’r staff y mae’r ymgeiswyr ac asiantau fwyaf tebygol o ymwneud â hwy yn 
ystod yr etholiad. 

2.4 Mae’n bwysig nodi bod rhaid i Swyddogion Canlyniadau (Gweithredol) a’u staff 
weithredu mewn ffordd ddiduedd wrth ymdrin â’r ymgeiswyr a’r asiantau drwy gydol 
yr etholiad.  At hynny, ni chaiff unrhyw un a gyflogir gan y Swyddog Canlyniadau 
(Gweithredol) helpu ymgeisydd ‘yn ystod yr etholiad nac ychwaith mewn perthynas 
ag ef’.4  Wrth gyflawni dyletswyddau etholiadol, nid yw’r Swyddog Canlyniadau 
(Gweithredol), er ei fod yn un o uwch gyflogeion y cyngor fel arfer, yn atebol i’r 
cyngor, ond mae’n annibynnol ac ond yn atebol i’r llysoedd. 

2.5 Mae’r uchod yn wir o ran y staff a benodir gan Swyddogion Canlyniadau 
(Gweithredol) i’w helpu i redeg yr etholiad.  Mae unrhyw aelod o staff a benodir yn 
ystod yr etholiad yn gweithredu o dan gyfarwyddyd a rheolaeth y swyddog 
Canlyniadau (Gweithredol), waeth beth yw ei swydd arferol.  Mae’n ofynnol i’r 
Swyddog Canlyniadau (Gweithredol) benodi Swyddog Llywyddu ar gyfer pob gorsaf 
bleidleisio yn yr etholaeth a chaiff benodi cynifer o’r aelodau canlynol o staff ag sy’n 
angenrheidiol i’w gynorthwyo i gynnal yr etholiad: 

 staff i ddosbarthu a derbyn pleidleisiau drwy’r post 
 Clercod Pleidleisio 
 staff cyfrif 
 aelodau eraill o staff i gynorthwyo’r gwaith o gyflawni dyletswyddau eraill fel 

rhan o’r broses etholiadol 
 
2.6 Mae’n bwysig nodi nad yw Swyddogion Canlyniadau (Gweithredol) a’u staff yn 
gyfrifol am fonitro ymddygiad ymgeiswyr, asiantau ac ymgyrchwyr.  Os bydd gan 
ymgeisydd, asiant neu weithiwr plaid unrhyw bryderon am ymddygiad rhywun arall 
yn ystod yr ymgyrch etholiadol a allai fod yn gyfystyr â chamymddygiad etholiadol, 
os gall brofi honiad o’r fath a’i fod yn barod i wneud datganiad ffurfiol, dylid cyfeirio’r 
mater at yr heddlu.  Ni ddylid gwneud honiadau nas profwyd fel tacteg ymgyrchu.  

Y Swyddog Cofrestru Etholiadol 

2.7 Y Swyddog Cofrestru Etholiadol sy’n gyfrifol am gynnal y gofrestr etholiadol a 
rhestri o bleidleiswyr absennol. Yng Nghymru a Lloegr, mae’r Swyddog Cofrestru 
Etholiadol fel arfer yn uwch swyddog yn yr awdurdod lleol a gall fod yn Swyddog 
Canlyniadau (Gweithredol) hefyd.  Yn yr Alban, y Swyddog Cofrestru Etholiadol fel 
arfer yw’r person a benodwyd hefyd yn Aseswr.5 Gellir dod o hyd i’r manylion cyswllt 
yn www.fymhleidlaisi.co.uk.  

                                            
4 Rheol 26(1), PER. 
5 Yr unig eithriad i hyn yw Cyngor Dinas Dundee sydd wedi penodi uwch swyddog arall o’r awdurod 
lleol fel Swyddog Cofrestru Etholiadol. 

Staff y swyddfa etholiadau 

2.8 Mae’n debygol mai tîm etholiadau’r cyngor fydd yn gyfrifol am y gwaith o 
weinyddu’r etholiad o ddydd i ddydd, gan weithio’n uniongyrchol i’r Swyddog 
Canlyniadau (Gweithredol).  Mae hyn yn cynnwys recriwtio a hyfforddi’r staff sy’n 
angenrheidiol i redeg yr etholiad, trefnu gorsafoedd pleidleisio, dosbarthu cardiau 
pleidleisio, paratoi deunydd ysgrifennu ac offer pleidleisio a threfnu’r broses o gyfrif 
pleidleisiau.  Mae’n debyg mai’r aelodau o staff hyn fydd y pwynt cyswllt cyntaf a’r 
prif bwynt cyswllt i chi a’ch asiant etholiad yn ystod yr etholiad. 

Asiantau etholiad 

2.9 Yr asiant etholiad yw’r person sy’n gyfrifol am reoli eich ymgyrch etholiadol yn 
briodol, yn ôl y gyfraith.  Yn arbennig, eich asiant etholiad sy’n gyfrifol am reoli cyllid 
yr ymgyrch ac am sicrhau bod y datganiadau a’r ffurflenni ar gyfer eich treuliau 
etholiad yn cael eu cwblhau’n gywir a’u cyflwyno i’r swyddog priodol (gweler Rhan C, 
Pennod 6, ‘Ar ôl yr etholiad’ am fwy o fanylion).  

Mae’r asiant etholiad yn gyfrifol am bob agwedd ariannol ar eich ymgyrch 
etholiad.  Unwaith y’i penodir, yr asiant yn unig a gaiff wneud taliadau ar 
gyfer treuliau etholiad. 

 

 
Pwy gaiff fod yn asiant etholiad? 

2.10 Nid oes angen unrhyw gymwysterau penodol i fod yn asiant.  Fodd bynnag, 
dylech ystyried yn ofalus pwy yr ydych chi’n mynd i’w benodi a gwneud yn siŵr eu 
bod yn deall eu hymrwymiadau.  

2.11 Ni chaiff rhai pobl fod yn asiantau etholiad, sef: 

 y Swyddog Canlyniadau (Gweithredol) neu unrhyw swyddog neu glerc a 
benodir o dan reolau’r etholiad i redeg yr etholiad6 

 unrhyw bartner neu glerc i’r unigolion uchod7 
 unrhyw un na chaiff bleidleisio yn yr etholiad o ganlyniad i adroddiad llys 

etholiad neu euogfarn am arfer llwgr neu anghyfreithlon o dan RPA 19838 
 
Penodi asiant etholiad 

2.12 Rhaid i bob ymgeisydd gael asiant etholiad, er gallwch chi weithredu fel eich 
asiant eich hun os dymunir.  

2.13 Cewch benodi asiant etholiad ar unrhyw amser a dylech wneud hynny mewn 
ysgrifen. Nid oes angen i chi hysbysu neb am y penodiad hyd nes i’r ymgyrch fer 
ddechrau. 

2.14 Erbyn y dyddiad cau ar gyfer cyflwyno papurau enwebu fan bellaf, mae’n rhaid i 
chi ddatgan enw a chyfeiriadau cartref a swyddfa eich asiant etholiad mewn ysgrifen 

                                            
6 Adran 99(1)(a), (b), RPA 1983. 
7 Adran 99(1)(c), RPA 1983. 
8 Adran 165(1), RPA 1983. 

I 



Rhan B, Pennod 2 

 20

i’r Swyddog Canlyniadau (Gweithredol).9 Dylech chi a’r asiant etholiad lofnodi’r 
datganiad ysgrifenedig i ddangos ei fod yn derbyn y swydd.10 Bydd y Swyddog 
Canlyniadau (Gweithredol) yn gallu darparu ffurflen neu gallech ddefnyddio’r ffurflen 
ddatgan sydd i’w chael ar wefan y Comisiwn yn www.electoralcommission.org.uk.  

2.15 Mae’n ddefnyddiol – er nad yw’n ofynnol – i’r asiant etholiad roi rhif ffôn cyswllt 
a chyfeiriad e-bost i’r Swyddog Canlyniadau (Gweithredol), er mwyn hwyluso 
cyfathrebu.  

2.16 Os nad ydych wedi penodi rhywun arall fel eich asiant etholiad erbyn cau’r 
enwebiadau, chi’n awtomatig fydd yn troi’n asiant etholiad i chi’ch hun.11 

2.17 Gallwch ddiddymu penodiad eich asiant etholiad ar unrhyw adeg a gellir 
gwneud penodiad newydd trwy’r un broses. Os bydd eich asiant etholiad yn marw, 
cewch benodi asiant newydd hefyd, ar ôl i chi wneud eich datganiad i’r Swyddog 
Canlyniadau (Gweithredol). Os na phenodir asiant newydd ar ddiwrnod y farwolaeth 
neu’r diwrnod nesaf, yna fe’ch ystyrir chi’n asiant etholiad i chi’ch hun oddi ar amser 
y farwolaeth.12 

2.18 Hefyd, cewch ddiddymu eich ‘penodiad’ eich hun a phenodi asiant etholiad 
newydd ar unrhyw amser hyd at y diwrnod pleidleisio.13  

2.19 Unwaith bydd asiant wedi llofnodi i dderbyn, ni chaiff ymddiswyddo ac mae’n 
rhaid iddo gyflawni ei ddyletswyddau hyd nes y diddymir ei benodiad. 

Cyfeiriad swyddfa’r asiant etholiad  
2.20 Mae’n bwysig nodi, os ydych wedi penodi asiant etholiad, fod yn rhaid i’w 
gyfeiriad fod: 

 yn yr etholaeth seneddol lle rydych yn sefyll, neu 
 mewn etholaeth sy’n cyd-ffinio â’r etholaeth lle rydych yn sefyll, neu 
 yng Nghymru, mewn bwrdeistref sirol Gymreig sy’n rhan o’r etholaeth neu’n 

cyd-ffinio â hi, neu 
 yn Llundain, mewn bwrdeistref yn Llundain sy’n rhan o’r etholaeth neu’n cyd-

ffinio â hi 
 
2.21 Yn aml, cyfeiriad cartref yr asiant fydd cyfeiriad ei swyddfa, ond gallai hefyd fod 
yn gyfeiriad swyddfa leol y blaid wleidyddol neu swyddfa a sefydlwyd yn arbennig ar 
gyfer yr etholiad. 

2.22 Pan fyddwch yn gweithredu fel eich asiant etholiad eich hun, tybir mai cyfeiriad 
y swyddfa yw’r cyfeiriad a roddir ar y ffurflen cyfeiriad cartref a ddisgrifir yn Rhan B, 
Pennod 3, paragraffau 4.7-8. Os yw’r cyfeiriad hwnnw y tu allan i’r ardal gymhwyso 
berthnasol (gweler uchod), tybir mai cyfeiriad cymhwyso’r person a enwir yn y 
datganiad fel y cynigydd yw cyfeiriad y swyddfa.14 

                                            
9 Adrannau 67(1) a 69(1), RPA 1983. 
10 Adran 67(5),RPA 1983. 
11 Adran 70(1), RPA 1983. 
12 Adran 70(2), RPA 1983. 
13 Adran 70(3A), RPA 1983. 
14 Adran 70(4), RPA 1983. 

2.23 Ar un o’r papurau enwebu y gofynnir i chi ei gyflwyno – y ffurflen cyfeiriad 
cartref – cewch ofyn i’ch cyfeiriad cartref beidio â chael ei gyhoeddi ar y datganiad 
ynghylch y personau a enwebwyd ac ar y papur pleidleisio. Os penderfynwch eich 
bod yn dymuno cadw eich cyfeiriad cartref rhag cael ei gyhoeddi dylech fod yn 
ymwybodol, os byddwch yn gweithredu fel eich asiant etholiad eich hun neu’n peidio 
â phenodi person arall fel asiant etholiad i chi, y cyhoeddir eich cyfeiriad cartref gan 
y Swyddog Canlyniadau (Gweithredol) beth bynnag ar yr hysbysiad o benodiad 
asiantau etholiad.15 Os nad ydych yn dymuno i’ch cyfeiriad cartref gael ei gyhoeddi 
ar yr hysbysiad hwnnw, dylech benodi person arall i fod yn asiant etholiad i chi. 

Is-asiantau 

2.24 Mewn etholaethau sirol yn unig y ceir penodi is-asiantau.16 Gall y Swyddog 
Canlyniadau (Gweithredol) ddweud wrthych neu wrth eich asiant a yw eich etholaeth 
yn etholaeth sirol neu beidio. Caiff asiantau etholiad benodi is-asiantau ar gyfer 
rhannau penodol yn yr etholaeth, dim ond bod y rhannau hynny heb orgyffwrdd â’i 
gilydd.  Caiff yr asiant bennu’r rhannau y mae’n dymuno isrannu’r etholaeth iddynt.  

2.25 Caiff is-asiant wneud unrhyw beth, gan gynnwys mynd i dreuliau etholiad, fel 
pe bai’n asiant etholiad a chaiff wneud unrhyw beth y mae gan yr asiant etholiad 
hawl i’w wneud oddi mewn i’r ardal lle cafodd ei benodi. Dylai’r asiant etholiad 
sicrhau bod pwy bynnag mae’n penderfynu ei benodi fel is-asiant yn ymwybodol o’r 
rheolau etholiad a gwariant. Caiff unrhyw weithred, arfer anghyfreithlon neu drosedd 
arall a gyflawnir gan is-asiant eu trin fel pe baent wedi cael eu gwneud gan yr asiant 
etholiad ei hun. 

2.26 Cynghorwn asiantau etholiad yn gryf i roi hysbysiad ysgrifenedig clir i unrhyw 
is-asiantau am y swm mwyaf o wariant y gallant fynd iddo, gan fod pob gwariant yn 
cyfrif tuag at derfyn gwariant cyffredinol yr ymgeisydd. Cyfrifoldeb yr asiant etholiad 
yw gwariant sydd yn fwy nag unrhyw swm penodol mewn hysbysiad o’r fath.  Am fwy 
o wybodaeth am wariant etholiad, gweler Rhan C. 

2.27 Mae’n rhaid i’r asiant etholiad roi hysbysiad ysgrifenedig i’r Swyddog 
Canlyniadau (Gweithredol) am benodi unrhyw is-asiantau erbyn 12 canol nos ar 
ddiwedd yr ail ddiwrnod gwaith cyn yr etholiad. Mae’n rhaid i’r hysbysiad ddatgan 
enw a chyfeiriad pob is-asiant a’r ardal y cânt weithredu ynddi. Gellir cael y ffurflen 
berthnasol oddi wrth eich Swyddog Canlyniadau (Gweithredol) neu wefan y 
Comisiwn yn www.electoralcommission.org.uk/guidance/those-we-
regulate/candidates-and-agents. Caiff yr asiant etholiad ddiddymu penodiad ar 
unrhyw amser a phenodi rhywun arall fel is-asiant. Yna, mae’n rhaid iddo roi’r un 
manylion eto i’r swyddog Canlyniadau (Gweithredol). 

Asiantau pleidleisio, asiantau cyfrif ac asiantau pan agorir 
pleidleisiau drwy’r post 

2.28 Caiff ymgeiswyr ac asiantau etholiad benodi pobl i fynd i weithrediadau 
etholiadol ar eu rhan ar ddiwrnod yr etholiad mewn gorsafoedd pleidleisio, pan agorir 
pleidleisiau drwy’r post ac yn y cyfrif, er nad oes unrhyw rwymedigaeth i benodi pobl 

                                            
15 Adran 67(6), RPA 1983. 
16 Adran 68, RPA 1983. 

o’r fath. Gellir penodi unrhyw un ar wahân i swyddogion a gyflogir gan y Swyddog 
Canlyniadau (Gweithredol) i weithredu fel asiantau pleidleisio, pleidleisiau drwy’r 
post neu gyfrif.17 Ar ben hynny, caiff ymgeiswyr weithredu fel eu hasiantau 
pleidleisio, pleidleisiau drwy’r post neu gyfrif eu hunain.  Gellir penodi’r un person fel 
asiant pleidleisio, cyfrif neu bleidleisiau drwy’r post. 

2.29 Mae’n ofynnol i bob asiant gadw cyfrinachedd pleidleisio, ac maent yn cael eu 
cynnwys yn y gofyniadau cyfreithiol pwysig sy’n ymwneud â chyfrinachedd a geir yn 
Adran 66 RPA 1983, sydd wedi’u hatgynhyrchu yn Atodiad B.18 

Beth mae asiant yn ei wneud pan agorir pleidleisiau drwy’r post a sut 
maent yn cael eu penodi?  

2.30 Mae pleidleisio drwy’r post yn fath o bleidleisio absennol (hynny yw, pleidleisio 
heb i’r etholwr ei hun fod yn bresennol yn yr orsaf bleidleisio). Rhaid i’r etholwr 
gyflwyno cais i’r swyddog Cofrestru Etholiadol erbyn 5pm, 11 diwrnod gwaith cyn yr 
etholiad. Lluniwyd cod ymddygiad ar gyfer pleidiau gwleidyddol, ymgeiswyr a 
chanfaswyr ar ddelio â phleidleisiau drwy’r post a cheisiadau i bleidleisio drwy’r post 
a chytunwyd arno gyda nifer o’r pleidiau gwleidyddol mwyaf ym Mhrydain Fawr 
(gweler Atodiad CH). Mae’r broses o weinyddu pleidleisiau drwy’r post wedi newid 
ers 2006, gan ei gwneud yn fwy diogel byth. Mae hyn yn cynnwys: 

 gofyniad i bob pleidleisiwr post roi eu llofnod a’u dyddiad geni (sy’n cael eu 
hadnabod fel eu ‘dynodyddion personol’) ar ddatganiad pleidleisio drwy’r post 
ar wahân adeg pleidleisio 

 cyflwyno troseddau newydd yn gysylltiedig â phleidleisio absennol (gweler 
Atodiad CH) 

 
2.31 Cesglir dynodyddion personol gan bob pleidleisiwr post ar ei ffurflen gais am 
bleidlais drwy’r post. Yna, mae’r dynodyddion a roddir ar y datganiad pleidleisio 
drwy’r post yn cael eu gwirio yn ôl y cais gwreiddiol.  Gofynnir i Swyddogion 
Canlyniadau (Gweithredol) wirio o leiaf 20% o’r pecynnau pleidleisio a ddychwelwyd 
ym mhob sesiwn agor amlenni ond bydd y rhan fwyaf yn gwirio 100% o’r pecynnau 
pleidleisio a ddychwelwyd. 

2.32 Bydd Swyddogion Canlyniadau (Gweithredol) yn cynnal nifer o sesiynau agor 
pleidleisiau drwy’r post cyn y diwrnod pleidleisio ac ar y diwrnod pleidleisio ei hun. 
Cewch chi, eich asiant etholiad a’ch asiantau pleidleisio drwy’r post arsylwi’r broses 
agor pleidleisiau drwy’r post ond ni ddylech amharu arni.  Bydd Swyddogion 
canlyniadau (Gweithredol) yn rhoi hysbysiad gydag o leiaf 48 awr o rybudd am 
amser a lleoliad agor y blychau pleidleisio sy’n cynnwys y pleidleisiau drwy’r post a 
ddychwelwyd ac ar ben hynny, bydd yr hysbysiad hwnnw’n pennu nifer yr asiantau y 
cewch chi neu’ch asiant etholiad eu penodi. Penderfynir ar y nifer fwyaf a gaiff fod yn 
bresennol gan y Swyddog Canlyniadau (Gweithredol). 

2.33 Rhaid i’r Swyddog Canlyniadau (Gweithredol) gael ei hysbysu mewn ysgrifen 
o enwau a chyfeiriadau unrhyw asiantau a benodir cyn yr amser a bennwyd i 
agor y blwch pleidleisio sy’n cynnwys y pleidleisiau drwy’r post a ddychwelwyd. 19 

                                            
17 Rheol 30, PER. 
18 Rheol 31, PER. 

Noder na chaiff ymgeiswyr ac asiantau fod yn bresennol pan gyflwynir 
pleidleisiau drwy’r post. 
 

 

 
Beth mae asiant pleidleisio yn ei wneud a sut mae’n cael ei benodi? 
 
2.34 Crynhoir prif ddyletswyddau a chyfrifoldebau asiantau pleidleisio ar y diwrnod 
pleidleisio isod: 

 Bod yn bresennol yn ei orsaf bleidleisio ddynodedig cyn iddi agor er mwyn 
gwylio’r Swyddog Llywyddu yn dangos y blwch pleidleisio gwag cyn ei selio. 

 Canfod achosion o bersonadu ac atal pobl rhag pleidleisio fwy nag unwaith yn 
yr un etholiad. Dylai unrhyw bleidleiswyr y credir eu bod wedi cyflawni’r 
drosedd o bersonadu neu sy’n ceisio pleidleisio ddwywaith gael eu herio cyn 
iddynt adael yr orsaf bleidleisio. Er mwyn gwneud hyn yn effeithiol, dylai’r 
asiant pleidleisio ei gwneud yn ofynnol i’r Swyddog Llywyddu ofyn y cwestiynau 
statudol i’r etholwr cyn iddo gael papur pleidleisio. Ni cheir gwneud unrhyw 
ymholiadau pellach ar wahân i’r cwestiynau statudol. 

 Hysbysu ei asiant etholiad/ymgeisydd o unrhyw ddigwyddiadau amhriodol a 
chadw nodiadau i’w defnyddio wrth roi tystiolaeth mewn llys os bydd angen 
gwneud hynny. 

 Bod yn bresennol pan fydd y Swyddog Llywyddu yn marcio papurau pleidleisio 
ar gais etholwyr. 

 Bod yn bresennol ar ddiwedd y cyfnod pleidleisio pan gaiff y pecynnau 
amrywiol o ddogfennau eu selio.  Ar ddiwedd y cyfnod pleidleisio, caiff yr 
asiant pleidleisio gysylltu ei sêl i unrhyw becynnau sy’n cael eu creu gan y 
Swyddog Llywyddu, gan gynnwys y blwch pleidleisio.20 (Noder na cheir 
cysylltu seliau asiantau pleidleisio ar flychau pleidleisio ar ddechrau’r etholiad 
neu yn ystod yr etholiad.) 

 
2.35 Rhaid i asiantau pleidleisio gadw cyfrinachedd y bleidlais. Rhaid iddynt beidio â 
rhoi gwybodaeth i unrhyw un am bwy sydd wedi pleidleisio neu heb bleidleisio, nac 
ychwaith rif etholwr unigolyn na’r marc swyddogol.  Er y caiff asiantau pleidleisio 
nodi’r pleidleiswyr hynny sydd wedi gwneud cais am bapurau pleidleisio ar eu copi 
o’r gofrestr etholiadol, os byddant yn gadael yr orsaf bleidleisio yn ystod yr etholiad, 
dylid gadael eu copi o’r gofrestr sydd wedi’i farcio yn yr orsaf bleidleisio er mwyn 
sicrhau y bodlonir y gofynion o ran cyfrinachedd. 

2.36 Hefyd, cewch chi neu’ch asiant etholiad wneud unrhyw beth yr awdurdodir 
asiant pleidleisio i’w wneud.21 Fodd bynnag, nid yw’r ffaith bod gan asiant pleidleisio 
hawl i weld agweddau amrywiol ar y drefn bleidleisio yn golygu nad yw’n ddilys os na 
fydd yn bresennol.22 

2.37 Cewch chi neu’ch asiant etholiad benodi unrhyw faint o asiantau pleidleisio i 
fynd i bob gorsaf bleidleisio.  Fodd bynnag, dim ond un o asiantau pleidleisio pob 

                                                                                                                                        
19 Rheoliad 69(2), Rheoliadau 2001. 
20 Rheol 43(1), PER. 
21 Rheol 30(8) a (9), PER. 
22 Rheol 30(10), PER. 

ymgeisydd a gaiff fynd i mewn i orsaf bleidleisio benodol ar unrhyw un adeg.23 Gellir 
penodi unrhyw asiant i fynd i fwy nag un orsaf bleidleisio. 

2.38 Rhaid i’r Swyddog Canlyniadau (Gweithredol) gael ei hysbysu mewn ysgrifen 
o enwau a chyfeiriadau unrhyw asiantau pleidleisio erbyn yr ail ddiwrnod gwaith 
cyn yr etholiad fan bellaf.24 

Arsylwyr etholiadol 

2.39 Ym mis Gorffennaf 2006, pasiodd Senedd y DU ddeddfwriaeth sy’n caniatáu i 
unigolion a sefydliadau arsylwi gweithrediadau mewn etholiadau yn y DU. 

2.40 Caiff cynrychiolwyr o’r Comisiwn Etholiadol ynghyd ag arsylwyr a achredwyd 
gan y Comisiwn arsylwi gweithrediadau wrth ddosbarthu a derbyn papurau 
pleidleisio drwy’r post, yn yr etholiad a phan gyfrifir y pleidleisiau. Hefyd, mae hawl 
gan gynrychiolwyr o’r Comisiwn arsylwi arferion gwaith y Swyddog Cofrestru 
Etholiadol a’r Swyddog Canlyniadau (Gweithredol). 

2.41 Rhaid i bob arsylwr gydymffurfio â Chod ymarfer sy’n cynnwys gofyniad iddynt 
fod yn amhleidiol yn wleidyddol. Gellir cael mwy o wybodaeth am arsylwyr gan 
gynnwys y Cod ymarfer ar 
www.electoralcommission.org.uk/elections/electoral_observers. 

Beth mae asiant cyfrif yn ei wneud a sut maent yn cael eu penodi? 

2.42 Prif rôl asiant cyfrif yw goruchwylio’r broses gyfrif ar eich rhan a sicrhau ei bod 
yn cael ei chynnal mewn ffordd drefnus a chywir.  Ni fydd asiantau cyfrif yn cymryd 
rhan uniongyrchol yn y broses gyfrif oherwydd dim ond yno i’w harsylwi y maent.  
Amlinellir dyletswyddau a chyfrifoldebau ychwanegol asiantau cyfrif yn nes ymlaen 
yn Rhan B, Pennod 5, isod. 

2.43 Y Swyddog Canlyniadau (Gweithredol) fydd yn dweud wrthych am faint o 
asiantau cyfrif y cewch eu penodi.  Cyfrifir y lleiafswm y bydd gennych hawl i’w 
benodi drwy rannu nifer y cynorthwywyr cyfrif a gyflogir yn y lleoliad cyfrif gan 
gyfanswm yr ymgeiswyr.25 Y syniad y tu ôl i wneud hyn yw ceisio sicrhau y caiff pob 
cynorthwyydd cyfrif ei arsylwi gan o leiaf un asiant cyfrif, waeth pa ymgeisydd maent 
yn gweithredu ar ei ran.  Caiff pob ymgeisydd mewn etholaeth benodi’r un nifer o 
asiantau cyfrif yn union. 

2.44 Fel gydag asiantau pleidleisio, cewch chi neu’ch asiant etholiad benodi 
asiantau cyfrif.  Unwaith eto, rhaid i’r Swyddog Canlyniadau (Gweithredol) gael ei 
hysbysu mewn ysgrifen o enwau a chyfeiriadau asiantau cyfrif erbyn diwedd yr ail 
ddiwrnod gwaith cyn yr etholiad fan bellaf. 

Rhifwyr 

2.45 Fel arfer mae rhifwyr yn gwirfoddoli ar ran pleidiau gwleidyddol. Maent yn sefyll 
y tu allan i orsafoedd pleidleisio ac yn cofnodi rhifau etholwyr y sawl sydd wedi 

                                            
23 Rheol 32(2), PER. 
24 Rheol 30(3), PER. 
25 Rheol 30(2), PER. 

pleidleisio. Gwneir hyn er mwyn cynorthwyo gweithwyr pleidiau i adnabod cefnogwyr 
posibl sydd heb bleidleisio eto. Fodd bynnag, dylid gwneud rhifwyr yn ymwybodol o’r 
ffaith fod gan bleidleiswyr yr hawl i wrthod rhoi unrhyw wybodaeth iddynt. 

2.46 Yr ydym wedi ymgynghori ar ganllawiau ar weithgareddau rhifwyr. Atgynhyrchir 
y canllaw hwn yn Atodiad C.  Mae’n bwysig cofio bod y ffordd y cynhelir yr etholiad 
yng ngofal y Swyddog Canlyniadau (Gweithredol) ac felly os teimlant fod 
gweithgareddau rhifwyr yn cael effaith andwyol ar yr etholiad, byddant yn gofyn i’r 
rhifwyr i naill ai gydymffurfio â’r ymddygiad a gytunwyd ymlaen llaw neu i ymadael â’r 
man pleidleisio. 

3 Sefyll etholiad 

Er mwyn cael yr hawl i sefyll etholiad rhaid i rywun fod yn gymwys i sefyll a 
heb gael ei anghymhwyso. Er mwyn i’ch enw ymddangos ar bapur 
pleidleisio, mae’n rhaid i chi gyflwyno set o bapurau enwebu i’r Swyddog 

Canlyniadau (Gweithredol) perthnasol cyn 4pm ar yr unfed diwrnod gwaith ar ddeg 
cyn yr etholiad, ynghyd â blaendal o £500. Ni chaiff y Swyddog Canlyniadau 
(Gweithredol) newid unrhyw ddyddiad cau am unrhyw reswm.  
 

Cymhwyso ar gyfer ymgeisyddiaeth 

3.1 Er mwyn cymhwyso fel ymgeisydd ar gyfer etholiad Seneddol y DU rhaid i chi 
fodloni’r meini prawf canlynol ar y diwrnod y cewch eich enwebu ac ar y diwrnod 
pleidleisio.  

3.2 Rhaid i chi: 

 fod o leiaf 18 mlwydd oed26
 a 

 naill ai’n ddinesydd Prydeinig neu’n ddinesydd o Weriniaeth Iwerddon,27 neu 
 fod yn ddinesydd o wlad yn y Gymanwlad a naill ai heb angen cael caniatâd i 

ddod i mewn i’r DU neu i aros yno neu sydd â chaniatâd amhenodol i aros yn y 
DU 

 
3.3 Nid oes angen i chi fod yn etholwr cofrestredig yn yr etholaeth. 

3.4 Nid yw dinasyddion o wledydd eraill (gan gynnwys aelod-wladwriaethau eraill yr 
UE) yn gymwys i fod yn Aelod o Senedd y DU. 

Anghymhwyso 

3.5 Mae rhai pobl wedi’u hanghymhwyso rhag bod yn Aelod Seneddol: 

 rhywun sydd dan orchymyn cyfyngiadau methdaliad yn Lloegr neu orchymyn 
cyfyngiadau dyled yng Nghymru28  

 rhywun y mae ei stad wedi’i hatafaelu yn yr Alban a heb ei ryddhau o hyd29 
 rhywun sydd wedi’i ddyfarnu’n fethdalwr yng Ngogledd Iwerddon a heb ei 

ryddhau o hyd30 
 carcharor a ddyfarnwyd yn euog sy’n bwrw cyfnod ei ddedfryd yn y carchar am 

12 mis neu’n fwy31  
 gweision sifil 
 aelodau o’r heddluoedd 
 aelodau o’r lluoedd arfog 
                                            
26 Adran 17, EAA. 
27 Adran 18, EAA; Adran 3, Deddf Ardrefnu 1700; ac Adran 52(6), Deddf Cenedligrwydd Prydeinig 
1981. 
28 Nid yw pobl a ddyfarnwyd yn fethdalwyr cyn y newidiadau i’r anghymhwyso ar sail methdaliad yn 
dilyn dechrau Deddf Menter 2002 ac a ryddhawyd, wedi eu hanghymhwyso rhag sefyll. Gweler hefyd: 
Adran 423(6A), Deddf Ansolfedd 1986. 
29 Adran 427, Deddf Ansolfedd 1986. 
30 Adran 427, Deddf Ansolfedd 1986. 
31 Anghymwysiad o dan RPA 1981. 

 cyfarwyddwyr cwmnïau masnachol a enwebwyd gan y llywodraeth 
 barnwyr 
 aelodau corff deddfwriaethol unrhyw wlad neu diriogaeth y tu allan i’r 

Gymanwlad 
 pobl a gafwyd yn euog o rai troseddau etholiadol (arferion llwgr neu 

anghyfreithlon) 
 arglwyddi sy’n eistedd yn Nhŷ’r Arglwyddi ac â hawl pleidleisio yno32  
 esgobion Eglwys Loegr (a adwaenir fel yr Arglwyddi Ysbrydol) sydd â hawl 

eistedd a phleidleisio yn Nhŷ’r Arglwyddi 
 
3.6 Nid rhestr gynhwysfawr yw hon a gosodir rhestri manwl o swyddi sy’n 
anghymhwyso yn Neddf Anghymhwyso’r Tŷ Cyffredin 1975 (fel y’i diwygiwyd).  

Dylech ymgynghori â’r ddeddfwriaeth hon ac os oes amheuaeth, ceisiwch 
eich cyngor cyfreithiol eich hun bob tro.  Ni all y Swyddog Canlyniadau 
(Gweithredol) eich cynghori ynglŷn â’r mater hwn. 

 

 
3.7 Ni chewch sefyll mewn mwy nag un etholaeth yn yr un etholiad cyffredinol 
Seneddol y DU.33 

3.8 Mae bod yn Aelod o Senedd Ewrop yn anghydnaws â bod yn Aelod o Senedd 
y DU. 

Anghymhwyso o dan RPA 1981 

3.9 O dan y Ddeddf hon, mae rhywun yn cael ei anghymhwyso o aelodaeth o Dŷ’r 
Cyffredin os ydynt yn bodloni’r holl feini prawf canlynol: 

 Maent wedi cael eu dyfarnu’n euog o un neu fwy o droseddau. 
 Maent wedi eu dedfrydu i garchar neu i’w cadw yn y ddalfa am fwy na 

blwyddyn. 
 Maent wedi’u cadw yn y ddalfa yn y DU, Gweriniaeth Iwerddon, Ynysoedd y 

Sianel neu Ynys Manaw neu wedi dianc yn anghyfreithlon pan fyddent yn y 
ddalfa fel arall. 

 
3.10 Mae enwebiad rhywun a anghymhwyswyd o dan y Ddeddf hon yn ddi-rym.  
Rhaid i’r Swyddog Canlyniadau (Gweithredol) wrthod papur enwebu rhywun o’r fath, 
naill ai pan wneir gwrthwynebiad neu ar ei liwt ei hun.  

Enwebu 

Bod yn ymgeisydd 

3.11 Cewch chi gyfeirio atoch eich hun fel ‘ymgeisydd’ ar unrhyw adeg a bydd 
terfynau gwariant yn gymwys o 1 Ionawr 2010. Fodd bynnag, dim ond pan 
ddiddymir y Senedd y cewch fod yn ymgeisydd o ran cael copi o’r gofrestr 
etholiadol a’r rhestri pleidleiswyr absennol.  

                                            
32 Deddf Tŷ’r Arglwyddi 1999. 
33 Rheol 8(3), PER. 

3.12 At y diben hwn byddwch yn dod yn ymgeisydd: 

 ar ddyddiad diddymu’r Senedd o leiaf os byddwch wedi datgan eich bwriad i fod 
yn ymgeisydd yn yr etholiad neu os bydd eraill wedi datgan eich bod yn 
ymgeisydd ar y dyddiad hwnnw neu cyn hynny, neu 

 fel arall, ar ôl diddymu’r Senedd ar y diwrnod pan fyddwch chi neu eraill yn 
datgan eich bwriad i sefyll etholiad neu pan fyddwch yn cyflwyno eich papurau 
enwebu (pa un bynnag sy’n dod yn gyntaf) 

 
Blwch enghreifftiol 1: Dod yn ymgeisydd er mwyn cael y gofrestr a’r rhestr 
pleidleiswyr absennol 
 
 Mae eich plaid wleidyddol leol yn eich datgan fel ymgeisydd ar gyfer etholiad 

cyffredinol Seneddol nesaf y DU ar 4 Chwefror.  Diddymir y Senedd ar 11 
Mawrth.  Byddwch yn dod yn ymgeisydd ar 11 Mawrth. 

 Yr ydych yn eich datgan eich hun fel ymgeisydd ar gyfer etholiad cyffredinol 
Seneddol nesaf y DU ar 9 Mawrth.  Diddymir y Senedd ar 11 Mawrth.  
Byddwch yn dod yn ymgeisydd ar 11 Mawrth. 

 Nid ydych chi, neu eraill, wedi datgan eich bod yn mynd i fod yn ymgeisydd ar 
gyfer etholiad cyffredinol Seneddol nesaf y DU ond rydych chi’n cyflwyno 
papurau enwebu dilys i’r Swyddog Canlyniadau (Gweithredol) ar 17 Mawrth.  
Byddwch yn dod yn ymgeisydd ar 17 Mawrth. 

 Diddymir y Senedd ar 11 Mawrth. Rydych chi neu eraill wedi datgan ar 12 
Mawrth eich bod yn mynd i fod yn ymgeisydd yn yr etholiad ac rydych yn 
cyflwyno papurau enwebu dilys i’r Swyddog Canlyniadau (Gweithredol) ar 17 
Mawrth.  Byddwch yn dod yn ymgeisydd ar 12 Mawrth. 

 
3.13 Fodd bynnag, er mwyn i’ch enw gael ei ychwanegu at bapur pleidleisio, mae’n 
rhaid i chi fod yn ymgeisydd ‘a enwebwyd yn ddilys’ hefyd. Golyga hyn fod yn rhaid 
eich bod wedi cyflwyno set o bapurau enwebu wedi’i chwblhau ynghyd â blaendal o 
£500 i’r Swyddog Canlyniadau (Gweithredol) cyn cau’r enwebiadau am 4pm ar 
ddiwrnod y dyddiad cau yn ôl yr hyn a gyhoeddwyd yn yr hysbysiad etholiad.  

Ni cheir cyflwyno papurau enwebu ond rhwng 10am a 4pm ar y diwrnodau a 
benodwyd yn yr hysbysiad etholiad. Ni cheir cyflwyno enwebiadau ar y 
diwrnod y cyhoeddir yr hysbysiad etholiad.  

 
Dim ond chi, eich asiant etholiad (gellir cyflwyno ffurflen benodi’r asiant etholiad yr 
un pryd â’r papur enwebu) neu’r cynigydd neu’r eilydd a ddangosir ar y papur 
enwebu sy’n cael cyflwyno’r papurau enwebu yn bersonol. Ni cheir anfon papurau 
enwebu drwy’r post, drwy ffacs neu unrhyw gyfrwng electronig arall. 
 
Dylech gadarnhau’r trefniadau ar gyfer cyflwyno papurau enwebu gyda’r Swyddog 
Canlyniadau (Gweithredol). 

Bod yn ymgeisydd a enwebwyd yn ddilys 

Cam 1 – Cysylltu â’ch Swyddog Canlyniadau (Gweithredol) a chael pecyn enwebu. 
Mynd i unrhyw sesiynau briffio sy’n cael eu cynnig a darllen unrhyw ganllawiau a 
ddarperir yn lleol a chan y Comisiwn Etholiadol. 
 
Cam 2 – Cwblhau’r papurau enwebu sydd eu hangen a gofyn i 10 etholwr 
cofrestredig yn yr etholaeth i lofnodi eich enwebiad. Gwnewch gais ysgrifenedig am 
gopi o’r gofrestr/cofrestri etholwyr perthnasol er mwyn gadael i chi wirio a yw eich 
llofnodwyr yn etholwyr cofrestredig a chynnwys eu rhifau etholwyr ar y ffurflen 
enwebu. Cedwir y gofrestr gan y Swyddog Cofrestru Etholiadol.  Gallwch gael 
manylion cyswllt oddi wrth eich Swyddog Canlyniadau (Gweithredol) neu oddi wrth 
www.fymhleidlaisi.co.uk. 
 
Cam 3 – Cyflwyno papurau enwebu wedi’u cwblhau a blaendal o £500 i’r Swyddog 
Canlyniadau (Gweithredol) erbyn 4pm ar yr unfed diwrnod gwaith ar ddeg cyn y 
diwrnod pleidleisio yn unol â’r hyn a ddatgenir ar yr hysbysiad etholiad. 
 
3.14 Rhaid i chi gwblhau a chyflwyno’r ffurflenni canlynol: 

 ffurflen enwebu 
 ffurflen cyfeiriad cartref 
 eich cydsyniad i’r enwebu 
 tystysgrif awdurdodiad i ddefnyddio enw neu ddisgrifiad plaid (os ydych yn 

ymgeisydd plaid ac yn dymuno defnyddio enw neu ddisgrifiad plaid a 
gofrestrwyd gyda’r Comisiwn) 

 ffurflen gais am arwyddlun (dim ond os ydych yn ymgeisydd plaid ac yn 
dymuno defnyddio arwyddlun plaid) 

 
3.15 Cyfeiriwn at y rhain i gyd gyda’i gilydd fel ‘papurau enwebu’.  

 Bydd y Swyddog Canlyniadau (Gweithredol) yn rhoi cynifer o gopïau o’r 
papurau enwebu i chi ag y dymunwch. Fel arall, gellid cwblhau’r ffurflenni a 
ddarperir gennym ar ein gwefan yn www.electoralcommission.org.uk a’u rhoi 

i’r Swyddog Canlyniadau (Gweithredol).  Yn ogystal â hynny, bydd Swyddogion 
Canlyniadau (Gweithredol) yn paratoi’r ffurflen enwebu i’w llofnodi os oes angen.34  
 
3.16 Argymhellwn i chi gyflwyno eich papurau enwebu cyn gynted ag sy’n bosibl fel 
bod amser o hyd i gyflwyno un newydd os oes gwall yn yr un cyntaf a’i fod yn cael ei 
farnu’n annilys gan y Swyddog Canlyniadau (Gweithredol).  

3.17 Erbyn cau’r enwebiadau, rhaid eich bod wedi rhoi blaendal o £500 i’r Swyddog 
Canlyniadau (Gweithredol) hefyd er mwyn i’ch enwebiad fod yn ddilys. 

Eich papur enwebu 
3.18 Rhaid i unrhyw un sy’n dymuno sefyll etholiad gwblhau papur enwebu ar y 
ffurflen ragnodedig35.  

                                            
34 Rheol 7(4), PER. 
35 Rheol 6(1), PER. 

3.19 Mewn etholiad mewn etholaeth yng Nghymru, ceir cyflwyno papur enwebu yn y 
Gymraeg.  

3.20  Mae angen i’r papur enwebu gynnwys eich enw llawn a rhaid iddo gael ei 
lofnodi gan 10 etholwr o’r etholaeth - yr enw am yr etholwyr hyn yw llofnodwyr.  
Hefyd, cewch ofyn am ddefnyddio unrhyw enw arall a ddefnyddir fel arfer gennych ar 
y papur pleidleisio yn hytrach na’ch enw llawn. Gellir dod o hyd i ragor o wybodaeth 
am hyn yn y paragraffau isod. Os ydych chi eisiau defnyddio disgrifiad ar wahân i 
‘Annibynnol’ neu ‘Independent’ ar y papur pleidleisio, ni chewch wneud oni bai fod 
gennych ganiatâd plaid wleidyddol gofrestredig a bydd angen i chi gyflwyno tystysgrif 
awdurdodiad. Gweler yn ddiweddarach yn y bennod hon, paragraffau 3.34-40 am 
fwy o fanylion. 

3.21 Enw – rhaid i’r ffurflen enwebu gynnwys eich cyfenw ac wedyn enwau eraill yn 
llawn;36 gallai papur enwebu ymgeisydd gael ei wrthod gan y Swyddog Canlyniadau 
(Gweithredol) os byddwch yn defnyddio’ch llythrennau blaen.  

3.22 Gallwch ofyn i gyfenw(au) a/neu enw(au) cyntaf a ddefnyddir fel arfer gael eu 
hargraffu ar y datganiad ynghylch personau a enwebwyd ac ar y papurau pleidleisio 
os dymunwch hynny.  Mae adran ar y papur enwebu i wneud y cais hwn wrth ochr y 
lle ar gyfer eich enw llawn. 

3.23 Dim ond os byddwch yn defnyddio’r enw hwnnw fel arfer mewn gwirionedd y 
dylech wneud cais am enw a ddefnyddir fel arfer.37 Nid oes unrhyw ofyniad i 
ddefnyddio enw a ddefnyddir fel arfer, ond fe gewch chi wneud os oes gennych enw 
a ddefnyddir fel arfer yr hoffech iddo ymddangos ar y papur pleidleisio. Os ydych yn 
bwriadu sefyll o dan eich enw llawn, dylech adael y blychau enw a ddefnyddir fel 
arfer ar y ffurflen yn wag. 

3.24 Ni chaniateir enwau a ddefnyddir fel arfer sydd yn nhyb y Swyddog 
Canlyniadau (Gweithredol) yn debygol o gamarwain neu ddrysu etholwyr nag yn 
anllad neu’n dramgwyddus.38 

3.25 Os na chaniateir yr enw(au), bydd y Swyddog Canlyniadau (Gweithredol) yn 
rhoi gwybod i chi mewn ysgrifen pam mae wedi peidio â chaniatáu’r enw a 
ddefnyddir fel arfer.  Mewn achos o’r fath, bydd eich enw llawn yn ymddangos ar y 
datganiad ynghylch y personau a enwebwyd ac ar y papur pleidleisio. 

3.26 Os yw’r Swyddog Canlyniadau (Gweithredol) yn caniatáu’r enw a ddefnyddir fel 
arfer, bydd yn ymddangos ar y datganiad ynghylch personau a enwebwyd a gaiff ei 
gyfuno â’r hysbysiad etholiad a chaiff ei argraffu ar y papurau pleidleisio yn lle eich 
enw llawn. 

3.27 Ni ddylid defnyddio teitlau na rhagddodiaid, fel Mr, Mrs neu Dr fel rhan o’r enw 
go iawn.  Fodd bynnag, os ydych yn cael eich galw fel arfer gan enw sy’n cynnwys 
teitl, fel Dr Vanessa Smith, yna cewch chi gynnwys y teitl yn y blwch enw cyntaf a 
ddefnyddir fel arfer.  

                                            
36 Rheol 6(2), PER.  
37 Rheol 6(2A), PER. 
38 Rheol 14(2B),PER. 

3.28 Os mai enw llawn yr ymgeisydd yw Andrew John Miller ond mae fel arfer yn 
cael ei adnabod gan yr enw ‘Andy’, mae ganddo ddau ddewis. Ei ddewis cyntaf 
fyddai dewis defnyddio’r enw a ddefnyddir fel arfer ganddo, ac felly dylai ei bapur 
enwebu nodi: 

Cyfenw’r 
ymgeisydd 

Enwau eraill yn 
llawn 

Cyfenw a 
ddefnyddir fel 

arfer (os yn 
berthnasol) 

Enwau cyntaf a 
ddefnyddir fel arfer 
(os yn berthnasol) 

 
Miller 

 
Andrew John 

 
 

Andy 
 
3.29 Byddai’r papur pleidleisio yn nodi:  

MILLER 
Andy Miller 

 
3.30 Ei ail ddewis fyddai defnyddio ei enw llawn yn hytrach na’r enw a ddefnyddir fel 
arfer ganddo.  Yn yr achos hwn, er bod pobl yn ei alw’n Andy fel arfer o bosibl, gall 
ysgrifennu ar ei bapur enwebu: 

Cyfenw’r 
ymgeisydd 

Enwau cyntaf 
eraill yn llawn 

Cyfenw a 
ddefnyddir fel 

arfer (os yn 
berthnasol) 

Enwau cyntaf a 
ddefnyddir fel 

arfer (os yn 
berthnasol) 

 
Miller 

 
Andrew John 

  

 
3.31 Byddai’r papur pleidleisio yn nodi: 

MILLER 
Andrew John Miller 

 
3.32 Os ydych chi eisiau un enw yn unig (e.e. Archseren, gweler Tabl 4 isod) yna 
dylid nodi hyn yn glir ar y ffurflen – gan nodi yn y blwch cyfenw/enw cyntaf a 
ddefnyddir fel arfer sy’n wag ‘ni ddefnyddir un’ neu drwy roi llinell trwyddo. Os bydd y 
blwch enw cyntaf neu gyfenw a ddefnyddir fel arfer yn wag, yna bydd eich enw 
cyntaf neu gyfenw go iawn, gan ddibynnu ar y blwch enw a ddefnyddir fel arfer sy’n 
wag, yn mynd ar y papur pleidleisio. 

Tabl 4: Dewisiadau enwau ymgeisydd 

 
3.33 Caiff person sy’n cael ei adnabod wrth ei deitl ddefnyddio hwn yn lle’r cyfenw. 
Er enghraifft, caiff ymgeisydd â’r enw go iawn Jo Smith, ond sydd â’r teitl etifeddol y 
Farwnes Porffor, ddefnyddio’r enw Jo Porffor fel pe bai’n enw go iawn iddo/iddi.39 Yn 
yr achos hwn, caiff yr ymgeisydd ddefnyddio’r enw Jo Porffor fel ei enw go iawn heb 
yr angen i gwblhau’r blychau enw a ddefnyddir fel arfer. 

3.34 Disgrifiad – mae’r papur enwebu yn caniatáu i chi roi disgrifiad i mewn. Bydd y 
disgrifiad hwn yn ymddangos o dan eich manylion ar y papur pleidleisio.  Cewch 
ddefnyddio’r gair ‘Annibynnol’ (a/neu ‘Independent’ mewn etholaeth yng Nghymru) 
neu cewch ddewis peidio â defnyddio disgrifiad o gwbl a gadael y rhan honno o’r 
papur enwebu a’r papur pleidleisio yn wag. 

3.35 Os ydych yn ymgeisydd sy’n cynrychioli plaid wleidyddol, cewch ddefnyddio 
unrhyw un o ddisgrifiadau eich plaid a gofrestrwyd gyda’r Comisiwn neu enw 
cofrestredig eich plaid.40 Mae’r enw cyfredol ynghyd â rhestr o ddisgrifiadau a 
gofrestrwyd gan bleidiau gwleidyddol ar gael yn 
http://registers.electoralcommission.org.uk/regulatory-issues/regpoliticalparties.cfm. 
Erbyn cau’r enwebiadau, mae’n rhaid i chi roi ffurflen, y ‘dystysgrif awdurdodiad’, 
wedi’i llofnodi gan Swyddog Enwebu eich plaid neu berson a benodwyd ganddynt i 
weithredu ar eu rhan, yn rhoi caniatâd i chi ddefnyddio un o ddisgrifiadau’r blaid neu 
enw’r blaid. Gweler yn ddiweddarach yn y bennod hon, paragraffau 3.52-4 am fwy o 
fanylion am y dystysgrif awdurdodiad. Os hoffech gofrestru plaid wleidyddol i adael i 
chi ddefnyddio disgrifiad ar wahân i ‘Annibynnol’, gellir cael mwy o fanylion yn 
ddiweddarach yn y bennod hon, paragraffau 3.77-9. 

                                            
39 Nodyn 2, Ffurf y papur enwebu, Atodiad ffurflenni, PER. 
40 Adran 28A, PPERA, fel y’i mewnosodwyd gan Adran 49, EAA. 

3.36 Caiff plaid wleidyddol gofrestru disgrifiad yn Gymraeg neu Saesneg.  Hefyd, 
caiff y blaid gofrestru cyfieithiad o’r disgrifiad hwnnw yn Saesneg neu Gymraeg fel ei 
gilydd. Caiff ymgeisydd mewn etholaeth yng Nghymru ddefnyddio’r disgrifiad a/neu’r 
cyfieithiad ohono ar eu papur enwebu, os awdurdodir hyn gan dystysgrif 
awdurdodiad.  Gellir cofrestru enwau pleidiau gyda chyfieithiad hefyd a gellir eu 
defnyddio yn yr un ffordd. 

3.37 Cewch sefyll fel ymgeisydd ar ran dwy neu fwy o bleidiau gwleidyddol 
cofrestredig gwahanol a defnyddio disgrifiad ar y cyd yn unol â’r hyn a gofrestrwyd 
gyda’r Comisiwn. Bydd angen awdurdodiad ysgrifenedig arnoch oddi wrth Swyddog 
Enwebu pob plaid neu rywun a benodwyd ganddynt i weithredu ar eu rhan cyn i chi 
gael defnyddio disgrifiad ar y cyd. 

3.38 Yn gryno, mae gennych chi bum dewis o ran y disgrifiad. Gallwch: 

1. Adael y rhan o’r ffurflen sy’n ymwneud â disgrifiad yn wag ac yn yr achos hwn, 
ni fydd unrhyw ddisgrifiad yn ymddangos ar y papur pleidleisio. 

2. Defnyddio’r disgrifiad ‘Annibynnol’ (a/neu ‘Independent’ mewn etholaeth yng 
Nghymru). 

3. Defnyddio disgrifiad sydd wedi’i gofrestru gyda’r Comisiwn ac sydd wedi’i 
awdurdodi’n ysgrifenedig gan Swyddog Enwebu plaid wleidyddol gofrestredig 
neu rywun a benodwyd i weithredu ar ei ran. 

4. Defnyddio enw’r blaid fel y mae wedi’i gofrestru gyda’r Comisiwn, gydag 
awdurdodiad ysgrifenedig Swyddog Enwebu plaid wleidyddol gofrestredig neu 
rywun sy’n gweithredu ar ei ran. 

5. Defnyddio disgrifiad ar y cyd gan ddwy neu fwy o bleidiau fel y mae wedi’i 
gofrestru gyda’r Comisiwn, gydag awdurdodiad ysgrifenedig Swyddog Enwebu 
pob plaid wleidyddol gofrestredig neu’r bobl sy’n gweithredu ar ei ran. 

 
3.39 Fel y nodwyd uchod, mae’n rhaid bod y disgrifiad arfaethedig neu enw’r blaid 
wedi’i gofrestru gyda’r Comisiwn.  Os nad yw wedi’i gofrestru, rhaid i’r Swyddog 
Canlyniadau (Gweithredol) nodi bod y papur enwebu cyfan yn annilys.41 

3.40 Mae gan Lefarydd Tŷ’r Cyffredin reolau arbennig ynglŷn â’r disgrifiad y cânt ei 
ddefnyddio – mae manylion am hyn ar gael gan y Comisiwn ar gais. 

3.41 Llofnodwyr a mynediad i’r gofrestr – bydd angen 10 etholwr arnoch a 
gofrestrwyd yn yr etholaeth fel etholwyr Seneddol ar y diwrnod olaf ar gyfer 
cyhoeddi’r hysbysiad etholiad i lofnodi eich ffurflen enwebu. Ni chaiff person a nodir 
ar y gofrestr fel rhywun o dan 18 mlwydd oed lofnodi ffurflen enwebu oni bai ei fod yn 
18 mlwydd oed ar y diwrnod pleidleisio neu cyn hynny. Ni chaiff etholwyr a 
gofrestrwyd yn ddienw ac y dangosir hwy ar y gofrestr gyda’u rhif pleidleisio yn unig 
a’r llythyren ‘N’ yn hytrach na gyda’u henw a’u cyfeiriad lofnodi ffurflenni enwebu. 

3.42 Dylid rhoi eich enw, enw’ch plaid (os yn berthnasol) a’ch disgrifiad (os yn 
berthnasol) ar y ffurflen cyn i chi ofyn i unrhyw etholwyr lofnodi eich enwebiad.  Ni 
ddylid newid eich ffurflen enwebu ar ôl ychwanegu’r llofnodion. 
 

                                            
41 Rheol 12(3A), PER. 

3.43 Dim ond un papur enwebu yn yr etholiad y caiff llofnodwyr lofnodi.42  Unwaith y  
mae papur enwebu wedi’i gyflwyno’n ffurfiol i’r Swyddog Canlyniadau (Gweithredol), 
ni ellir tynnu llofnodion ar ffurflenni enwebu yn ôl. Os bydd etholwr yn llofnodi dwy 
neu fwy o ffurflenni enwebu, derbynnir yr enwebiad cyntaf a gyflwynwyd i’r Swyddog 
Canlyniadau (Gweithredol) a bydd y gweddill yn annilys. 

3.44 Dim ond y 10 llofnodwr cyntaf ar unrhyw ffurflen enwebu a ystyrir gan y 
Swyddog Canlyniadau (Gweithredol). Os bydd un o’r 10 llofnodwr cyntaf yn annilys, 
p’un a oes mwy na 10 o lofnodwyr ar y ffurflen enwebu neu beidio, mae’n rhaid i’r 
Swyddog Canlyniadau (Gweithredol) nodi bod y ffurflen enwebu’n annilys. 

3.45 Er mwyn sicrhau bod y papur enwebu wedi’i gwblhau’n gywir, dylech gael copi 
o’r gofrestr etholiadol a fydd yn ddilys ar gyfer enwebiadau yn yr etholiad.43 Mae’n 
rhaid nodi rhif etholwr pob llofnodwr, gan gynnwys llythyren wahaniaethol/llythrennau 
gwahaniaethol y dosbarth pleidleisio, ar y papur enwebu.  

Mae gennych hawl i dderbyn copi o’r gofrestr am ddim ar gyfer yr etholaeth yr 
ydych yn sefyll ynddi o’r foment y cafodd y Senedd ei diddymu os byddwch 
chi, neu eraill, wedi mynegi eich bwriad i sefyll fel ymgeisydd yn yr etholiad. 

Rhaid gwneud y cais mewn ysgrifen i’r Swyddog Cofrestru Etholiadol.  Bydd y 
Swyddog Canlyniadau (Gweithredol) neu’r Swyddog(ion) Cofrestru Etholiadol 
perthnasol yn gallu rhoi ffurflen i chi at y diben hwn. 
 
3.46 Gellir gofyn i chi lofnodi ffurflen yn ymrwymo i ddefnyddio’r gofrestr a rhestri o 
bleidleiswyr absennol yn unol â’r gyfraith. Rhaid defnyddio’r wybodaeth a gynhwysir 
yn y gofrestr a’r rhestri at ddibenion etholiadol yn unig – mae’n drosedd defnyddio’r 
wybodaeth hon neu ganiatáu iddi gael ei defnyddio at unrhyw ddiben arall. 

Ffurflen cyfeiriad cartref 
3.47 Rhaid i’r ffurflen cyfeiriad cartref nodi eich cyfeiriad cartref yn llawn. Os nad 
ydych yn dymuno i’ch cyfeiriad fod yn gyhoeddus ac i ymddangos ar y papur 
pleidleisio, mae’n rhaid i chi wneud datganiad i’r perwyl hwn ar y ffurflen cyfeiriad 
cartref a rhoi enw’r etholaeth y mae eich cyfeiriad cartref ynddi neu, os ydych yn byw 
y tu allan i’r DU, enw’r wlad lle rydych yn byw.44 

3.48 Rhaid cwblhau eich ffurflen cyfeiriad cartref yn llawn ac ni ddylai gynnwys 
unrhyw dalfyriadau. Rhaid mai’ch cyfeiriad cartref cyfredol yw’r cyfeiriad ac nid 
cyfeiriad busnes.  Nid oes angen i’r cyfeiriad fod yn yr etholaeth lle rydych yn 
bwriadu sefyll. 

Cydsyniad i enwebu 
3.49 Er mwyn i’ch enwebiad fel ymgeisydd fod yn ddilys, rhaid i chi roi eich caniatâd 
ffurfiol, ysgrifenedig i gael eich enwebu.45 Ar y ffurflen cydsyniad i enwebu gofynnir i 
chi nodi eich bod yn gymwys ac nad ydych wedi’ch anghymhwyso ac i roi eich 
dyddiad geni. 

                                            
42 Rheol 7(5), PER. 
43 Mae Rheol 7(6), PER yn glir fod yn rhaid i’r llofnodwyr fod ar y gofrestr etholiadol ar y diwrnod olaf 
ar gyfer cyhoeddi’r hysbysiad etholiad a rhaid iddynt allu pleidleisio ar y diwrnod pleidleisio (hyd yn 
oed os ydynt o dan 18 oed pan fyddant yn llofnodi’r papur). 
44 Rheol 6(5), PER 
45 Rheol 8(1), PER 

I 

3.50 Rhaid i chi lofnodi a dyddio’r cydsyniad i enwebu o fewn un mis calendr cyn y 
dyddiad olaf ar gyfer cyflwyno papurau enwebu.  Rhaid tystio eich llofnod a rhaid i’r 
tyst lofnodi’r ffurflen hefyd a rhoi ei enw a’i gyfeiriad llawn.46 Dylid cyflwyno’r ffurflen 
gydsynio’n bersonol i’r Swyddog Canlyniadau (Gweithredol) gyda’r papurau enwebu 
eraill a rhaid ei chyflwyno cyn 4pm ar yr unfed diwrnod gwaith ar ddeg cyn yr 
etholiad.  

3.51 Os ydych allan o’r DU am yr holl gyfnod enwebu, a fyddai’n golygu y byddai’n 
anymarferol i chi lofnodi’r ffurflen ganiatâd, gellir rhoi caniatâd trwy delegram neu 
fath tebyg arall o gyfathrebu fel ffacs neu e-bost cyn y dyddiad cau ac ni fyddai 
angen ei hardystio.  Byddai rhaid bodloni’r Swyddog Canlyniadau (Gweithredol) eich 
bod y tu allan i’r DU ac na allech roi eich caniatâd yn y dull arferol cyn derbyn y dull 
hwn o roi caniatâd.47 

Tystysgrif awdurdodiad  
3.52 Os ydych yn ymgeisydd plaid, cewch ddefnyddio naill ai ddisgrifiad a 
gofrestrwyd gyda’r Comisiwn gan y blaid neu enw cofrestredig y blaid fel disgrifiad.  
Rhaid i adran ddisgrifiad y papur enwebu gydweddu ag enw cofrestredig neu 
ddisgrifiad y blaid yn union. Fel arall, bydd yr enwebiad cyfan yn annilys.  

3.53 Os ydych yn mynd i ddefnyddio disgrifiad neu enw plaid rhaid i chi roi tystysgrif 
awdurdodiad wedi’i llofnodi gan Swyddog Enwebu eich plaid (neu rywun a benodwyd 
ganddo i weithredu ar ei ran). Nid oes ffurflen ragnodedig ond rhaid iddi ddatgan y 
caiff yr ymgeisydd a enwyd sefyll ar ran y blaid a nodi’r disgrifiad y gellir ei 
ddefnyddio: rhaid iddi ganiatáu defnyddio disgrifiad cofrestredig penodol neu union 
enw’r blaid neu ganiatáu i’r ymgeisydd ddewis defnyddio naill ai enw cofrestredig y 
blaid neu un o’r disgrifiadau cofrestredig.  Gall ffurflen gael ei darparu gan y 
Swyddog Canlyniadau (Gweithredol) yn eich pecyn enwebu.  Gellir lawrlwytho’r  
ffurflen i lawr o wefan y Comisiwn hefyd yn www.electoralcommission.org.uk neu 

3.54 Os yw’r Swyddog Enwebu yn caniatáu i chi ddefnyddio unrhyw un o’r 
disgrifiadau y mae’r blaid wedi ei gofrestru gyda’r Comisiwn, dylech wirio gwefan y 
Comisiwn http://registers.electoralcommission.org.uk/regulatory-
issues/regpoliticalparties.cfm i wneud yn siŵr eich bod yn dewis disgrifiad neu enw 
plaid dilys. Mae rhai enwau pleidiau wedi’u rhestru ar y wefan mewn fformat sy’n 
hwyluso chwilio, e.e. Plaid Pleidleisio [Y] er mai ‘Y Blaid Pleidleisio’ fyddai enw cywir 
y blaid. 

3.55 Ffurflen gais am arwyddlun – os ydych yn sefyll ar ran plaid ac yn dymuno 
bod arwyddlun plaid cofrestredig wedi’i argraffu ar y papur pleidleisio wrth ochr eich 
enw, rhaid i chi lofnodi a chyflwyno ffurflen gais am arwyddlun hefyd cyn cau’r 
enwebiadau. Caiff pob plaid gofrestredig gofrestru hyd at dri arwyddlun, gellir gweld 
neu lawrlwytho’r arwyddluniau hyn o’n gwefan yn 
http://registers.electoralcommission.org.uk/regulatory-issues/regpoliticalparties.cfm. 

3.56  Dylai’r cais nodi enw’r blaid wleidyddol a disgrifiad o’r arwyddlun i’w 
ddefnyddio, yn unol â’r hyn a restrir ar wefan y Comisiwn. 

                                            
46 Rheol 8, PER. 
47 Rheol 8(2), PER. 

3.57 Noder, os gwelwch yn dda, nad yw ein gwefan yn storfa o arwyddluniau o 
safon ddigon da i’w hargraffu; y cyfan sydd yno yw dyluniad yr arwyddlun y ceir ei 
ddefnyddio. Dylech sicrhau bod fersiwn o safon dda ar gael i’r Swyddog Canlyniadau 
(Gweithredol) ei ddefnyddio ar y papur pleidleisio os oes angen. 

Cyflwyno eich papurau enwebu 

3.58 Fe’ch cynghorir bob amser i gyflwyno papurau enwebu yn bell ymlaen llaw cyn 
y dyddiad cau er mwyn gadael amser ar gyfer cywiro unrhyw wallau. Ni cheir 
gwneud unrhyw newidiadau nac ailgyflwyno papurau ar ôl cau’r enwebiadau. 

3.59 Ni cheir cyflwyno papurau enwebu ond rhwng 10am a 4pm ar y dyddiau a nodir 
ar yr hysbysiad etholiad ac ni cheir eu cyflwyno ar ddiwrnod cyhoeddi’r hysbysiad 
etholiad ei hun. Ni cheir cyflwyno unrhyw bapurau enwebu newydd ar ôl cau’r 
enwebiadau.  Dyddiad cau statudol yw hwn ac ni ellir ei newid am unrhyw reswm. 

3.60 Ceir cyflwyno papurau enwebu yn bersonol a chan rai pobl yn unig: 

 chi 
 eich asiant etholiad   
 un o’r ddau lofnodwr cyntaf a ddangosir ar y papur enwebu sydd hefyd yn cael 

eu galw’n gynigydd ac yn eilydd  
 
3.61 Gofynnwch i’r Swyddog Canlyniadau (Gweithredol) a fydd ef/hi neu ei staff yn 
cynnig archwilio’r papurau enwebu’n anffurfiol. Efallai bydd yn gwirio’r papurau cyn 
iddynt gael eu cyflwyno a gall gwiriad anffurfiol o’r fath ddatgelu unrhyw wallau mewn 
pryd iddynt gael eu cywiro. Fodd bynnag, nid yw’n ofynnol i staff etholiad wneud hyn, 
yn enwedig os cyflwynir y papurau enwebu ar y diwrnod olaf. 

3.62 Caniateir i’r Swyddog Canlyniadau (Gweithredol) gywiro mân wallau ar bapur 
enwebu, gan gynnwys gwallau o ran rhif etholwr rhywun a gwallau sillafu amlwg sy’n 
ymwneud â manylion ymgeisydd.48 Er enghraifft, lle nodwyd rhif etholwr yn anghywir, 
gall y Swyddog Canlyniadau (Gweithredol) ei newid os yw’n fodlon ynglŷn ag achos 
y gwall (er enghraifft, rhagnodiad dosbarth pleidleisio anghywir, rhif wedi’i drosi, ac 
ati).  Lle hepgorwyd y rhif etholwr yn gyfan gwbl, fodd bynnag, gwrthodir y papur 
enwebu ar y sail nad oes gwall yn y rhif – yn yr achos hwn nid yw’r rhif yno o gwbl. 

Peidiwch â dibynnu ar rym y Swyddog Canlyniadau (Gweithredol) i gywiro 
mân wallau.  Mae’r syniad o gywiro gwallau sillafu ‘amlwg’ yn anodd gan nad 
yw syniad un person o’r hyn sy’n amlwg o angenrheidrwydd yr un peth â 

syniad rhywun arall ohono. Dylech ofalu eich bod yn sicrhau bod pob ffurflen enwebu 
wedi’i chwblhau’n gywir cyn eu cyflwyno’n ffurfiol. 
 
Gwybodaeth anwir ar bapurau enwebu 
 
3.63 Mae’n drosedd ddifrifol i gynnwys gwybodaeth anwir yn ymwneud ag enw neu 
gyfeiriad ymgeisydd mewn papurau enwebu, i ymgeisydd nodi ei fod yn gymwys neu 
nad yw wedi’i anghymhwyso pan nad yw hynny’n wir, neu ffugio llofnod etholwr sy’n 

                                            
48 Rheol 14A, PER 

llofnodi papur enwebu.49 Os dyfernir rhywun yn euog o drosedd o’r fath, gall gael ei 
ddedfrydu i’r carchar am hyd at flwyddyn neu wynebu dirwy ddiderfyn neu’r ddau.50 
Os caiff ymgeisydd neu ei asiant eu dyfarnu’n euog o wneud datganiad anwir mewn 
papur enwebu, gall yr etholiad fod yn ddi-rym.51 

Y blaendal 

3.64 Mae angen blaendal o £500 gan ymgeiswyr sy’n dymuno sefyll mewn etholiad 
Seneddol yn y DU.52 Rhaid talu’r swm hwn cyn 4pm ar y diwrnod olaf ar gyfer 
cyflwyno papurau enwebu. Gellir talu trwy arian cyfreithlon. Hefyd, gellir talu trwy 
ddrafft banc oddi wrth dynnwr (h.y. banc/cymdeithas adeiladu) sy’n gwneud busnes 
fel banciwr yn y DU.  

3.65 Caiff y Swyddog Canlyniadau (Gweithredol) dderbyn dulliau talu eraill, fel 
cerdyn credyd neu ddebyd neu drosglwyddo arian yn electronig, yn ôl ei 
ddisgresiwn.53 Dylech chi neu’ch asiant wirio gyda’r Swyddog Canlyniadau 
(Gweithredol) bob amser ynglŷn â pha ddulliau talu sy’n dderbyniol. Os derbynnir 
cerdyn neu daliadau trosglwyddo, mae’n rhaid eu bod wedi cyrraedd cyfrif y 
Swyddog Canlyniadau (Gweithredol) erbyn cau’r enwebiadau neu dyfernir eich 
enwebiad yn annilys.   

3.66 Os yw’r Swyddog Canlyniadau (Gweithredol) yn caniatáu i’r blaendal gael ei 
dalu gan gerdyn credyd neu ddebyd, gall y banc neu’r cwmni cerdyn credyd godi tâl 
am wneud hyn ac yn yr achos hwnnw bydd angen i chi dalu unrhyw ffioedd 
ychwanegol yn ogystal â’r blaendal o £500.  

3.67 Dychwelir y blaendaliadau i ymgeiswyr sy’n cael mwy na 5% o gyfanswm y 
pleidleisiau dilys a fwriwyd. 

Bod yn bresennol wrth gyflwyno papurau enwebu 

3.68  Yn ogystal â’r bobl hynny a nodir yn gynharach yn y bennod hon, paragraff 
3.60, mae gan rai pobl hawl i fod yn bresennol wrth i’r ymgeiswyr gael eu henwebu 
ond ni chânt wrthwynebu unrhyw un o’r enwebiadau.  Dyma’r bobl hynny: 

 un person a benodir gan bob un o’r ymgeiswyr i fod yn bresennol a heb hawl i 
fod yn bresennol yn barod 

 cynrychiolwyr y Comisiwn ond nid arsylwyr achrededig54 
 
3.69 Ni chaniateir i neb arall ar wahân i’r Swyddog Canlyniadau (Gweithredol) a’i 
staff fod yn bresennol wrth gyflwyno papurau enwebu.55 Nid yw papurau enwebu yn 
agored i’w harchwilio gan y cyhoedd – maent yn agored i’r bobl a grybwyllir yn yr 
adran hon yn unig. 

                                            
49 Adran 65A, RPA 1983. 
50 Adran 168, RPA 1983. 
51 Adran 159(1), RPA 1983. 
52 Rheol 9, PER. 
53 Rheol 9, PER. 
54 Rheol 11(1), PER. 
55 Rheol 11(1), PER. 

Gwrthwynebu enwebiadau 

3.70 O’r foment i chi gyflwyno eich papurau enwebu, mae gennych chi a’ch asiant 
etholiad, yn ogystal â’ch cynigydd a’ch eilydd, yr hawl i fod yn bresennol wrth i’r 
ymgeiswyr gael eu henwebu ac i archwilio a gwrthwynebu enwebiad ymgeiswyr 
eraill. Nid oes terfyn ar faint o bapurau enwebu y cewch eu cyflwyno ond dim ond 
cynigydd ac eilydd un ffurflen enwebu a ddewiswyd gennych sy’n cael archwilio neu 
wrthwynebu enwebiad ymgeiswyr eraill. 

3.71 Fel dywedwyd uchod, gall ymgeisydd ddewis un person arall i fod yn bresennol 
yn ei enwebiad a phob enwebiad arall gan bobl eraill, ond nid oes gan y person 
hwnnw'r hawl i archwilio neu wrthwynebu dilysrwydd unrhyw bapur enwebu.56 

3.72 Mae’r amser pan ellir gwrthwynebu papur enwebu yn dibynnu ar pryd cafodd y 
papur enwebu ei gyflwyno.57 Dim ond hyd at 12 canol dydd ar y diwrnod olaf ar gyfer 
cyflwyno y gellir gwrthwynebu papurau enwebu a gyflwynwyd hyd at 4pm ar y 
diwrnod cyn y diwrnod olaf ar gyfer cyflwyno. 

3.73 Gellir gwrthwynebu enwebiadau a gyflwynwyd ar y diwrnod olaf ar y diwrnod 
hwnnw tan 5pm. Os yw’r gwrthwynebiad yn ymwneud â manylion yr ymgeisydd ar 
bapur enwebu a gyflwynwyd ar y diwrnod olaf, rhaid gwneud y gwrthwynebiad adeg 
ei gyflwyno neu’n syth wedi hynny. 

3.74 Mae eithriad prin i’r terfynau amser hyn: lle bo’r Swyddog Canlyniadau 
(Gweithredol) yn ystyried y gall ymgeisydd gael ei anghymhwyso o dan RPA 1981, 
bydd yn cyhoeddi datganiad drafft o’r personau a enwebwyd a bydd y terfyn amser 
ar gyfer gwrthwynebu yn newid i 4pm ar y diwrnod ar ôl cau’r enwebiadau. 

3.75 Nid oes trefn benodol wedi’i gosod ar gyfer gwrthwynebu enwebiadau ac nid 
oes gan y Swyddog Canlyniadau (Gweithredol) unrhyw bwerau i weithredu yn sgil 
gwrthwynebiad neu i’w ystyried wrth gyflwyno dyfarniad ar enwebiad (ar wahân i 
wrthwynebiad ar sail anghymhwysiad ymgeisydd o dan RPA 1981, fel uchod).  

3.76 Ni cheir herio penderfyniad y Swyddog Canlyniadau (Gweithredol) fod papur 
enwebu’n ddilys yn ystod yr etholiad. Ni cheir cwestiynu papur enwebu a ddyfarnwyd 
yn ddilys ond trwy ddeiseb etholiadol yn unig.58 

Cofrestru’n blaid wleidyddol newydd 

3.77 Os ydych yn dymuno cofrestru plaid wleidyddol, mae’n rhaid i chi anfon y 
canlynol at y Gyfarwyddiaeth Cyllid Pleidiau ac Etholiadau yn y Comisiwn Etholiadol: 

 ffurflen gais wedi’i chwblhau’n gywir (ar gael i’w lawrlwytho oddi wrth wefan y 
Comisiwn yn www.electoralcommission.org.uk) 

 copi o gyfansoddiad y blaid 
 cynllun ariannol drafft, a 
 ffi o £150 
 

                                            
56 Rheol 11(4), PER. 
57 Rheol 11, PER. 
58 Rheol 12(5) a (6), PER. 

3.78 Ceir rhagor o wybodaeth a chanllawiau am gofrestru plaid wleidyddol yn ein 
dogfen, Cofrestru plaid wleidyddol, canllaw cryno, a geir ar ein gwefan neu drwy 
ffonio 020 7271 0616. 

3.79 Rhaid bod pleidiau wedi’u cofrestru ar y gofrestr pleidiau gwleidyddol ddau 
ddiwrnod cyn cau’r enwebiadau. Noder, fodd bynnag, y gall gymryd hyd at bedair 
wythnos (20 diwrnod gwaith) i brosesu ceisiadau felly dylech gyflwyno eich cais cyn 
gynted ag sy’n bosibl. 

Beth os nad ydych chi eisiau bod yn ymgeisydd mwyach? 

3.80 Unwaith mae’r Swyddog Canlyniadau (Gweithredol) wedi derbyn eich 
enwebiad, gallwch dynnu eich enw yn ôl o’r etholiad o hyd os gwnewch chi hynny 
erbyn cau’r enwebiadau (cyn 4pm, ar yr unfed diwrnod gwaith ar ddeg cyn yr 
etholiad). Gallwch wneud hyn trwy roi hysbysiad ysgrifenedig i’r Swyddog 
Canlyniadau (Gweithredol) y mae’n rhaid ei lofnodi a’i dystio gan un person arall.  
Dychwelir eich blaendal i chi.  

Noder, ar ôl cau’r enwebiadau, nad oes modd tynnu’n ôl o’r etholiad a bydd 
enwau pob ymgeisydd a enwebwyd yn ddilys ar gau’r enwebiadau yn 
ymddangos ar y papur pleidleisio. 

 

 

Etholiadau diwrthwynebiad 

3.81 Os, ar ôl cau’r enwebiadau a’r amser a ganiateir i ymgeiswyr dynnu eu henwau 
yn ôl, mai un ymgeisydd a enwebwyd yn ddilys a geir yn unig, yna datgenir bod y 
person hwnnw wedi’i ethol. 

3.82 Bydd y datganiad ynghylch y personau a enwebwyd, yn ogystal â dangos yr un 
person a enwebwyd sy’n sefyll, hefyd yn datgan bod y person hwnnw wedi’i ethol.  
Dychwelir manylion y person hwnnw i Glerc y Goron fel yr Aelod Seneddol a 
etholwyd ar gyfer yr etholaeth honno. 

3.83 Rhaid i ymgeiswyr y datganwyd eu bod wedi cael eu hethol mewn etholiad 
diwrthwynebiad wneud cofnod treuliau etholiad o hyd. 

Marwolaeth ymgeisydd 

3.84 Mae effaith marwolaeth ymgeisydd ar yr etholiad yn dibynnu ar p’un ai oedd yr 
ymgeisydd ymadawedig yn sefyll ar ran plaid wleidyddol gofrestredig neu beidio. 

Marwolaeth ymgeisydd annibynnol 

3.85 Os bydd ymgeisydd nad yw’n sefyll ar ran plaid wleidyddol yn marw, mae’r 
etholiad yn mynd ymlaen fel arfer.59 Os bydd yr ymgeisydd ymadawedig yn derbyn y 
nifer fwyaf o bleidleisiau, nid yw’n cael ei ethol a chynhelir yr etholiad eto.  Nid oes 
angen enwebiadau newydd: mae’r holl ymgeiswyr sydd yno’n barod wedi’u henwebu 
o hyd am yr etholiad newydd a bydd canlyniad yr etholiad a gynhaliwyd o’r newydd 

                                            
59 Rheolau 60–62, PER. 

yn penderfynu a gedwir y blaendal neu a gaiff ei thalu’n ôl.  Ni chaniateir enwebiadau 
newydd ar gyfer yr etholiad a gynhelir eto er caiff ymgeiswyr dynnu eu henwau yn ôl. 

3.86 Os na dderbyniodd yr ymgeisydd annibynnol a fu farw y nifer fwyaf o 
bleidleisiau yn yr etholiad gwreiddiol, datgenir mai’r ymgeisydd a enillodd y nifer 
fwyaf o bleidleisiau yw’r enillydd ac nid effeithir ar yr etholiad. Os daeth yr ymgeisydd 
a fu farw yn gydradd gyntaf gyda’r un nifer o bleidleisiau ag unrhyw ymgeisydd arall, 
datgenir yr ymgeisydd arall fel enillydd. 

3.87 Ym mhob achos o’r fath, dychwelir blaendal yr ymgeisydd ymadawedig.60 

Marwolaeth ymgeisydd plaid 
 

Y ffactor perthnasol yw’r amser pan fydd y Swyddog Canlyniadau 
(Gweithredol) yn derbyn prawf o farwolaeth yr ymgeisydd ac nid union amser 
y farwolaeth. 

 

 
3.88 Os yw’r Swyddog Canlyniadau (Gweithredol) yn derbyn prawf ac yn fodlon cyn 
cyhoeddi canlyniad fod ymgeisydd sy’n sefyll ar ran plaid wleidyddol wedi marw, 
mae’r etholiad yn dod i ben yn syth.61 Os yw’r bleidlais neu’r cyfrif wedi cychwyn, yna 
mae’r broses honno’n dod i ben.  Cynhelir yr etholiad eto. 

3.89 Nid oes angen enwebiadau newydd: mae’r holl ymgeiswyr cyfredol wedi’u 
henwebu o hyd am yr etholiad newydd a chanlyniad yr etholiad a gynhelir eto fydd 
yn penderfynu a gedwir y blaendal neu a gaiff ei thalu’n ôl. Ni chaniateir enwebiadau 
newydd ar gyfer yr etholiad a gynhelir eto ond gellir enwebu person a’i ychwanegu at 
y rhestr ymgeiswyr os yw wedi’i awdurdodi i sefyll gan blaid gofrestredig yr 
ymgeisydd a fu farw. Caiff unrhyw ymgeiswyr cyfredol dynnu eu henwau yn ôl erbyn 
dyddiad cau tynnu enwau’n ôl ar gyfer yr etholiad newydd. Rhaid i blaid sy’n dymuno 
cyflwyno ymgeisydd i gymryd lle eu hymgeisydd sydd wedi marw wneud hynny 
erbyn cau’r enwebiadau yn unol â’r amserlen newydd. 

Marwolaeth Llefarydd Tŷ’r Cyffredin 

3.90 Os yw’r Swyddog Canlyniadau (Gweithredol) yn derbyn prawf sy’n ei fodloni 
cyn cyhoeddi’r canlyniad fod ymgeisydd oedd yn Llefarydd Tŷ’r Cyffredin ac yn sefyll 
i’w ailethol wedi marw, yna mae’n rhaid i’r etholiad ddod i ben yn syth.62 Os yw’r 
bleidlais neu’r cyfrif wedi cychwyn, yna mae’r broses honno’n dod i ben.  Cynhelir yr 
etholiad eto. 

3.91 Bydd unrhyw berson a enwebwyd yn ddilys ar gyfer yr etholiad cyntaf, ar 
wahân i’r ymgeisydd sydd wedi marw, yn aros felly oni bai ei fod yn tynnu ei enw yn 
ôl erbyn y dyddiad cau. 

3.92 Nid oes cyfyngiad ar bwy gaiff gyflwyno enwebiadau newydd ar gyfer etholiad 
newydd, naill ai fel ymgeisydd annibynnol neu fel ymgeisydd sy’n sefyll ar ran plaid 
wleidyddol gofrestredig. 

                                            
60 Rheol 60(3), PER. 
61 Rheol 63, PER. 
62 Rheol 64, PER. 

Etholiad newydd 

3.93 Paratoir yr amserlen ar gyfer unrhyw etholiad newydd fel pe bai’r gwrit wedi’i 
dderbyn saith diwrnod ar ôl i’r Swyddog Canlyniadau (Gweithredol) dderbyn prawf o’r 
farwolaeth. Bydd y Swyddog Canlyniadau (Gweithredol) yn pennu diwrnod pleidleisio 
newydd ac yn rhoi manylion yr amserlen etholiad ddiwygiedig i chi. 

4 Yr ymgyrch etholiadol 

Gallwch ddechrau ymgyrchu unrhyw bryd. Nid oes rhaid i chi aros hyd nes i 
chi fod yn ymgeisydd a enwebwyd yn ddilys i gyhoeddi y byddwch yn sefyll 
etholiad, gofyn i bobl eich cefnogi neu gyhoeddi deunydd ymgyrch. 

 
Mae nifer o adnoddau a all gynorthwyo’ch ymgyrch. Mae’r bennod hon yn rhoi 
rhagor o wybodaeth am y rhain yn ogystal â manylion am y cyfyngiadau sy’n effeithio 
ar ddeunydd cyhoeddusrwydd i’r ymgyrch ac mae’n cynnwys rhestr o droseddau 
etholiadol. 
 

Defnyddio’r gofrestr etholiadol a’r rhestri pleidleiswyr absennol 

4.1 Am wybodaeth ynglŷn â sut i gael y gofrestr etholiadol a’r rhestr pleidleiswyr 
absennol gweler Rhan B, Pennod 3, paragraffau 3.45-6. 

4.2 Bydd y data cofrestru a ddarperir yn cynnwys y rhan berthnasol o’r gofrestr ar 
gyfer yr etholaeth lle rydych yn sefyll. Y copi a dderbynnir gennych chi fydd yr un 
sy’n weithredol ar y diwrnod olaf ar gyfer cyhoeddi’r hysbysiad etholiad. 

4.3 Caiff etholwyr gofrestru i bleidleisio tan yr unfed diwrnod ar ddeg cyn yr etholiad 
ac mae hawl gennych i ofyn am y rhestr o etholwyr sydd newydd gofrestru pan y’i 
cyhoeddir, bum diwrnod gwaith cyn y diwrnod pleidleisio. 

4.4 Mae cyfyngiadau cyfreithiol caeth yn gymwys i ddefnyddio gwybodaeth yn y 
gofrestr etholiadol lawn a’r rhestri pleidleiswyr absennol.  Ni ddylai’r rhai sydd wedi 
cael copi o’r rhain: 

 drosglwyddo copi o’r gofrestr neu’r rhestri i unrhyw un arall 
 datgelu unrhyw wybodaeth o’r rhain (na chaiff ei chynnwys yn y fersiwn wedi’i 

olygu o’r gofrestr a gyhoeddir hefyd gan y Swyddog Cofrestru Etholiadol)63  
 gwneud defnydd o unrhyw wybodaeth a gynhwysir yn y gofrestr neu’r rhestri ac 

eithrio at ddibenion etholiadol64 
 

Dim ond at ddibenion etholiadol y cewch chi ddefnyddio’r copi o’r gofrestr a’r 
rhestri pleidleiswyr absennol.  Gallai unrhyw un a ddyfernir yn euog o dorri’r 
cyfyngiadau wynebu dirwy o hyd at £5,000. 

 
 

 
4.5 Fodd bynnag cewch roi eich copi o’r gofrestr neu’r rhestri pleidleiswyr absennol 
i’ch asiant a gweithwyr eich ymgyrch sydd hefyd yn gorfod cydymffurfio â’r 
gofyniadau a restrir uchod a defnyddio’r data at ddibenion etholiadol yn unig er 
mwyn osgoi’r posibilrwydd o gael eu herlyn am droseddu.  Rhaid i chi beidio â rhoi’r 
gofrestr i neb arall a dylech sicrhau bod unrhyw un sy’n derbyn gwybodaeth o’r 
gofrestr etholiadol neu’r rhestri pleidleiswyr absennol yn ymwybodol o’r cyfyngiadau 
ar ddefnyddio’r wybodaeth ynddynt. 

                                            
63 Mae’n ofynnol i Swyddogion Cofrestru Etholiadol gyhoeddi dwy fersiwn o’r gofrestr etholiadol: 
fersiwn lawn sy’n cynnwys manylion pob etholwr yn yr ardal a fersiwn wedi’i golygu sydd ar gael i’w 
gwerthu ac nad yw’n cynnwys gwybodaeth am etholwyr sydd wedi gofyn am beidio â chynnwys eu 
manylion. 
64 Rheoliad 108(5), Rheoliadau 2001; Rheoliad 107(5), Rheoliadau 2001 (Yr Alban). 

4.6 Mae gwirio a yw rhoddwyr yn rhai a ganiateir yn ddiben etholiadol dilys ynghyd 
â defnyddio’r gofrestr a’r rhestri pleidleiswyr absennol i ganfasio cefnogaeth i’ch 
ymgyrch. 

4.7 Mae gan bleidiau gwleidyddol cofrestredig a phleidiau etholaeth lleol hawl i gael 
y gofrestr lawn unrhyw bryd ar ôl gwneud cais ysgrifenedig, p’un a yw etholiad wedi 
cael ei alw neu beidio. Mae cyfyngiadau tebyg i’r rhai uchod o ran defnyddio’r 
gofrestr lawn yn gymwys. 

Fformat y gofrestr etholiadol a’r rhestri pleidleiswyr absennol 

4.8 Darperir y gofrestr mewn fformat electronig oni ofynnir yn benodol am gopi 
papur. Bydd y rhan fwyaf o becynnau meddalwedd cofrestru etholiadol a ddefnyddir 
gan Swyddogion Cofrestru Etholiadol yn darparu data o’r gofrestr mewn fformat 
gwerthoedd wedi’u gwahanu gan gomas (CSV). 

4.9 Gellir darllen neu addasu ffeiliau CSV gan ddefnyddio’r cymwysiadau taenlenni 
neu gronfeydd data mwyaf poblogaidd a gellir eu darllen neu eu haddasu hefyd gan 
ddefnyddio unrhyw raglen golygu testun neu brosesu geiriau. Yn benodol, gellir 
defnyddio ffeiliau CSV gyda swyddogaeth bostgyfuno’r rhan fwyaf o raglenni prosesu 
geiriau i greu labeli postio a llythyrau wedi’u personoli. 

4.10 Nid oes rheolau ynglŷn â’r fformat y gellir darparu’r rhestri ynddo: ar y ffurflen 
gais gallwch ofyn i’r rhestri gael eu darparu ar fformat papur neu ddata.  Fodd 
bynnag, nid oes rhaid i’r Swyddog Cofrestru Etholiadol ddarparu’r data mewn fformat 
ar wahân i’r un y mae’r data ynddo’n barod. 

Defnyddio ysgolion ac ystafelloedd ar gyfer cyfarfodydd 
cyhoeddus 

4.11 Mae’n ofynnol i awdurdodau addysg lleol yng Nghymru a Lloegr ac 
awdurdodau addysg yn yr Alban gadw rhestr o ystafelloedd mewn ysgolion y mae 
gennych hawl i’w defnyddio ar gyfer cyfarfodydd etholiadol y gwahoddir y cyhoedd 
iddynt.65 Yn yr un ffordd, rhaid i Swyddog Cofrestru Etholiadol pob cyngor yng 
Nghymru a Lloegr a swyddog priodol pob cyngor yn yr Alban gadw rhestr o leoliad 
ac argaeledd ystafelloedd cyfarfod addas eraill yn eu hardal.66  

4.12 Mae hawl gennych chi a’ch asiant i archwilio’r rhestri hyn ar unrhyw adeg 
resymol yn y cyfnod rhwng cyhoeddi’r hysbysiad etholiad a’r diwrnod cyn y diwrnod 
pleidleisio. Dylech siarad â’ch awdurdod addysg, Swyddog Cofrestru Etholiadol neu 
swyddog priodol cyn gynted ag sy’n bosibl os dymunwch ddefnyddio’r cyfleuster 
hwn.  Bydd angen i chi gysylltu â pherchnogion y cyfleusterau hyn gan roi rhybudd 
rhesymol ymlaen llaw neu gall eich cais gael ei wrthod. 

4.13 Yn gyffredinol, yr ystafelloedd y gellir eu defnyddio yw’r rhai a ariennir gan yr 
awdurdodau addysg lleol a’r cynghorau. Er enghraifft, yng Nghymru a Lloegr, 
gallwch ddefnyddio ystafelloedd addas mewn unrhyw ysgol gymunedol, sefydledig 
neu wirfoddol yn yr etholaeth ac os nad oes ystafelloedd o’r fath ar gael, gallwch 
ddefnyddio unrhyw ysgol mewn etholaeth gyfagos. Yn yr Alban, gall ymgeiswyr 

                                            
65 Adran 95 ac Atodlen 5, RPA 1983. 
66 Adran 95 ac Atodlen 5, RPA 1983. 

ddefnyddio ystafelloedd addas mewn unrhyw ysgol nad yw’n ysgol annibynnol o 
fewn ystyr Deddf Addysg (Yr Alban) 1980. Yn ogystal â hynny, gellir defnyddio 
unrhyw ystafell gyfarfod gyhoeddus yn yr etholaeth a gefnogir gan arian cyhoeddus.  

4.14 Er na chodir tâl am logi’r ystafelloedd hyn, bydd angen i chi dalu am unrhyw 
dreuliau sy’n codi yn sgil cynnal y cyfarfod fel gwresogi, golau a glanhau ac am 
unrhyw ddifrod i’r adeilad.67 

4.15 Nid yw’r hawl i ddefnyddio’r ystafelloedd a ddisgrifir uchod yn awdurdodi 
unrhyw darfu ar yr oriau y defnyddir ysgol at ddibenion addysgol neu drefniadau 
gosod blaenorol ystafell gyfarfod. Hefyd, dylech fod yn ymwybodol fod y 
ddeddfwriaeth yn diffinio ystafell gyfarfod gyhoeddus fel ystafell ‘y mae’n arfer ei 
gosod ar gyfer cyfarfodydd cyhoeddus’. Golyga hyn nad yw pob ystafell yn gymwys 
ac mae’n bosib na fydd ystafell benodol yr oeddech wedi bwriadu ei defnyddio ar y 
rhestr a gedwir gan y Swyddog Cofrestru Etholiadol neu swyddog priodol 
perthnasol.68 

4.16 Mae Adran 97 RPA 1983 yn nodi ei fod yn arfer anghyfreithlon ymddwyn mewn 
ffordd afreolus neu annog eraill i wneud hynny, at ddiben atal busnes cyfarfod 
cyhoeddus rhag cael ei gynnal. Y ddirwy fwyaf ar ôl cael ei dyfarnu’n euog o hyn yw 
£5,000.69 

Rhadbost 

4.17 Fel ymgeisydd ‘a enwebwyd yn ddilys’ bydd gennych hawl i bost am ddim ar 
anerchiad etholiadol i etholwyr yn yr etholaeth. Dylai ymgeiswyr sy’n dymuno 
defnyddio’r ddarpariaeth hon gysylltu â’r Post Brenhinol i wneud trefniadau.  Gall y 
Post Brenhinol ofyn i chi gydymffurfio â thelerau ac amodau rhesymol. 

4.18 Gellir talu post i chi ar naill ai: 

 un ohebiaeth etholiad heb gyfeiriadau o hyd at 60 gram i bob cyfeiriad post, neu 
 un ohebiaeth etholiad o hyd at 60 gram wedi’i chyfeirio at bob etholwr 
 
4.19 Fe’ch cynghorwn yn gryf i ymgynghori â chanllawiau’r Post Brenhinol ar 
ohebiaethau ymgeiswyr yn www.royalmail.com/candidatemail. 

Canfaswyr 

4.20 Efallai byddwch am ddefnyddio canfaswyr i’ch helpu yn yr ymgyrch etholiadol.  
Fodd bynnag, mae’n anghyfreithlon cyflogi canfaswyr sy’n derbyn tâl at ddiben 
hyrwyddo neu sicrhau canlyniad penodol yn yr etholiad cyn, yn ystod neu ar ôl yr 
etholiad.70 Ar ben hynny, gwaherddir aelodau o’r heddluoedd, p’un a ydynt yn derbyn 
tâl neu beidio, rhag bod yn ganfaswyr. 

4.21 Diffiniad gweithredol o ganfasio yw: 

                                            
67 Adran 95(4), RPA 1983, fel y’i cymhwysir gan Adran 96(4), RPA 1983. 
68 Adran 95(7), RPA 1983. 
69 Adran 97, RPA 1983. 
70 Adran 111, RPA 1983.  

 … ar lafar, drwy neges, yn ysgrifenedig neu mewn unrhyw ffordd arall, ceisio 
darbwyllo unrhyw un i fwrw ei bleidlais neu ddarbwyllo unrhyw un i beidio â 
bwrw ei bleidlais, boed hynny fel etholwr neu fel dirprwy.71 

 
4.22 Nid ydym yn ystyried bod dosbarthu taflenni yn dod o dan ddiffiniad canfasio.  
Dylech wneud yn siŵr fod unrhyw un a delir i ddosbarthu taflenni yn deall bod rhaid 
iddynt beidio â cheisio darbwyllo etholwyr i bleidleisio mewn ffordd benodol. 

Deunydd cyhoeddusrwydd i’r ymgyrch 

4.23 Mae nifer o gyfyngiadau ar ddeunydd cyhoeddusrwydd i’r ymgyrch o dan 
gyfraith etholiadol ac mae hefyd yn ddarostyngedig i’r gyfraith sifil a throseddol 
gyffredinol sy’n ymwneud â deunydd wedi’i gyhoeddi. Er enghraifft, ni chaiff unrhyw 
ddeunydd cyhoeddusrwydd i’r ymgyrch edrych fel cerdyn pleidleisio.72 

4.24 Cwyn cyffredin yw nad yw deunyddiau ymgyrch ar gael mewn fformatau eraill 
neu mewn print bras. Er mwyn bod yn fwy hygyrch, er enghraifft i bleidleiswyr 
oedrannus neu â nam ar y golwg, argymhellwn i chi ddarparu o leiaf fersiwn testun o 
ddeunyddiau ymgyrch mewn print bras. Lle bo’n briodol, gellid ystyried fformatau 
eraill neu ddeunyddiau mewn ieithoedd ar wahân i Saesneg hefyd. Mae’n bwysig fod 
gan bob etholwr gyfle i fod yn rhan o’r broses etholiadol trwy allu dod i wybod am yr 
ymgeiswyr a dewis rhyngddynt. 

Erthyglau a hysbysebion papurau newydd 

4.25 Mae rhai papurau newydd yn cynnwys straeon yn ystod yr etholiad, gan 
gyfeirio at rai o’r ymgeiswyr neu at bob un ohonynt.  Er bod y broses o ddyrannu 
amser darlledu wedi’i rhagnodi mewn deddfwriaeth, nid yw hynny’n wir am y ffordd y 
mae papurau newydd yn cyfleu eu barn ar faterion gwleidyddol.  Gall papurau 
newydd arddel unrhyw farn a fynnont ar yr ymgeiswyr yn yr etholiad a gallant 
benderfynu ar faint o sylw y byddant yn ei roi iddynt.  Nid yw cynnwys ymgeisydd 
mewn erthygl papur nerwydd yn cyfrif tuag at dreuliau etholiad ond mae talu am 
hysbyseb mewn papur newydd yn cyfrif tuag atynt. 

Gofynion o ran argraffnodau 

4.26 Mae dwy ddarpariaeth ar wahân sy’n gymwys i gyhoeddusrwydd etholiadol: 

 Mae Adran 10 RPA 1983 (fel y’i diwygiwyd) yn gymwys i unrhyw ddeunydd y 
gellir ystyried yn rhesymol iddo hyrwyddo neu sicrhau ethol ymgeisydd mewn 
etholiad, p’un a ellir ystyried hefyd y bwriedir iddo sicrhau unrhyw ddiben arall 
hefyd neu beidio.73 

 Mae Adran 143 PPERA yn gymwys i ddeunydd etholiadol sy’n ymwneud â 
phleidiau neu ddau neu fwy o ymgeiswyr. 

                                            
71 Adran 100, RPA 1983. Cymerir y diffiniad hwn o ddifiniad swyddogion yr heddlu o ganfasio 
anghyfreithlon. Yn absenoldeb diffiniad penodol unrhyw le arall yn y RPA 1983 rydym wedi defnyddio 
hwn fel diffiniad ymarferol. 
72 Adran 94, RPA 1983. 
73 Adran 110, RPA 1983.  

Rhaid i bob cyhoeddusrwydd etholiadol gynnwys argraffnod â manylion enw 
a chyfeiriad post argraffydd a hyrwyddwr y deunydd.  
 

 

 
4.27 Hefyd, mae cyhoeddusrwydd etholiadol yn cyfeirio at ddeunyddiau sy’n 
niweidio, yn beirniadu neu’n difrïo rhagolygon etholiadol pleidiau neu ymgeiswyr 
eraill yn yr etholiad neu sy’n niweidio safle pleidiau neu ymgeiswyr eraill gyda’r 
etholwyr hyd yn oed os nad yw’r deunydd hwnnw’n sôn yn benodol am enw unrhyw 
blaid neu ymgeisydd.74 

4.28 Mewn perthynas â phleidiau’n benodol, mae deunydd etholiadol yn ddeunydd y 
gellir ystyried yn rhesymol y bwriedir iddo:  

a. hyrwyddo neu sicrhau llwyddiant etholiadol mewn unrhyw etholiad perthnasol ar 
gyfer: 

i. un neu fwy o bleidiau cofrestredig penodol 
ii. un neu fwy o bleidiau cofrestredig penodol sy’n cefnogi (neu nad 

ydynt yn cefnogi) polisïau penodol neu sydd fel arall yn perthyn i 
gategori penodol o bleidiau o’r fath, neu 

iii. ymgeiswyr sy’n arddel (neu nad ydynt yn arddel) safbwyntiau 
penodol neu sy’n cefnogi (neu nad ydynt yn cefnogi) polisïau penodol 
neu sydd fel arall yn perthyn i gategori penodol o ymgeiswyr, neu 

 
b. fel arall, wella statws: 

 
i. unrhyw blaid neu bleidiau o’r fath, neu 
ii. unrhyw ymgeiswyr o’r fath 

 
ymhlith yr etholwyr  mewn perthynas ag etholiadau perthnasol yn y dyfodol (p’un a 
ydynt ar fin cael eu cynnal neu fel arall).75 
 
4.29 Lle y gellir ystyried yn rhesymol bod cyhoeddusrwydd etholiadol yn cyfeirio at 
ddau neu fwy o ymgeiswyr sy’n sefyll yn enw plaid, gellir ystyried bod hwn wedi’i 
gyhoeddi ar ran y blaid ac nid ar ran yr ymgeiswyr.76  

4.30 Ymhlith y deunyddiau y mae angen cynnwys argraffnodau arnynt mae posteri, 
placardiau a hysbyslenni, er nad yw hon yn rhestr gynhwysfawr o bell ffordd.  Os oes 
amheuaeth a oes angen argraffnod ar ddeunydd ymgyrchu penodol neu beidio, 
awgrymwn y dylid ychwanegu un fel mater o arfer a argymhellir.  

4.31 Os na chynhwysir argraffnod mewn deunyddiau o’r fath, mae’r hyrwyddwr, 
unrhyw un arall y cyhoeddir y deunydd ganddynt a’r argraffydd i gyd yn agored i 
ddirwy o hyd at £5,000.77 Os credir bod trosedd yn ymwneud ag argraffnodau wedi’i 
chyflawni a’r achwynydd yn barod i brofi’r honiad hwn trwy ddatganiad ysgrifenedig, 
yna dylid dod â hyn i sylw’r heddlu.  

                                            
74 Adran 85(4), PPERA. 
75 Adrannau 85(3) a (4), PPERA. 
76 Adrannau 143(2A) a (2B), PPERA. 
77 Adran 110(9), RPA 1983; Adrannau 143(8) a 150, PPERA. 

4.32 Nid yw’n ofynnol cynnwys manylion cyhoeddwr; fodd bynnag, os yw’r deunydd 
yn cynnwys manylion y cyhoeddwr yn ogystal â’r argraffydd a’r hyrwyddwr, bydd hyn 
yn dderbyniol. Hefyd, rhaid cynnwys enw a chyfeiriad unrhyw un y cyhoeddir y 
deunydd ar ei ran os nad yr hyrwyddwr yw’r person hwn.78 

4.33 Bwriad gofynion argraffnod yw bod modd i unrhyw un olrhain y person sy’n 
gyfrifol am y deunydd, er enghraifft yn achos unrhyw gŵyn neu ymholiadau ynghylch 
y cynnwys. Nid yw’n ofynnol i gyfeiriad argraffnod fod yn gyfeiriad cartref dim ond ei 
fod yn rhywle lle y gellir cysylltu â’r person.  Er enghraifft, fe allai fod yn gyfeiriad 
swyddfa. 

4.34 Nid yw cyfeiriad e-bost yn dderbyniol fel cyfeiriad argraffnod achos nad yw’n 
gyfeiriad ffisegol ac mae modd creu un gan ddefnyddio manylion anwir neu ffug. 

Deunydd ar y rhyngrwyd a rhwydweithio cymdeithasol 
Nid yw’r rheolau ynglŷn â chynnwys argraffnod yn gymwys i ddeunydd sy’n 
ymddangos ar wefan, ar safle rhwydweithio cymdeithasol neu ar unrhyw 

system arall o’r fath. Fodd bynnag, dylai fod argraffnod gan wefannau sy’n cynnwys 
deunydd gan ymgeisydd neu ar ei ran fel mater o arfer a argymhellir. 
 
Dylai’r argraffnod sydd i fod i gael ei gynnwys fod yr un peth â’r deunydd wedi’i 
argraffu ar wahân i’r ffaith, yn amlwg, na fyddai angen rhoi manylion yr argraffydd. 
 
Fodd bynnag, dylai unrhyw bosteri sydd ar gael i’w lawrlwytho o wefan gynnwys yr 
argraffnod llawn, h.y. dylent gynnwys manylion yr argraffydd a’r hyrwyddwr. 
 
Pwy yw’r argraffydd a phwy yw’r hyrwyddwr? 
4.35 Yr hyrwyddwr yw’r un sy’n achosi i’r deunydd gael ei gyhoeddi.79 Y person y 
cyhoeddir y deunydd ar ei ran yw’r person/corff y mae’r deunydd yn cyfeirio ato.  Nid 
oes angen cynnwys y manylion hyn ac eithrio os yw’r person/corff hwnnw’n wahanol 
i’r hyrwyddwr. 

4.36 Yr argraffydd yw’r person neu’r cwmni sydd yn gorfforol yn argraffu’r deunydd.  
Gall yr argraffydd, er enghraifft, fod yr un person â’r argraffydd, ymgeisydd neu 
asiant, trefniadaeth y blaid leol neu unigolyn arall. 

Enghreifftiau 
4.37 Gellir defnyddio’r templed canlynol i greu eich argraffnod: 

 Argraffwyd gan [nodwch enw a chyfeiriad y person neu’r cwmni y defnyddir ei 
offer i argraffu’r deunydd.  Gallai fod yn ymgeisydd neu’n asiant os byddant yn 
berchen ar yr offer a ddefnyddir neu os byddant yn cynhyrchu’r deunydd gan 
ddefnyddio offer mewn man cyhoeddus, fel peiriant llungopïo mewn llyfrgell]. 

  
 Hyrwyddwyd gan [nodwch enw a chyfeiriad y person sy’n achosi i’r deunydd 

gael ei gyhoeddi, sef yr ymgeisydd, yr asiant neu’r blaid fel arfer], 
  

                                            
78 Adran 143, PPERA, fel y’i diwygiwyd gan Adran 66, EAA ac Adran 110, RPA 1983, fel y’i disodlwyd 
gan Atodlen 18 PPERA. 
79 Adran 143(11), PPERA. 

 ar ran [nodwch enw a chyfeiriad y person neu’r bobl y cyhoeddir y deunydd ar 
eu rhan, sef yr ymgeisydd, y blaid neu drydydd parti fel arfer.  Dim ond os nad 
yr ymgeisydd yw’r hyrwyddwr y mae angen ‘ar ran’]. 

 

I 
Argraffnodau enghreifftiol 
Enw’r ymgeisydd– Jane Doe 
Enw’r asiant        – Joe Bloggs  
Enw’r blaid       – Y Blaid Etholiadol 
Argraffydd        – Y Cwmni Dyblygu 

 
Argraffnodau ar gyfer ymgeiswyr annibynnol sydd wedi penodi asiant 
Os bydd yr asiant yn argraffu taflenni ar ei offer ei hun, dylai’r argraffnod edrych fel 
hyn: 
 

Argraffwyd a hyrwyddwyd gan Joe Bloggs, o [nodwch y cyfeiriad post llawn], ar 
ran Jane Doe, o [nodwch gyfeiriad post llawn yr ymgeisydd]. 

 
Os bydd yr asiant yn defnyddio cwmni argraffu i gynhyrchu rhai taflenni, dylai’r 
argraffnod edrych fel hyn: 
 

Argraffwyd gan y Cwmni Dyblygu, o [nodwch y cyfeiriad post llawn]. 
Hyrwyddwyd gan Joe Bloggs, o [nodwyd y cyfeiriad post llawn], ar ran Jane 
Doe, o [nodwch gyfeiriad post llawn yr ymgeisydd]. 

 
Argraffnodau ar gyfer ymgeiswyr annibynnol sy’n asiantau iddynt eu hunain 
Os bydd yr ymgeisydd yn argraffu taflenni gan ddefnyddio ei offer ei hun, dylai’r 
argraffnod edrych fel hyn: 
 

Argraffwyd a hyrwyddwyd gan Jane Doe, o [nodwch y cyfeiriad post llawn]. 
 
Os bydd yr ymgeisydd yn argraffu taflenni gan ddefnyddio cwmni argraffu, dylai’r 
argraffnod edrych fel hyn: 
 

Argraffwyd gan y Cwmni Dyblygu, o [nodwch y cyfeiriad post llawn]. 
Hyrwyddwyd gan Jane Doe, o [nodwch gyfeiriad post llawn yr ymgeisydd]. 

 
Argraffnodau ar gyfer ymgeiswyr plaid 
 
Os yw’r deunydd wedi’i gynllunio i wella safle’r blaid ac nad yw’n sôn am ymgeisydd 
penodol, gallai’r argraffnod edrych fel hyn: 
 

Argraffwyd gan Y Cwmni Dyblygu, o [nodwch gyfeiriad post llawn]. 
Hyrwyddwyd gan Joe Bloggs, o [nodwch gyfeiriad post llawn yr asiant], ar ran y 
Blaid Etholiadol, o [nodwch gyfeiriad post llawn y blaid]. 

 
Os yw’r deunydd yn sôn yn benodol am yr ymgeisydd yna dylai’r argraffnod gyfeirio 
at yr ymgeisydd.  Gallai’r argraffnod edrych fel hyn: 
 

Argraffwyd gan Y Cwmni Dyblygu, o [nodwch y cyfeiriad post 
llawn].Hyrwyddwyd gan Joe Bloggs, o [nodwch gyfeiriad post llawn yr asiant], 
ar ran Jane Doe o [nodwch gyfeiriad post llawn yr ymgeisydd]. 

Arddangos hysbysebion 

4.38 Rheolir arddangos pob hysbyseb gan Reoliadau Cynllunio Gwlad a Thref 
(Rheoli Hysbysebion) 1992 yng Nghymru, Rheoliadau Cynllunio Gwlad a Thref 
(Rheoli Hysbysebion) (Lloegr) 2007 yn Lloegr a Rheoliadau Cynllunio Gwlad a Thref 
(Rheoli Hysbysebion) (Yr Alban) 1984 yn yr Alban.  

4.39 Gall arfer amrywio rhwng cynghorau gan ddibynnu ar y mannau lle y bwriedir 
arddangos hysbysebion. Dylech sicrhau bod pob hysbyseb etholiadol, gan gynnwys 
unrhyw hysbyslenni, placardiau a phosteri, yn cydymffurfio â’r gofynion perthnasol ar 
gyfer y man lle y cânt eu harddangos.  Yn benodol, cofiwch na ddylid arddangos 
unrhyw hysbyseb heb ganiatâd perchennog y safle neu unrhyw un arall â 
buddiant yn y safle. Ni ddylai posteri a hysbysebion ar gefnffyrdd amharu ar y traffig 
neu ddefnyddwyr ffyrdd eraill na’u rhwystro. Rhaid tynnu pob hysbyseb i lawr o fewn 
14 diwrnod calendr i’r etholiad.80 

4.40 Hefyd, dylech chi a’ch asiant fod yn ymwybodol fod gan awdurdodau lleol 
reoliadau tynn mewn perthynas ag arddangos hysbysebion ar eiddo’r cyngor, e.e. 
polion lampau, mannau agored, lleiniau priffyrdd ac ati. Fe’ch cynghorwn yn gryf i 
ymgynghori â’r swyddog cyngor priodol i gael cyfarwyddyd; bydd y swyddfa 
etholiadau yn gallu rhoi gwybod i chi pwy yw’r swyddog hwn.  

4.41 Mae’n drosedd talu etholwyr am arddangos hysbysebion etholiadol, oni bai ei 
fod yn rhan o’u busnes arferol (fel asiant hysbysebu, er enghraifft) a gwneir taliad fel 
rhan arferol o’r busnes.81 Mae gofyn i bobl arddangos hysbyseb ar eu heiddo eu 
hunain yn gyfreithlon ar yr amod na chânt eu talu am wneud hynny. 

Cyfyngiadau a throseddau 

Datganiadau anwir 

4.42 Mae’n anghyfreithlon gwneud neu gyhoeddi datganiad ffeithiau anwir am 
gymeriad personol neu ymddygiad ymgeisydd er mwyn effeithio ar ethol aelod mewn 
etholiad.82 Mae dangos bod sail resymol dros gredu bod y datganiad yn wir yn 
amddiffyniad. Mae’r ddarpariaeth hon yn gymwys cyn ac yn ystod cyfnod etholiad 
ond mae’n amodol ar ddiffiniad ‘ymgeisydd’, fel y trafodwyd yn Rhan B, Pennod 3, 
paragraffau 3.11-12 uchod. Hefyd, mae’n arfer anghyfreithlon gwneud datganiad 
anwir bod ymgeisydd wedi tynnu ei enw yn ôl.83 

4.43 Mae’r canlyniadau posibl yn sgil torri’r ddarpariaeth hon yn ddifrifol. Os caiff 
ymgeisydd ei ethol ac wedyn llys etholiad yn ei ddyfarnu ef neu’i asiant etholiad yn 
euog o dan y ddarpariaeth hon, bydd yr etholiad yn ddi-rym.84 Gall unrhyw un a 
ddyfernir yn euog o dorri’r ddarpariaeth hon, ar euogfarn ddiannod, wynebu dirwy o 

                                            
80 Atodlen 1, Rheoliadau Cynllunio Gwlad a Thref (Rheoli Hysbysebion) (Lloegr) 2007; Atodlen 2, 
Rheoliadau Cynllunio Gwlad a Thref (Rheoli Hysbysebion) 1992; Rheoliad 12(2)(a), Rheoliadau 
Cynllunio Gwlad a Thref (Rheoli Hysbysebion (yr Alban) 1984 
81 Adran 109(1), RPA 1983. 
82 Adran 106(1), RPA 1983. 
83 Adran 106(5), RPA 1983. 
84 Adran 159(1), RPA 1983. 

hyd at £5,000.85 Ar ben hynny, caiff pobl sydd wedi’u dyfarnu’n euog o arfer 
anghyfreithlon eu gwahardd rhag cofrestru i bleidleisio mewn unrhyw etholiadau 
Seneddol yn y DU neu etholiadau llywodraeth leol ym Mhrydain Fawr am gyfnod o 
dair blynedd.86 Yn ogystal â hyn, ni chânt ddal swydd yn Nhŷ’r Cyffredin nac unrhyw 
swydd etholedig arall yn yr un cyfnod. Os credir bod trosedd wedi’i chyflawni mewn 
perthynas â datganiadau am ymgeiswyr, a bod yr achwynydd yn barod i brofi’r 
honiad hwn trwy ddatganiad ysgrifenedig, dylid dod â’r mater at sylw’r heddlu. 

Cyfraith sifil 

4.44 Mae deunydd ymgyrch etholiadol yn ddarostyngedig i gyfyngiadau cyffredinol 
cyfraith sifil hefyd. Bydd achos cyfreithiol yn debygol os bydd deunydd etholiadol yn 
enllibus. 

Troseddau eraill 

4.45 Mae deunydd ymgyrch etholiadol yn ddarostyngedig i gyfyngiadau cyffredinol y 
gyfraith trosedd hefyd. 

4.46 O dan Ddeddf Trefn Gyhoeddus 1986 a Deddf Casineb Hiliol a Chrefyddol 
2006 mae’n drosedd cyhoeddi neu ddosbarthu deunydd bygythiol, ymosodol neu 
sarhaus y bwriedir iddo ysgogi casineb hiliol neu gasineb ar sail grefyddol.87 

4.47 Dylech chi a’ch asiant fod yn ymwybodol o nifer o droseddau etholiadol eraill a 
nodir gan RPA 1983. Os caiff ymgeisydd neu ei asiant eu dyfarnu’n euog o arfer 
llwgr, gall yr etholiad fod yn annilys.  Mae llwgrwobrwyo, anrhegu a dylanwad 
gormodol yn dri maes cyffredin sy’n peri pryder. 

Llwgrwobrwyo 
4.48 Bydd person yn euog o lwgrwobrwyo, sy’n arfer llwgr, os bydd, yn uniongyrchol 
neu’n anuniongyrchol, yn rhoi unrhyw arian, yn caffael unrhyw swydd ar gyfer neu ar 
ran unrhyw bleidleisiwr neu’n gwneud y cyfryw rodd er mwyn ysgogi unrhyw 
bleidleisiwr i bleidleisio, i beidio â phleidleisio neu i ethol unrhyw un mewn etholiad.88 

Anrhegu 
4.49 Bydd person yn euog o anrhegu, sy’n arfer llwgr, os bydd, yn uniongyrchol 
neu’n anuniongyrchol, naill ai cyn, yn ystod neu ar ôl etholiad mewn ffordd lwgr, yn 
rhoi neu’n darparu (neu’n talu’n gyfan gwbl neu’n rhannol gostau rhoi neu ddarparu) 
unrhyw fwyd, diod, adloniant neu ddarpariaeth er mwyn dylanwadu’n llwgr ar unrhyw 
bleidleisiwr i bleidleisio neu i beidio â phleidleisio.89 

Dylanwad gormodol 
4.50 Ni ellir gorbwysleisio pwysigrwydd mynediad dilyffethair i’r orsaf bleidleisio.  
Mae’r bwriad i ddylanwadu’n ormodol yn drosedd hefyd. 

                                            
85 Adran 169, RPA 1983. 
86 Adran 173(1), RPA 1983. 
87 Adrannau 19 a 29C, Deddf Trefn Gyhoeddus 1986, fel y’i diwygiwyd gan Ddeddf Casineb Hiliol a 
Chrefyddol 2006.  
88 Adran 113(2), RPA 1983. 
89 Adran 114(2), RPA 1983. 

4.51 Mae person yn euog o ddylanwad gormodol, sy’n arfer llwgr, os:90 

 bydd, yn uniongyrchol neu’n anuniongyrchol, yn defnyddio neu’n bygwth 
defnyddio grym, trais neu rwystr, neu’n achosi neu’n bwriadu achosi anaf, difrod 
neu niwed er mwyn ysgogi neu gymell unrhyw bleidleisiwr i bleidleisio neu i 
beidio â phleidleisio, neu’n bwriadu cymell, ysgogi neu ddarbwyllo yn y fath 
fodd, neu 

 bydd yn rhwystro neu’n atal neu’n bwriadu rhwystro neu atal rhyddid i arfer 
etholfraint etholwr trwy orfodaeth neu ystryw dwyllodrus 

4.52 Os bydd ymgeisydd yn ystyried defnyddio rhifwyr neu ganfaswyr  yn yr orsaf 
bleidleisio neu’n agos ati, dylai sicrhau bod pob gwirfoddolwr yn ymwybodol o’r 
cyfyngiadau hyn ac yn cael copi o’r canllawiau i rifwyr (Atodiad C). 

4.53 Fodd bynnag, nid yw dylanwad gormodol yn ymwneud â mynediad corfforol i’r 
orsaf bleidleisio’n unig. Er enghraifft, dylanwad gormodol fyddai taflen sy’n bygwth 
defnyddio grym er mwyn cymell pleidleisiwr i bleidleisio mewn ffordd benodol. 

Pleidleisio absennol 

Pleidleisio drwy’r post a phleidleisio drwy ddirprwy 
4.54 Bydd pobl yn cyflawni trosedd os byddant: 

 yn gwneud rhywbeth a nodir isod, ac 
 yn bwriadu, drwy wneud hynny, amddifadu rhywun arall o gyfle i bleidleisio neu 

i ennill pleidlais drostynt hwy eu hunain neu dros rywun arall nad oes ganddynt 
neu gan yr unigolyn arall yr hawl i’w chael fel arall neu ennill arian neu eiddo 

4.55 Y troseddau hyn yw: 

 gwneud cais am bleidlais drwy’r post neu bleidlais drwy ddirprwy fel person 
arall (p’un a yw’r person arall yn fyw neu’n farw neu’n berson ffug) 

 gwneud datganiad anwir mewn ffordd arall mewn cais am bleidlais trwy’r post 
neu bleidlais drwy ddirprwy neu mewn cysylltiad â chais o’r fath 

 cymell y Swyddog Cofrestru Etholiadol neu Swyddog Canlyniadau 
(Gweithredol) i anfon papur pleidleisio drwy’r post neu bleidlais drwy ddirprwy 
neu unrhyw ohebiaeth yn ymwneud â phleidlais drwy’r post neu bleidlais drwy 
ddirprwy i gyfeiriad nad yw’r person sydd â’r hawl i’r bleidlais wedi cytuno arno 

 achosi i ohebiaeth sy’n ymwneud â phleidlais drwy’r post neu bleidlais drwy 
ddirprwy neu sy’n cynnwys papur pleidleisio drwy’r post beidio â chael ei 
dosbarthu i’r unigolyn a fwriadwyd 

 
4.56 Mae person sy’n cyflawni trosedd o’r fath neu sy’n helpu, yn annog, yn cynghori 
trosedd o’r fath neu sy’n peri i drosedd o’r fath gael ei chyflawni yn euog o arfer 
llwgr.91 

Troseddau sy’n gysylltiedig â phleidleisio absennol 

                                            
90 Adran 115(2), RPA 1983, fel y’i diwygiwyd gan Adran 38, EAA. 
91 Adran 40, EAA. 

4.57 Mae’r Comisiwn wedi cytuno ar God ymddygiad gwirfoddol gyda’r pleidiau 
gwleidyddol mwy o ran trin ceisiadau am bleidlais drwy’r post a phapurau pleidleisio 
drwy’r post. Mae’r cod hwn yn cynrychioli safon o ymddygiad derbyniol y cytunwyd 
arni ac y dylai pob ymgeisydd ac asiant ei ddilyn. Fe’i ceir yn Atodiad CH. Noder bod 
y gofynion deddfwriaethol ar gyfer ceisiadau am bleidlais drwy’r post a phleidlais 
drwy ddirprwy wedi newid ers etholiad cyffredinol Seneddol diwethaf y DU ac felly 
dylid ymgynghori â’r Swyddog Cofrestru Etholiadol cyn argraffu neu ddosbarthu 
unrhyw ffurflenni cais o’r fath. 

Rhoi gwybod am droseddau 

Nid oes gan y Swyddog Canlyniadau (Gweithredol) na’r Comisiwn unrhyw 
ddisgresiwn i ymchwilio i honiadau o’r troseddau a nodir yn y bennod hon, 
paragraffau 4.20-51.92  Ni allwn wneud sylw am gyfreithlondeb unrhyw 

ddeunydd etholiadol penodol ar wahân i’r cyngor cyffredinol yr ydym wedi’i roi yn y 
canllaw hwn. 
  
Ar ben hynny, nid yw taflenni a hysbysebion sy’n ddeunydd etholiadol yn 
ddarostyngedig i god yr Awdurdod Safonau Hysbysebu (ASA) ac felly ni all ASA  
ystyried unrhyw gŵyn am hysbysebion etholiadol. 
 
Os credir bod trosedd wedi’i chyflawni, a bod yr achwynydd yn barod i brofi’r honiad 
hwn drwy ddatganiad ysgrifenedig, dylid cyfeirio hyn at sylw’r heddlu. Ni ddylid 
ystyried rhoi gwybod i’r heddlu am yr honiadau oni bai bod y gŵyn wedi’i chadarnhau 
gan dystiolaeth a bod yr achwynydd yn barod i wneud datganiad ysgrifenedig.  
 
Ymgyrchu ar y diwrnod pleidleisio 

Diffiniadau o fan pleidleisio a gorsaf bleidleisio at ddibenion y canllaw 
hwn 
Man pleidleisio: yr adeilad neu’r fangre lle y lleolir y gorsafoedd pleidleisio. 

Gorsaf bleidleisio: y man lle mae’r pleidleisio yn digwydd. 
 

 
4.58 Er ei bod yn glir na ellir ymgyrchu oddi mewn i’r man lle mae’r bleidlais ei hun 
yn digwydd (yr orsaf bleidleisio) neu lefydd eraill sy’n gyfagos a logir gan y Swyddog 
Canlyniadau (Gweithredol) (y man pleidleisio), nod oes cyfyngiad ar ymgyrchu ar y 
diwrnod pleidleisio dim ond i chi a’ch cefnogwyr beidio â thorri’r gyfraith ynglŷn â 
dylanwad gormodol (gweler uchod) ac yn dilyn y Cod ymarfer ar gyfer rhifwyr (gweler 
Atodiad C). Rhaid i etholwyr allu bwrw eu pleidlais yn dawel ac yn breifat heb unrhyw 
fath o ymddygiad bygythiol (boed hynny’n fygythiad go iawn neu’n fygythiad 
canfyddedig). Dylai etholwyr allu mynd i mewn i’r llefydd cyfagos yn yr un ffordd. 

4.59 Fel mater o arfer a argymhellir, ni ddylid parcio cerbydau at ddibenion 
ymgyrchu yn yr hirdymor, er enghraifft gan arddangos deunyddiau etholiadol neu 
gan ddefnyddio uchelseinyddion, yn union y tu allan i fynedfeydd neu o fewn pellter 
rhesymol i’r fynedfa i’r man pleidleisio. Efallai y bydd angen i geir a ddefnyddir mewn 
ymgyrchoedd sy’n cael eu defnyddio i gludo pleidleiswyr aros i’r pleidleisiwr tra bydd 
yn bwrw pleidlais yn yr orsaf bleidleisio ond ni ddylai hyn fod yn afresymol o hir. 

                                            
92 Gall y Comisiwn Etholiadol, fodd bynnag, archwilio honiadau o droseddau treuliau etholiadol. 

I 

4.60 Os bydd Swyddog Llywyddu mewn gorsaf bleidleisio yn ystyried bod grwpiau 
mawr o gefnogwyr neu ddifriwyr ymgeisydd wedi ymgasglu a bod yr etholwyr yn 
teimlo eu bod wedi’u bygwth neu bod rhywun yn dylanwadu arnynt, gall adrodd am 
hynny wrth y Swyddog Canlyniadau (Gweithredol). 

4.61 Os bydd Swyddog Llywyddu neu’r Swyddog Canlyniadau (Gweithredol) yn eich 
rhybuddio chi neu’ch cefnogwyr y gall fod perygl i chi dorri’r gyfraith ynglŷn â 
dylanwadu gormodol, dylech ystyried gweithredu.  Dylech gofio y gall torri’r gyfraith 
ar ddylanwad gormodol wneud eich etholiad yn annilys. 

4.62 Gall y Swyddog Llywyddu neu’r Swyddog Canlyniadau (Gweithredol) hefyd roi 
gwybod am weithgareddau a all dorri trefn gyhoeddus i’r heddlu. Gall yr heddlu 
weithredu er mwyn sicrhau na thorrir ar drefn gyhoeddus a chyfreithiau troseddol 
cyffredinol eraill yn y mannau pleidleisio neu’n agos atynt. 

Ymwared 

4.63 Os byddwch chi neu’ch asiant yn dod yn ymwybodol y gallech fod wedi 
gweithredu ar gam yn groes i unrhyw un o’r rheolau etholiadol, gallwch wneud cais i 
gael ymwared o’r cosbau am unrhyw drosedd a gellir rhoi’r ymwared hwnnw i chi. 

4.64 Dylid mynd ar ôl cyngor cyfreithiol annibynnol os ystyrir gwneud hynny.  

I gael gwybodaeth am hyn yng Nghymru a Lloegr, ewch i,  
www.hmcourts-service.gov.uk/HMCSCourtFinder,  
dewiswch ‘Ffurflenni a Chanllawiau’ o’r ddewislen ar y chwith a 

rhowch rif y ffurflen LOC002 i mewn. Neu cysylltwch â’r Swyddfa Deisebau 
Etholiadol yn y Llysoedd Cyfiawnder Brenhinol: 
 
Supreme Court Cost Office 
Room 2.14 
Clifford’s Inn 
Fetter Lane 
London EC4A 1DQ  
 
Ffôn:   020 7947 6423 
Ffacs:  020 7947 6807 
 

 I gael gwybodaeth am hyn yn yr Alban, cysylltwch â:  
 
 

The Election Petitions Office 
Court of Session 
Parliament House 
Parliament Square 
Edinburgh EH2 1RQ 
 
Ffôn:  0131 240 6747 
Ffacs: 0131 240 6755 

 

ew 

5 Sesiynau agor pleidleisiau drwy’r post, yr etholiad a’r 
cyfrif 

Gallwch chi a’ch asiant etholiad chwarae rhan bwysig wrth sicrhau bod yr 
etholiad yn cael ei gynnal mewn dull tryloyw, fel bod modd i bawb fod yn 
hyderus ynglŷn â’r canlyniadau a’u derbyn. 

 
Mae hawl gennych chi a’ch asiant etholiad arsylwi’r gweithrediadau mewn sesiynau 
agor pleidleisiau drwy’r post, gorsafoedd pleidleisio a’r cyfrif.  Fel y soniwyd yn Rhan 
B, Pennod 4, ‘Yr ymgyrch etholiadol’, gallwch benodi asiantau pleidleisio drwy’r post, 
pleidleisio a chyfrif i fynd i’r gweithrediadau hynny ar eich rhan. 
 
Mae’r bennod hon yn rhoi disgrifiad byr o’r hyn gallwch chi a’ch asiantau ei ddisgwyl 
yn y gweithrediadau hynny. 
 

Sesiynau agor pleidleisiau drwy’r post 

5.1 Pleidleisio drwy’r post yw pan anfonir papur pleidleisio at etholwr drwy’r post. 
Gan fod pleidleisiau drwy’r post yn cael eu dychwelyd drwy gydol cyfnod yr etholiad, 
rhoddir prif amlenni’r pleidleisiau drwy’r post i mewn i un neu fwy o flychau pleidleisio 
i bleidleiswyr drwy’r post gan y Swyddog Canlyniadau (Gweithredol) neu ei ddirprwy. 
O gofio nifer fawr y pleidleisiau drwy’r post a anfonwyd ac a ddychwelwyd mewn 
etholiadau diweddar a’r angen i gadarnhau dynodyddion personol, mae’n debygol y 
bydd amryw o sesiynau agor pleidleisiau drwy’r post cyn y diwrnod pleidleisio, yn 
ogystal â’r diwrnod pleidleisio ei hun.  

5.2 Mae’n ofynnol i bleidleiswyr drwy’r post roi eu llofnod a’u dyddiad geni (‘y 
dynodyddion personol’) ar ddatganiad pleidleisio drwy’r post ar wahân adeg y 
pleidleisio a chaiff hwn ei gymharu â’r rhai a roddwyd ar eu ffurflen gais wreiddiol ar 
gyfer pleidlais drwy’r post. Mae’n ofynnol i Swyddogion Canlyniadau (Gweithredol) 
wirio’r dynodyddion ar o leiaf 20% o’r pleidleisiau drwy’r post a ddychwelwyd ym 
mhob sesiwn agor. 

5.3 Byddwch chi a’ch asiant yn derbyn rhybudd o leiaf 48 awr ymlaen llaw am 
amser a lleoliad agor unrhyw bleidleisiau drwy’r post.93 Ar wahân i’r Swyddog 
Canlyniadau (Gweithredol) a’i staff, mae hawl gan y canlynol i fod yn bresennol pan 
agorir blychau pleidleisio pleidleiswyr drwy’r post ac i wylio’r gweithrediadau:94 

 ymgeiswyr 
 asiantau etholiad ymgeiswyr, neu unrhyw un a benodir gan yr ymgeisydd neu 

ei asiant etholiad i fod yn bresennol yn lle ei asiant etholiad 
 unrhyw asiant a benodir gan ymgeisydd i fod yn bresennol pan agorir 

pleidleisiau drwy’r post 
 unrhyw arsylwyr etholiadol achrededig 
 cynrychiolwyr y Comisiwn Etholiadol 
 

                                            
93 Rheoliad 80, Rheoliadau 2001. 
94 Rheoliad 68, Rheoliadau 2001. 

5.4 Eir â phob pleidlais drwy’r post na chaiff ei gwrthod gan y Swyddog 
Canlyniadau (Gweithredol) yn ystod y broses agor ymlaen i’r cyfrif. 

5.5 Cewch arsylwi’r broses agor ond ni chewch ymyrryd â hi. Rhaid i bawb sydd yn 
bresennol pan agorir y pleidleisiau drwy’r post gadw cyfrinachedd y bleidlais ac ni 
ddylech chi na’ch asiantau wneud unrhyw ymdrech i weld sut mae unrhyw bapur 
pleidleisio unigol wedi cael ei farcio, na gwneud unrhyw ymdrech i gymryd nodiadau 
ar sut mae papurau pleidleisio wedi cael eu marcio. Beth bynnag, cedwir pob papur 
pleidleisio gydag ochr y pleidleisio â’i hwyneb i lawr ac felly ni fydd modd gweld sut 
mae’r pleidleiswyr drwy’r post wedi pleidleisio. Dylid codi unrhyw bryderon ynglŷn â’r 
broses agor gyda’r Swyddog Canlyniadau (Gweithredol) neu aelod o’i staff ar 
unwaith.  

5.6 Crynodeb byr yw’r canlynol o’r broses agor. Rhaid pwysleisio mai’r Swyddogion 
Canlyniadau (Gweithredol) sy’n gyfrifol am y broses a gall pob un drefnu’r broses 
ychydig yn wahanol er mwyn cymryd amgylchiadau lleol i ystyriaeth. Yn gyffredinol, 
bydd y Swyddog Canlyniadau (Gweithredol) yn trefnu staff mewn timau, gyda nifer o 
oruchwylwyr. Os oes gennych unrhyw gwestiynau am y broses, dylech eu cyfeirio at 
y Swyddog Canlyniadau (Gweithredol). 

 Cludir pleidleisiau drwy’r post i’r sesiwn agor mewn blychau pleidleisio. Yn 
gyntaf, eir â’r holl brif amlenni allan a’u cyfrif a chofnodir y cyfanswm ar ffurflen 
a roddir i’r goruchwylwyr.95 

 
 Yna, bydd pob tîm yn agor pob amlen ddychwelyd (amlen B) ac yn tynnu allan 

y datganiad pleidleisio drwy’r post a’r amlen papur pleidleisio (amlen A). Yna 
byddant yn cadarnhau bod y rhif ar y datganiad pleidleisio drwy’r post yn 
cyfateb i’r rhif ar amlen A. Pan fo’r rhifau’n cyfateb, bydd staff yn gwirio bod y 
datganiad wedi cael ei lofnodi96 a bod yr etholwr wedi rhoi dyddiad geni. 

 
 Bydd unrhyw ddatganiadau pleidleisio drwy’r post nad ydynt wedi’u cwblhau’n 

gywir yn golygu bod y bleidlais yn cael ei gwrthod; caiff pob rhan o’r pecyn 
pleidleisio ei marcio ‘gwrthodwyd’, eu clymu wrth ei gilydd gyda chlip papur a’u 
gosod yn y llestr ar gyfer pleidleisiau a wrthodwyd.97 Caiff unrhyw ymholiadau a 
all fod gan y staff eu cyfeirio at y goruchwylwyr a’r Swyddog Canlyniadau 
(Gweithredol) a fydd yn cyflwyno dyfarniad. 

 
 Os bydd naill ai’r datganiad neu’r papur pleidleisio ar goll, neu os bydd 

dogfennau â rhifau gwahanol wedi cael eu dychwelyd, caiff y 
ddogfen/dogfennau eu rhoi o’r neilltu, eu cofnodi a’u cadw’n ddiogel mewn 
pecynnau. Mae’n rhaid i’r Swyddog Canlyniadau (Gweithredol) baru dogfennau 
pleidleisio drwy’r post sydd wedi’u derbyn ar wahân, cyhyd â bod y datganiad 
wedi’i gwblhau’n gywir ac wedi’i dderbyn erbyn i’r gorsafoedd pleidleisio gau.98 

 
 Mae’n rhaid rhoi o leiaf 20% o bob blwch o bleidleisiau a ddychwelwyd drwy’r 

post o’r neilltu er mwyn cadarnhau dynodyddion personol. Gall y Swyddog 

                                            
95 Rheoliad 84(1), Rheoliadau 2001. 
96 Ceir amgylchiadau cyfyngedig lle nad oes angen llofnodi datganiad pleidleisio drwy’r post: mewn 
achos o’r fath, ni fydd blwch llofnod ar y datganiad. 
97 Rheoliad 85(2), Rheoliadau 2001. 
98 Rheoliad 88, Rheoliadau 2001. 

Canlyniadau (Gweithredol) benderfynu cadarnhau 100% o’r pleidleisiau a 
ddychwelwyd drwy’r post. Mae’n rhaid cymharu’r llofnod a’r dyddiad geni â’r 
hyn a ddelir ar gofnod y dynodyddion personol. Mae’n rhaid i’r Swyddog 
Canlyniadau (Gweithredol): 
– gyfateb rhif y papur pleidleisio a ddangosir ar y datganiad pleidleisio drwy’r 

post i rif y papur pleidleisio ar y rhestr o rifau cyfatebol er mwyn dod i 
benderfyniad ynglŷn â phwy y cyfeiriwyd y papur pleidleisio drwy’r post ato 

– cymharu’r llofnod ar y datganiad pleidleisio drwy’r post â’r hyn a geir ar 
gofnod y dynodyddion personol 

– cymharu’r dyddiad geni ar y datganiad pleidleisio drwy’r post â’r hyn a geir ar 
gofnod y dynodyddion personol 

 
 Caiff y pleidleisiau drwy’r post hynny a ddychwelwyd y mae angen eu 

cadarnhau, eu cadw ar wahân i’r rhai nad ydynt yn cael eu gwirio’n fwy manwl: 
gwneir hyn achos bod yn rhaid rhoi cyfrif annibynnol amdanynt a’u selio mewn 
pecynnau ar wahân i’r rhai nad yw’r manylion dynodydd personol wedi’u 
cadarnhau ar ôl iddynt gael eu gwirio. Fodd bynnag, mae’r un broses agor 
sylfaenol yn gymwys i bob pleidlais a ddychwelir drwy’r post. 

 
5.7 Pan fydd y Swyddog Canlyniadau (Gweithredol) yn penderfynu nad yw 
datganiad pleidleisio drwy’r post yn ddilys: 

 naill ai am fod llofnod99 neu ddyddiad geni ar goll 
 neu, yn achos y rhai a roddwyd o’r neilltu er mwyn cadarnhau’r dynodydd 

personol, gan nad yw’r llofnod neu’r dyddiad geni a roddwyd ar y datganiad 
pleidleisio drwy’r post yn cyfateb i’r hyn a geir ar gofnod y dynodyddion 
personol, 

 
dylid cysylltu’r datganiad pleidleisio drwy’r post â’r papur pleidleisio perthnasol neu 
amlen y papur pleidleisio, a nodir ‘gwrthodwyd’ arno, ei ddangos i unrhyw asiantau 
sy’n bresennol ac yna ei roi yn y llestr ar gyfer pleidleisiau a wrthodwyd. Gall unrhyw 
asiant sy’n bresennol wrthwynebu’r penderfyniad hwn ac os digwydd hynny, 
ychwanegir y geiriau ‘gwrthwynebwyd y gwrthodiad’ ond bydd y papur pleidleisio 
wedi’i wrthod o hyd. 
 
5.8 Ar ôl ymdrin â’r datganiadau pleidleisio drwy’r post a’u symud oddi ar y 
byrddau, bydd y timau’n agor amlenni’r papurau pleidleisio (amlen A) ac yn tynnu’r 
papurau pleidleisio. Caiff y rhif ar gefn y papur pleidleisio ei wirio yn erbyn y rhif ar 
amlen y papur pleidleisio. Caiff y papurau pleidleisio dilys (nid y pleidleisiau) eu cyfrif 
a chofnodir y cyfanswm. 

5.9 Caiff pob papur pleidleisio drwy’r post sy’n ddilys (h.y. y rhai na chawsant eu 
gwrthod gan y Swyddog Canlyniadau (Gweithredol) yn ystod y broses agor) eu rhoi’n 
ôl mewn blwch pleidleisio, eu cadw’n ddiogel a’u cludo i leoliad y cyfrif. Ar ôl i 
gynnwys o leiaf un blwch pleidleisio o orsaf bleidleisio gael ei ddilysu yn y cyfrif, gellir 
cymysgu’r papurau pleidleisio drwy’r post â’r papurau pleidleisio o’r bwlch hwnnw cyn 
iddynt gael eu cyfrif yn y dull arferol, fel y nodir maes o law yn y bennod hon. 

                                            
99 Ac eithrio o dan yr amgylchiadau prin lle y mae etholwr wedi cael hepgoriad ac nid yw’n ofynnol 
iddo roi llofnod. 

Pwysigrwydd cyfrinachedd 

5.10 Fel gyda phob agwedd arall ar y broses etholiadol, rhaid i bawb sy’n bresennol 
pan agorir pleidleisiau drwy’r post fod yn ymwybodol o’r gofyniad i sicrhau cyfrinachedd 
yr etholiad.  Gall unrhyw un a ddyfernir yn euog o dorri’r gofynion a osodir yn Adran 66 
RPA 1983 wynebu dirwy o hyd at £5,000, neu gael ei garcharu am hyd at chwe mis 
yng Nghymru a Lloegr neu hyd at flwyddyn yn yr Alban.100 

Y bleidlais 

5.11 Mae’r oriau pleidleisio rhwng 7am a 10pm. Caiff manylion lleoliadau’r 
gorsafoedd pleidleisio eu cadarnhau gan y Swyddog Canlyniadau (Gweithredol) 
mewn hysbysiad i’r asiant etholiad neu’n uniongyrchol i chi os nad ydych wedi 
penodi un. 

Hawl i fynd i’r orsaf bleidleisio 

5.12 Mae gennych chi a’ch asiant hawl i ymweld ag unrhyw orsaf bleidleisio yn yr 
etholaeth yn ystod y diwrnod pleidleisio; hefyd, gall asiantau pleidleisio fynd i’r orsaf 
bleidleisio/gorsafoedd pleidleisio y cawsant eu penodi iddi/iddynt.  Dim ond un o 
asiantau pleidleisio pob ymgeisydd sy’n cael mynd i mewn i bob gorsaf bleidleisio ar 
unrhyw adeg. 

Pwysigrwydd cyfrinachedd 

5.13 Rhaid i bawb sy’n mynd i mewn i’r orsaf bleidleisio fod yn ymwybodol o’r 
gofyniad i sicrhau cyfrinachedd y bleidlais. Dylai pob asiant pleidleisio gael copi o 
Adran 66 RPA 1983 a atgynhyrchir yn Atodiad B. Gall unrhyw un a ddyfernir yn euog 
o dorri’r gofynion a nodir yn Adran 66 wynebu dirwy o hyd at £5,000, neu gael ei 
garcharu am hyd at chwe mis yng Nghymru a Lloegr, neu flwyddyn yn yr Alban.101 

Cadw trefn 

5.14 Dyletswydd y Swyddog Llywyddu yw cadw trefn yn yr orsaf bleidleisio a gall roi 
cyfarwyddyd i symud unrhyw berson o’r orsaf bleidleisio. Fodd bynnag, wrth arfer y 
ddyletswydd hon, ni ddylai’r Swyddog Llywyddu rwystro etholwr sydd â hawl 
pleidleisio rhag bwrw ei bleidlais. 

Casglu papurau pleidleisio drwy’r post o’r orsaf bleidleisio 

5.15 Yn ystod oriau pleidleisio, gall y Swyddog Canlyniadau (Gweithredol) drefnu i 
bleidleisiau drwy’r post a gyflwynwyd mewn gorsaf bleidleisio gael eu casglu. Yn yr 
achos hwn, rhaid i’r Swyddog Llywyddu selio’r pleidleisiau drwy’r post mewn pecyn 
cyn iddynt gael eu casglu. Caiff asiantau pleidleisio ychwanegu eu seliau eu hunain 
hefyd os ydynt yn bresennol. 

                                            
100 Adran 66(6), RPA 1983. 
101 Adran 66(6), RPA 1983. 

Y cyfrif 

Amser a lleoliad y cyfrif 

5.16 Cynhelir y broses o gyfrif papurau pleidleisio cyn gynted ag y bo’n ymarferol ar 
ôl amser cau’r etholiad am 10pm. Oherwydd maint y gwaith sydd ei angen i brosesu 
pleidleisiau drwy’r post a gyflwynwyd mewn gorsafoedd pleidleisio ar y diwrnod 
pleidleisio a’r oedi o ran cludo blychau pleidleisio i’r cyfrif mewn ardaloedd 
daearyddol mawr, gall y cyfrif gael ei gynnal ar adegau gwahanol mewn etholaethau 
gwahanol. Bydd y Swyddog Canlyniadau (Gweithredol) yn ysgrifennu at bob 
ymgeisydd, asiant etholiad ac asiant cyfrif gyda manylion union amser a lleoliad y 
cyfrif, fel arfer yn fuan ar ôl y dyddiad cau ar gyfer penodi asiantau cyfrif. 

Pwysigrwydd cyfrinachedd 

5.17 Fel gyda phob agwedd arall ar y broses etholiadol, rhaid i bawb sy’n bresennol yn 
y cyfrif fod yn ymwybodol o’r gofyniad i sicrhau cyfrinachedd yr etholiad.  Dylai pawb 
sy’n bresennol yn y cyfrif gael copi o Adran 66 RPA 1983 a atgynhyrchir yn Atodiad 
B.  Gall unrhyw un a ddyfernir yn euog o dorri’r gofynion a osodir yn Adran 66 wynebu 
dirwy o hyd at £5,000, neu gael ei garcharu am hyd at chwe mis yng Nghymru a 
Lloegr neu hyd at flwyddyn yn yr Alban.102 

Y weithdrefn gyfrif 

5.18 Ar wahân i’r Swyddog Canlyniadau (Gweithredol) a’i staff, mae hawl gan y bobl 
ganlynol i fod yn bresennol yn y cyfrif: 

 ymgeiswyr ac un person arall a ddewisir gan bob un ohonynt 
 asiant etholiad yr ymgeisydd 
 unrhyw asiantau cyfrif a benodwyd 
 unrhyw arsylwyr etholiad achrededig 
 cynrychiolwyr y Comisiwn Etholiadol 

5.19 Gall y Swyddog Canlyniadau (Gweithredol) ganiatáu i bobl eraill fod yn 
bresennol yn y cyfrif hefyd, yn ôl ei ddisgresiwn, ond nid oes rhwymedigaeth arno i 
wneud hynny.  Mae penderfyniad y Swyddog Canlyniadau (Gweithredol) ynglŷn â 
phwy gaiff fod yn bresennol yn y cyfrif yn derfynol. 

5.20 Y Swyddog Canlyniadau (Gweithredol) fydd yn penderfynu ar nifer fwyaf yr 
asiantau cyfrif y cewch chi eu penodi ond ni fydd yn llai na chyfanswm y 
cynorthwywyr cyfrif wedi’i rannu â chyfanswm yr ymgeiswyr.  Caniateir yr un nifer i 
bob ymgeisydd. 

5.21 Rhaid i’r Swyddog Canlyniadau (Gweithredol) roi cyfleusterau rhesymol i 
asiantau cyfrif ar gyfer goruchwylio’r gweithrediadau yn y cyfrif a chyflawni’r amryw 
ddyletswyddau a ddisgrifir uchod. Yn benodol, dylai’r asiantau cyfrif allu cadarnhau 
bod y papurau pleidleisio wedi’u didoli’n gywir rhwng yr ymgeiswyr. Hefyd, mae 
gennych chi a’ch asiant yr hawl i wneud unrhyw beth yr awdurdodir yr asiant cyfrif i’w 
wneud a dylid rhoi’r un cyfleusterau i chi ag i asiant cyfrif. Mae’n bwysig nodi na fydd 

                                            
102 Adran 66(6), RPA 1983. 

y gweithrediadau yn y cyfrif yn annilys os bydd person sydd â hawl i fod yn 
bresennol yn absennol. 

5.22 Bydd dau gam i’r cyfrif. Yn gyntaf, caiff pob blwch pleidleisio ei agor a chaiff 
nifer y papurau pleidleisio (nid y pleidleisiau) y tu mewn iddo eu cyfrif. Cymharir hyn 
â nifer y papurau pleidleisio y disgwylir i’r blwch pleidleisio eu cynnwys, fel y nodir ar 
y cyfrif papurau pleidleisio (h.y. y ffurflen sy’n cael ei chwblhau gan y Swyddog 
Llywyddu mewn gorsaf bleidleisio neu gan staff agor pleidleisiau drwy’r post os daw’r 
blwch pleidleisio o sesiwn agor pleidleisiau drwy’r post).  

5.23 Caiff niferoedd y papurau pleidleisio a gyfrifwyd ac a gymharwyd yn erbyn y 
niferoedd a ddisgwyliwyd eu dangos i’r asiantau. Mewn rhai achosion, er enghraifft 
pan fydd mannau pleidleisio yn cynnwys mwy nag un orsaf bleidleisio ac y gall 
etholwyr fod wedi rhoi eu papur pleidleisio yn y blwch pleidleisio anghywir, gall fod 
anghysondeb bach rhwng y nifer a gyfrifwyd a’r nifer a ddisgwyliwyd. Bydd y 
Swyddog Canlyniadau (Gweithredol) yn ymgymryd â phroses i bennu’r rhesymau am 
unrhyw amrywiad o’r fath ac yn cynhyrchu nifer terfynol wedi’i gadarnhau ar ôl 
cwblhau’r broses hon. Ar ddiwedd y broses, bydd y Swyddog Canlyniadau 
(Gweithredol) yn cynhyrchu datganiad ynghylch y cadarnhau. Mae’r datganiad hwn 
ar gael i’w weld a bydd copïau ohono ar gael ar ddiwedd y broses gadarnhau ar 
gais.  

5.24 Ail gam y cyfrif fydd cyfrif y pleidleisiau ar y papurau pleidleisio i bennu 
cyfanswm nifer y pleidleisiau ar gyfer pob ymgeisydd. Didolir y papurau pleidleisio yn 
ôl yr ymgeisydd a chaiff cyfanswm y nifer o bleidleisiau i bob un ei adio er mwyn 
canfod yr ymgeisydd sydd wedi derbyn y rhan fwyaf o bleidleisiau. 

Ailgyfrif 

5.25 Cewch chi a’ch asiant ofyn i’r Swyddog Canlyniadau (Gweithredol) ailgyfrif y 
pleidleisiau. Nid oes terfyn cyfreithiol ar faint o weithiau y gellir ailgyfrif pleidleisiau 
ond caiff y Swyddog Canlyniadau (Gweithredol) wrthod ailgyfrif pleidleisiau os yw’n 
credu bod y cais yn afresymol. 

5.26 Ni fydd y Swyddog Canlyniadau (Gweithredol) yn cymryd camau ar ôl y cyfrif neu 
unrhyw ailgyfrif nes bod pob ymgeisydd neu asiant etholiad wedi cael y cyfle i arfer eu 
hawl i ofyn am ailgyfrif. 

Pleidleisiau cyfartal 

5.27 Os bydd dau neu fwy o ymgeiswyr wedi cael yr un nifer o bleidleisiau â’i gilydd 
ar ôl cyfrif neu ailgyfrif y pleidleisiau a’r canlyniad yn gyfartal, rhaid i’r Swyddog 
Canlyniadau (Gweithredol) benderfynu rhwng yr ymgeiswyr drwy goelbren cyn 
gynted ag y bo modd.  Bydd pa ymgeisydd bynnag a ddewisir drwy goelbren yn 
derbyn pleidlais ychwanegol sy’n golygu bod modd datgan ei fod wedi’i ethol. 

5.28 Nid oes ffurf ragnodedig ar gyfer cynnal coelbren, ond bydd proses o ddewis 
drwy goelbren yn cynnwys defnyddio gwrthrych, e.e. dalen o bapur neu welltyn, 
wedi’i dynnu neu’i daflu o blith nifer ohonynt er mwyn dod i benderfyniad ar hap. Y 
dull mwyaf cyffredin yw gosod papurau pleidleisio, pob un â phleidlais wedi’i marcio 
dros bob un o’r ymgeiswyr â’r un nifer o bleidleisiau mewn cynhwysydd a’u cymysgu 
ac yna dynnu un bleidlais o’r cynhwysydd. Ychwanegir un bleidlais at gyfanswm y 

pleidleisiau a fwriwyd dros yr ymgeisydd y tynnir ei bleidlais. Fodd bynnag, gall y 
Swyddog Canlyniadau (Gweithredol) ddewis defnyddio dull arall o fwrw coelbren. 

Datgan y canlyniad 

5.29 Unwaith y bydd y cyfrif, yr ailgyfrif neu’r goelbren wedi’i gwblhau, bydd y 
Swyddog Canlyniadau (Gweithredol) yn cyhoeddi bod yr ymgeisydd â’r nifer mwyaf o 
bleidleisiau wedi’i ethol. 

5.30 Hefyd, mae’n rhaid i’r Swyddog Canlyniadau (Gweithredol) wneud hysbysiad 
cyhoeddus o ganlyniadau'r etholiad. Bydd yn cyhoeddi hysbysiad yn nodi enw’r 
ymgeisydd a etholwyd a chyfanswm nifer y pleidleisiau i bob un o’r ymgeiswyr, 
ynghyd â chyfanswm y papurau pleidleisio a wrthodwyd. 

5.31 Dychwelir y blaendal i unrhyw ymgeisydd sy’n derbyn mwy na 5% o gyfanswm 
y pleidleisiau a roddwyd i’r ymgeiswyr i gyd (gan anwybyddu pleidleisiau a 
wrthodwyd). 



Rhan B, Pennod 6 

 61

6 Ar ôl yr etholiad 

Mae’r bennod hon yn rhoi gwybodaeth am yr hyn y bydd angen i chi ei wneud 
ar ôl etholiad, a pha ddofennau’r etholiad y bydd hawl gennych eu harchwilio. 
 

 

 

Llw seneddol neu gadarnhad 

6.1 Rhoddir dogfen i’r ymgeisydd llwyddiannus gan y Swyddog Canlyniadau 
(Gweithredol) o Dŷ’r Cyffredin a fydd yn rhoi gwybodaeth ynglŷn â sut gall fynychu’r 
Senedd. 

6.2 Cyn y gall rhywun eistedd a phleidleisio yn Nhŷ’r Cyffredin, mae’n rhaid iddynt 
gymryd y llw Seneddol neu wneud cadarnhad i’r brenin neu’r frenhines.  

Dychwelyd y blaendal 

6.3 Dychwelir y blaendal i’r ymgeiswyr hynny a dderbyniodd fwy na 5% o 
gyfanswm y pleidleisiau dilys a fwriwyd erbyn y diwrnod gwaith nesaf yn dilyn 
cyhoeddi’r canlyniad.103 

Ffurflenni treuliau etholiad 

6.4 Gweler Rhan C, Pennod 6, ‘Ar ôl yr etholiad’, am fanylion am ffurflenni treuliau 
etholiad. 

Deisebau etholiadol 

6.5 Defnyddir deisebau etholiadol er mwyn herio canlyniadau etholiadau. Disgrifir y 
weithdrefn ar gyfer cyflwyno deiseb etholiadol isod.  

6.6 Cynghorir unrhyw un sy’n ystyried cyflwyno deiseb yn gryf i gymryd cyngor 
cyfreithiol annibynnol gan gynnwys sicrhau bod yr wybodaeth a roddir isod yn gywir 
o hyd ar yr adeg honno. Gall deisebau fod yn gostus a dylai deisebwyr geisio cyngor 
bob amser gan swyddfa berthnasol y llys ynglŷn â chostau cyn cyflwyno deiseb. 

6.7 Gellir cyflwyno deiseb etholiadol gan: 

 berson a bleidleisiodd fel etholwr yn yr etholiad neu a oedd â hawl pleidleisio 
felly 

 person sy’n honni ei fod wedi cael hawl i gael ei ethol neu ei ddychwelyd yn yr 
etholiad 

 person sy’n honni ei fod wedi bod yn ymgeisydd yn yr etholiad 
 
6.8 Y seiliau a ganiateir ar gyfer deiseb yw: 

 etholiad amhriodol   
 dychweliad amhriodol 
 

                                            
103 Rheol 53, PER. 

6.9 Mae’n rhaid i’r Aelod y gwneir cwyn ynglŷn â’i ethol fod yn atebydd i’r ddeiseb.  
Os bydd y ddeiseb yn cwyno am ymddygiad y Swyddog Canlyniadau (Gweithredol) 
neu ei staff yn ystod yr etholiad, rhaid bod y Swyddog Canlyniadau (Gweithredol) yn 
atebydd hefyd. 

6.10 Rhaid cyflwyno’r ddeiseb o fewn 21 diwrnod ar ôl dyddiad dychwelyd y gwrit 
(sef y diwrnod ar ôl yr etholiad yn y rhan fwyaf o achosion) a gellir gwneud hyn 
unrhyw amser hyd at, ond heb fod yn hwyrach na, 12 canol nos ar y diwrnod olaf. 

6.11 Fodd bynnag, os bydd y ddeiseb yn cwyno am arferion llwgr neu anghyfreithlon 
sy’n ymwneud â thalu arian neu wobr arall sydd wedi digwydd ers yr etholiad neu 
arfer anghyfreithlon sy’n ymwneud â threuliau etholiad, gellir caniatáu mwy o amser. 

Ffurf y ddeiseb 

6.12 Dylai’r ddeiseb ei hun ddilyn y ffurf a ragnodir gan Reolau Deisebau Etholiadol 
1960 yng Nghymru a Lloegr a Rheolau’r Llys Sesiwn 1994 yn yr Alban. Yng 
Nghymru a Lloegr, mae’n rhaid cyflwyno tri chopi o’r ddeiseb ac yn yr Alban, mae 
angen chwe chopi. Mae’n rhaid i’r ddeiseb gynnwys yr wybodaeth ganlynol: 

 manylion am sut mae’r person neu’r personau’n gymwys i gyflwyno’r ddeiseb 
(gweler yn gynharach yn y bennod hon, paragraff 6.7) 

 dyddiad a chanlyniad yr etholiad dan sylw a dyddiad dychwelyd y gwrit i Glerc y 
Goron 

 o ba ddyddiad y cyfrifir yr amser ar gyfer cyflwyno’r ddeiseb, os nad o fewn 21 
diwrnod 

 yn yr Alban yn unig, y gweithrediadau yn yr etholiad 
 ar ba seiliau y cyflwynir y ddeiseb etholiadol a gosod y ffeithiau (ond nid y 

dystiolaeth) ynglŷn â pham y dylai’r llys newid canlyniad yr etholiad 
 sut y dylid newid y canlyniad a gyhoeddwyd (e.e. gofyn am gynnal etholiad 

newydd neu gyhoeddi bod rhywun arall wedi’i ethol) 
 unrhyw fanylion a fformatio arall a all fod yn ofynnol yn ôl y rheolau 
 
6.13 Mae’n rhaid i bob deisebwr lofnodi’r ddeiseb yn bersonol.  Mae’n rhaid gadael y 
ddeiseb yn swyddfa briodol y llys perthnasol (rhoddir y cyfeiriadau isod).  

Costau 

6.14 Mae’n rhaid talu ffi pan gyflwynir deiseb etholiadol.  Ar ben hynny, mae’n rhaid 
cyflwyno cais i bennu swm y sicrwydd o ran costau. Pennir swm y sicrwydd o ran 
costau gan y Swyddog Rhagnodedig. Mae’n rhaid i hwn gael ei adneuo gyda’r Llys 
ar ffurf arian parod neu feichiau neu gyfuniad o’r ddau.  

6.15 Nid ar chwarae bach y dylid ymgymryd ag unrhyw fath o gyfreitha ac fe’ch 
cynghorir yn gryf i geisio cyngor cyfreithiol arbenigol cyn cymryd y camau gweithredu 
hyn. Dylai deisebwyr geisio cyngor ar gostau gan swyddfa berthnasol y llys cyn 
cyflwyno deiseb. 

6.16  Dylai deisebwyr gysylltu â’r Swyddfa Ddeisebau Etholiadol berthnasol am 
wybodaeth fwy manwl ynglŷn â’r costau a’r gweithdrefnau i’w dilyn wrth gyflwyno 
deiseb etholiadol: 

Cymru a Lloegr 

The Election Petitions Office 
Room E19 
Royal Courts of Justice 
Strand 
London WC2A 2LL 
 
Ffôn:  020 7947 7529 
Ffacs: 020 7947 6807 
 
Yr Alban 
The Election Petitions Office 
Court of Session 
Parliament House 
Parliament Square 
Edinburgh EH2 1RQ 
 
Ffôn:  0131 240 6747 
Ffacs: 0131 240 6755 
 

Archwilio deunyddiau a dogfennau ar ôl yr etholiad 
 
Beth y gellir ei archwilio? 
 
6.17 Gall unrhyw berson archwilio rhan fwyaf y dogfennau o’r etholiad ar ôl 
cyhoeddi’r canlyniad. Nid yw’r papurau pleidleisio, y rhestri rhifau cyfatebol a’r 
tystysgrifau cyflogaeth fodd bynnag yn agored i’w harchwilio, er mwyn sicrhau 
cyfrinachedd y bleidlais. 
 
Y gofrestr etholwyr a farciwyd a’r rhestri pleidleiswyr absennol a farciwyd 
6.18 Mae’r rhain ar gael ar gais ysgrifenedig gan y Swyddog Cofrestru Etholiadol ac 
yn dangos pwy y cyflwynwyd papur pleidleisio iddynt mewn gorsaf bleidleisio a phwy 
sydd wedi dychwelyd eu papur pleidleisio drwy’r post, neu sydd wedi cael eu dirprwy 
i’w pleidleisio ar eu rhan. 

6.19 Gellir archwilio’r dogfennau o dan oruchwyliaeth am ddim lle y gellir gwneud 
nodiadau mewn llawysgrifen. Gellir cyflenwi’r ddogfen am ffi o £10 ynghyd â £2 ar 
gyfer fersiynau wedi’u hargraffu a £1 am fersiynau data fesul 1,000 o gofnodion i 
bobl y gellir rhoi copi heb ei farcio o’r gofrestr etholiadol lawn iddynt, sy’n cynnwys 
ymgeiswyr.  
 
Dogfennau o’r etholiad 
6.20 Gellir archwilio’r rhain ar ôl yr etholiad ond nid ellir gwneud manylion na 
nodiadau o’r dogfennau ac ni ellir cyflenwi copïau i unrhyw un. 
 
Ffurflenni gwariant etholiadol 
6.21 Gellir archwilio’r rhain gan unrhyw berson ar ôl iddynt gael eu cyflwyno gan yr 
ymgeiswyr ac asiantau. Gall unrhyw berson eu harchwilio a gellir gwneud a 
chyflenwi copïau i unrhyw berson am ffi o 20c yr ochr. 

6.22 Bydd y Swyddog Cofrestru Etholiadol yn gallu rhoi manylion am lle y cedwir y 
dogfennau o’r etholiad a’r ffurflenni gwariant etholiadol. Gellir cael manylion am sut i 
gysylltu â’r Swyddog Cofrestru Etholiadol ar ein gwefan yn www.fymhleidlaisi.co.uk  
 
Am ba hyd mae’r dogfennau ar gael? 

6.23 Mae’r dogfennau ar gael am flwyddyn ar ôl yr etholiad ac yna cânt eu dinistrio 
oni bai bod deiseb etholiadol neu archwiliad gan yr heddlu yn yr arfaeth. 

6.24 Cedwir ffurflenni gwariant etholiadol am ddwy flynedd cyn iddynt gael eu cynnig 
yn ôl i’r ymgeiswyr a’r asiantau, neu fel arall cânt eu dinistrio. 

1 Trosolwg 

 Rhan C 
Yn y Rhan hon, defnyddiwn ‘chi’ i gynnwys yr asiant a’r ymgeisydd. Lle bo 
rhwymedigaeth gyfreithiol ar un ac nid ar y llall, gwnawn hynny’n glir yn y 

testun.  Nid oes rhaid i chi ddilyn y canllawiau hyn ond os gwnewch chi hynny, 
byddwch yn gwneud digon, fel arfer, i gydymffurfio â’r gyfraith. 
 
1.1 Mae’r bennod hon yn amlygu’r prif bethau y mae angen i chi eu gwybod am 
dreuliau etholiad a lle yn Rhan C y gallwch ddod o hyd i fwy o wybodaeth. 

Ynglŷn â therfynau gwario  

1.2 Mae terfynau ar y cyfanswm y caiff ymgeisydd ei wario ar ymgyrchu yn ystod y 
cyfnod sy’n arwain at yr etholiad cyffredinol. Mae dau gyfnod gwahanol y mae 
terfynau’n gymwys ar eu cyfer: yr ymgyrch hir a’r ymgyrch fer.  

1.3 Mae’r cyfnod cyntaf yn dechrau ar 1 Ionawr 2010, ac yn dod i ben ar y dyddiad 
y diddymir y Senedd. Yn y canllawiau hyn, ein henw am hyn yw’r ymgyrch hir.   

1.4 Mae’r ail gyfnod yn dechrau ar y diwrnod rydych yn troi’n ymgeisydd ac yn dod i 
ben ar y diwrnod pleidleisio. Yn y canllawiau hyn, ein henw am hyn yw’r ymgyrch 
fer. 

1.5 Pan gyfeiriwn at y cyfnod a gynhwysir yn yr ymgyrch hir a’r ymgyrch fer, ein 
henw am hyn yw’r cyfnod a reoleiddir.  

1.6 Gallwch ddod o hyd i fwy o wybodaeth ynglŷn â phryd mae’r terfynau’n dechrau 
a faint cewch chi ei wario yn Rhan C, Pennod 2, ‘Y terfynau gwario – pryd maent yn 
gymwys a faint cewch chi ei wario’.  

1.7 Gallwch ddod o hyd i fwy o wybodaeth ynglŷn â’r hyn y mae angen i chi ei 
gofnodi fel treuliau etholiad yn Rhan C, Pennod 3, ‘Beth yw treuliad etholiad?’.  

Ynglŷn â rhoddion 

1.8 Mae rheolau ynglŷn â phwy y cewch chi dderbyn rhoddion oddi wrthynt ac 
mae’n rhaid i chi roi gwybod am bob rhodd a dderbyniwch dros £50 am eich treuliau 
etholiad.  

1.9 Os ydych yn sefyll ar ran plaid, gall eich plaid leol fod yn gyfrifol am y rhan 
fwyaf o’r rhoddion.  

1.10 Gallwch ddod o hyd i fwy o wybodaeth am roddion yn Rhan C, Pennod 4, ‘Sut i 
ddelio â rhoddion’. 

Cynllunio a rheoli eich treuliau etholiad 

1.11 Yr asiant sydd â chyfrifoldeb cyffredinol am dreuliau etholiad. Efallai hoffech 
ystyried penodi asiant cyn gynted ag y penderfynwch sefyll. Dylech wneud hyn 
mewn ysgrifen i gofnodi eich dealltwriaeth o ddyletswyddau’r asiant.  

I 

1.12 Rhaid i chi wneud yn siŵr bod yr holl dreuliau etholiad wedi’u hawdurdodi a’u 
talu’n gywir. Dylech gadw cofnodion cywir fel y gall yr asiant lenwi’r ffurflen treuliau 
etholiad ar ôl yr etholiad.  Mae cadw cofnod yn bwysig iawn gan fod yn rhaid i’r 
ymgeisydd a’r asiant allu datgan bod y cofnod yn gyflawn ac yn gywir hyd eithaf eu 
gwybodaeth a’u cred.  

1.13 Os cynhelir yr etholiad cyffredinol ar yr un diwrnod ag etholiadau llywodraeth 
leol 2010, efallai bydd angen i chi rannu rhai treuliau rhwng ymgyrch yr etholiad 
cyffredinol a’r ymgyrchoedd llywodraeth leol.  

1.14 Os ydych yn sefyll ar ran plaid wleidyddol gofrestredig, efallai bydd angen 
rhannu rhai treuliau rhwng yr ymgyrch sy’n canolbwyntio ar yr ymgeisydd a therfyn 
gwariant gwahanol eich plaid ar gyfer ymgyrchu ar lefel ranbarthol neu genedlaethol.  

1.15 Ceir mwy o wybodaeth ar gynllunio a rheoli treuliau etholiad yn Rhan C, 
Pennod 5,’ Cynllunio a rheoli treuliau etholiad’.  

Ar ôl yr etholiad 

1.16 Ar ôl yr etholiad, mae’n rhaid i chi wneud yn siŵr eich bod yn derbyn anfonebau 
ac yn talu eich cyflenwyr o fewn terfynau amser cyfreithiol. Hefyd, mae’n rhaid i’r 
asiant gwblhau ffurflen treuliau etholiad gyda manylion am yr hyn rydych wedi ei 
wario a’r rhoddion rydych wedi eu derbyn.  

1.17 Mae’n rhaid i’r asiant gyflwyno’r ffurflen i’r Swyddog Canlyniadau (Gweithredol) 
o fewn i 35 diwrnod calendr i gyhoeddi’r canlyniad yn eich etholaeth chi, ynghyd â’ch 
anfonebau neu’ch derbynebau. 

1.18 Ceir mwy o wybodaeth am yr hyn y mae angen i chi ei wneud yn Rhan C, 
Pennod 6, ‘Ar ôl yr etholiad’. 

Gwariant ymgeiswyr a gwariant pleidiau 
Os ydych yn sefyll dros blaid wleidyddol, mae gan eich plaid derfynau 
gwariant ar gyfer ymgyrchu hefyd. Mae’r rhain ar wahân i’r terfynau ar eich 
treuliau etholiad ar gyfer hyrwyddo eich ymgeisyddiaeth. Bydd eitem gwariant 

yn disgyn i un categori neu’r llall.  Nid oes angen i chi gyfrif unrhyw wariant 
ddwywaith. 
 
Mae’n debygol y caiff eitemau sy’n hyrwyddo’r ymgeisydd eu cynnwys gan y 
rheolau ar dreuliau etholiad. 
 
Mae’n debygol y caiff eitemau sy’n hyrwyddo’r blaid eu cynnwys gan y rheolau ar 
wariant ymgyrchu’r blaid. Mae hyn yn cynnwys gwybodaeth am bolisïau neu bobl 
genedlaethol, neu bosteri gydag enw’r blaid yn hytrach nag enw’r ymgeisydd. 
 
Mae terfynau’r blaid yn gymwys am 365 diwrnod cyn yr etholiad cyffredinol. Golyga 
hyn fod y terfynau hyn eisoes mewn grym gan mai’r dyddiad posibl olaf ar 
gyfer etholiad cyffredinol yw 3 Mehefin 2010. 
 
Dim ond y bobl hynny sydd ag awdurdodiad ysgrifenedig gan drysorydd neu 
swyddog ymgyrchoedd y blaid all gytuno i wariant ar yr ymgyrch. Dylech ofyn i’ch 
plaid am y gweithdrefnau ar gyfer hyn. 

I 

Gallwch ddarganfod mwy am wariant pleidiau yn ein Canllawiau i Wariant ar yr 
Ymgyrch ar gyfer trysoryddion pleidiau a swyddogion ymgyrchoedd sydd ar gael ar 
ein gwefan yn www.electoralcommission.org.uk. Byddwn yn cyhoeddi canllawiau 
pellach yn Trosolwg testun: Treuliau ymgeiswyr a gwariant pleidiau. 

2 Y terfynau gwario – pryd maent yn gymwys a faint 
cewch chi ei wario 

2.1 Mae’r bennod hon yn nodi pan fydd y terfynau gwario’n gymwys a faint cewch 
chi ei wario yn yr ymgyrch hir a’r ymgyrch fer.  

2.2 Ceir enghraifft ymarferol o’r terfynau gwario yn ddiweddarach yn y bennod hon, 
ym mlwch enghreifftiol 3, ar ôl paragraff 2.14. 

Mae’n rhaid i chi sicrhau eich bod yn cadw oddi mewn i’r terfyn gwario am 
gyfnod yr ymgyrch hir a chyfnod yr ymgyrch fer. 
 

Ni chewch wario llai na’r terfyn am un cyfnod ac yna ychwanegu’r tanwariant at y 
terfyn am y llall.  
 
Dylech sicrhau eich bod yn cadw cofnodion ar wahân am bob cyfnod. 
 
Yr ymgyrch hir 

I bwy mae’r terfynau gwario yn gymwys? 

2.3 Mae’r terfynau gwario’n gymwys i unrhyw un sy’n dod yn ymgeisydd yn yr 
etholiad cyffredinol canlynol.  

2.4 Os ydych yn dechrau gwario arian ar ymgyrchu ond yn penderfynu peidio â 
sefyll fel ymgeisydd maes o law neu os gwrthodir eich enwebiad am unrhyw reswm, 
ni fydd angen i chi gyfrif am eich treuliau neu gyflwyno cofnod. 

Pryd mae’r ymgyrch hir yn dechrau ac yn gorffen? 

2.5 Mae’r ymgyrch hir yn dechrau ar 1 Ionawr 2010. Mae’n gorffen ar y dyddiad y 
diddymir y Senedd gan y brenin neu’r frenhines. Mae’n bosibl na fydd yr un dyddiad 
â phan yw’r Prif Weinidog yn cyhoeddi galw etholiad cyffredinol. Dylech wirio gwefan 
Tŷ’r Cyffredin yn www.parliament.uk neu gysylltu â ni i wneud yn siŵr fod y dyddiad 
cywir gennych chi. 

Bydd y terfyn ar gyfer yr ymgyrch hir yn gymwys ar ôl i’r Senedd fod yn 
eistedd am 55 mis. Golyga hyn na fydd terfyn am yr ymgyrch hir os bydd 
Senedd yn eistedd am lai na 55 mis.  

 
Bydd y Senedd gyfredol wedi eistedd am 55 mis os nad yw wedi cael ei diddymu 
erbyn 11 Rhagfyr 2009.  Fodd bynnag, ni fydd y rheolau newydd sy’n cyflwyno’r 
ymgyrch hir yn weithredol tan 1 Ionawr 2010.  Golyga hyn na chynhwysir y cyfnod o 
11 Rhagfyr 2009 i 1 Ionawr 2010 yn yr ymgyrch hir. 
 

I 

L 

Faint caf i ei wario? 

2.6 Mae faint cewch chi ei wario yn yr ymgyrch hir yn dibynnu ar ba bryd y diddymir 
y Senedd.  

2.7 Seilir y terfyn gwario ar swm uchaf. Os na ddiddymir y Senedd tan 11 Ebrill 
2010, cewch wario hyd at y swm uchaf hwn. Os caiff ei diddymu’n gynt, cewch wario 
canran is o’r swm hwnnw. 

2.8 Dengys tabl 5 isod ganran y swm uchaf y cewch ei wario os diddymir y Senedd 
yn gynt nag 11 Ebrill 2010. 

Tabl 5: Canran y gwariant uchaf a ganiateir os diddymir y Senedd yn gynt nag 
11 Ebrill 2010 
 
Diddymir y Senedd rhwng: Terfyn gwario  
1 Ionawr a 10 Ionawr 2010 
11 Ionawr a 10 Chwefror 2010 
11 Chwefror a 10 Mawrth 2010 
11 Mawrth a 10 Ebrill 2010 

60% o’r swm uchaf 
70% o’r swm uchaf 
80% o’r swm uchaf 
90% o’r swm uchaf 

 
2.9 Yn yr ymgyrch hir, y swm uchaf yw £25,000 ynghyd â: 

 5c fesul etholwr Seneddol mewn etholaeth fwrdeistref/’burgh’, neu 
 7c fesul etholwr Seneddol mewn etholaeth sirol 
 
2.10 At y diben hwn, seilir nifer yr etholwyr Seneddol ar y gofrestr etholiadol ar 
ddyddiad cyhoeddiad olaf yr hysbysiad etholiad. Tua dau neu dri diwrnod ar ôl 
diddymu’r Senedd fydd y dyddiad hwn. Golyga hyn na fydd yr union swm uchaf yn 
wybyddus yn ystod yr ymgyrch hir.  Fodd bynnag, o 1 Rhagfyr 2009 bydd eich 
Swyddog Cofrestru Etholiadol yn gallu rhoi’r ffigurau cyfredol i chi o wneud cais 
amdanynt. Bydd hyn yn eich helpu i gynllunio’ch treuliau fel bod modd i chi aros oddi 
mewn i’r terfyn perthnasol. 

2.11 Bydd eich Swyddog Cofrestru Etholiadol yn gallu dweud wrthych a yw’ch 
etholaeth yn etholaeth fwrdeistref neu’n etholaeth sirol.  

Yr ymgyrch fer 

Pryd mae’n dechrau? 

2.12 Mae’r ymgyrch fer yn dechrau pan fyddwch yn troi’n ymgeisydd yn ffurfiol. Os 
ydych chi neu eraill ar eich rhan wedi cadarnhau y byddwch yn sefyll fel ymgeisydd 
cyn diddymu’r Senedd, rydych chi’n troi’n ymgeisydd ar y diwrnod ar ôl ei diddymu.  

2.13 Os nad felly y mae, byddwch yn troi’n ymgeisydd pan fyddwch chi neu eraill yn 
cyhoeddi y byddwch yn sefyll neu pan gewch eich enwebu’n ffurfiol, p’un bynnag 
yw’r cynharaf. 

At ddibenion terfyn gwario, mae gwir ddyddiad y diddymu’n rhan o’r ymgyrch 
hir. 
 
 

 

 
Faint caf i ei wario? 

2.14 Yn yr ymgyrch fer, cewch wario £7,150 ynghyd â: 

 5c fesul etholwr Seneddol mewn etholaeth fwrdeistref/’burgh’ 
 7c fesul etholwr Seneddol mewn etholaeth sirol 
 
Blwch enghreifftiol 3 – 
Enghraifft ymarferol o’r terfynau gwario 
Yn hydref 2009, dewiswyd chi gan eich plaid fel eu darpar ymgeisydd Seneddol 
mewn etholaeth fwrdeistref â 70,000 o etholwyr.  
 
Yr ymgyrch hir 
Yr ydych yn dechrau ymgyrchu ym mis Tachwedd 2009 ar ôl i’ch plaid ryddhau 
datganiad i’r wasg yn cyhoeddi mai chi yw eu darpar ymgeisydd Seneddol. Nid oes 
angen i chi gyfrif am eitemau rydych yn eu defnyddio yn Nhachwedd a Rhagfyr 
2009.  
 
O 1 Ionawr 2010, y terfyn gwario mwyaf fydd £25,000 ynghyd â 5c fesul etholwr. 
70,000 x 5c yw £3,500. Mae hyn yn adio i £28,500 (£25,000 ynghyd â £3,500).  
 
Diddymir y Senedd ar ddydd Gwener 12 Mawrth 2010, am etholiad cyffredinol ar 
ddydd Iau 8 Ebrill. Golyga hyn eich bod yn troi’n ymgeisydd yn ffurfiol ar 13 Mawrth 
2010, achos rydych wedi bod yn ymgyrchu cyn y dyddiad hwn. 
 
Rhwng 1 Ionawr 2010 a 12 Mawrth 2010, cewch wario 90% o’r swm uchaf o 
£28,500. Felly eich terfyn gwario am yr ymgyrch hir yw £25,650. 
 
Yr ymgyrch fer 
O 13 Mawrth, eich terfyn yw £7,150, ynghyd â 5c fesul pob un o’r 70,000 o etholwyr 
(£3,500). Felly'r cyfanswm am y cyfnod hwn yw £10,650. 
 
Bydd angen i chi rannu cost eitemau a ddefnyddir yn y ddau gyfnod rhyngddynt, 
wedi’i seilio ar y cyfanswm a ddefnyddiwyd ym mhob cyfnod.  Mae mwy o 
wybodaeth ynglŷn â sut i wneud hyn yn Rhan C, Pennod 5, paragraffau 5.18-34. 

I 

3 Beth yw treuliau etholiad? 

3.1 Mae’r bennod hon yn nodi’r hyn y mae angen i chi ei gyfrif fel treuliau etholiad 
a’r hyn nad oes angen i chi ei gyfrif fel treuliau etholiad. 

Pwyntiau allweddol  

3.2 Mae’r term ‘treuliau etholiad’ yn cyfeirio at werth eitemau penodol yr ydych yn 
eu defnyddio er mwyn hyrwyddo neu achosi ethol yr ymgeisydd yn ystod y cyfnod a 
reoleiddir. Hefyd, mae’n cynnwys eitemau a ddefnyddiwyd i annog pobl i beidio â 
phleidleisio dros ymgeisydd arall.  

3.3 Yn gyffredinol, mae’n rhaid i chi gynnwys gwerth popeth a ddefnyddiwyd yn y 
cyfnod a reoleiddir hyd yn oed os cafodd ei brynu cyn i’r cyfnod ddechrau. Er 
enghraifft, os ydych yn argraffu taflenni ac yn dosbarthu rhai ohonynt yn Rhagfyr 
2009 a rhai yn Ionawr 2010, mae’n rhaid i chi ddatgan gwerth y taflenni a 
ddosbarthwyd yn Ionawr. Gweler Rhan C, Pennod 5 am fwy o wybodaeth ar rannu 
treuliau. 

3.4 Fodd bynnag, nid oes angen i chi gyfrif eitemau a ddefnyddiwyd yn yr ymgyrch 
hir ac a brynwyd cyn 25 Tachwedd 2009, pan ddaeth y rheolau newydd i rym. 

3.5 Dyma’r eitemau y mae’n rhaid eu trin fel treuliau etholiad: 

 hysbysebu 
 deunyddiau a anfonwyd at etholwyr yn ddigymell, fel taflenni 
 rhai mathau ar gludiant 
 cyfarfodydd cyhoeddus 
 costau staff 
 llety  
 costau gweinyddol, fel ffôn a chostau deunyddiau ysgrifennu104 
 
3.6 Gallwch ddod o hyd i fwy o wybodaeth am y categorïau gwario yn 
ddiweddarach yn y bennod hon, paragraffau 3.9-27. 

3.7 Mae’n rhaid i chi roi cyfrif am dreuliau personol yr ymgeisydd ar deithio a llety 
ar wahân (gweler yn ddiweddarach yn y bennod hon, paragraffau 3.25-7. 

3.8 Nid oes angen i chi gynnwys: 

 amser gwirfoddolwyr 
 defnyddio’r eitemau canlynol os yw’r perchennog wedi eu cael at ddefnydd 

personol (nid busnes neu fasnachol) yn bennaf ac wedi eu rhoi i chi yn rhad ac 
am ddim: 
– ceir neu ddulliau cludiant eraill 
– unig neu brif gartref 
– offer cyfrifiadurol personol 

 cyfleusterau yr ydych yn eu defnyddio oherwydd bod hawl cyfreithiol gennych 
i’w wneud fel ymgeisydd, fel ystafell gyhoeddus ar gyfer cyfarfod 

                                            
104 Atodlen 4A, RPA 1983. 

 unrhyw beth a gyhoeddir mewn papur newydd neu a ddarlledir gan ddarlledwr 
trwyddedig ac nad yw’n hysbyseb105 

 
Mae’r terfyn treuliau etholiad yn cynnwys gwerth masnachol llawn eitemau 
neu wasanaethau a roddir i’r ymgyrch, y telir amdanynt ar eich rhan neu a 
ddarperir ar ostyngiad o fwy na 10% oddi ar y gyfradd fasnachol.  Yr enw am 

hyn yw gwariant tybiannol (gweler Rhan C, Pennod 5).  
 
Fel arfer bydd angen cofnodi gwariant tybiannol ar eich ffurflen treuliau etholiad fel 
rhodd hefyd (gweler Rhan C, Pennod 4). 
 

Eitemau sy’n cyfrif fel treuliau  

Hysbysebu 

3.9 Mae hyn yn cynnwys: 

 posteri 
 hysbysebion mewn papurau newydd 
 gwefannau 
 unrhyw fath arall o hysbysebu, beth bynnag fo’r cyfrwng 
 
3.10 Mae’n rhaid i chi gynnwys costau dylunio, argraffu a dosbarthu ac unrhyw 
ffioedd asiantaeth.  

Deunydd digymell a anfonir at etholwyr 

3.11 Mae hyn yn cwmpasu popeth sy’n cael ei anfon at etholwyr nad ydynt wedi 
gofyn yn benodol amdano, boed hynny drwy’r post, dosbarthu trwy law neu e-bost. 
Mae hyn yn gymwys p’un a gafodd ei gyfeirio at etholwyr penodol neu beidio.  Yn ein 
tyb ni, mae’r categori hwn yn cynnwys deunydd a anfonir at etholwyr sydd wedi 
ymateb i arolwg neu wedi ticio blwch ar ffurflen ymateb o’r blaen.  

Cludiant 

3.12 Bydd y rhan fwyaf o’r cludiant yn y cyfnod a reoleiddir trwy ddefnyddio ceir 
personol pobl. Mae hyn wedi’i eithrio o dreuliau etholiad os yw’n cael ei roi’n rhad ac 
am ddim.  Yn ein tyb ni, mae’r eithrio yma’n cynnwys costau tanwydd. 

3.13 Mae’n rhaid i chi gynnwys costau cludiant cyhoeddus yn eich treuliau etholiad 
ac unrhyw ddull cludo nas cafwyd yn bennaf at ddefnydd personol ei berchennog.  
Mae hyn yn cynnwys ceir a logwyd.  

3.14 Nid yw costau cludiant rhesymol yr ymgeisydd ei hun yn cyfrif tuag at y terfyn 
gwario.  ‘Treuliau personol’ ydynt.  Gallwch ddod o hyd i fwy o wybodaeth ar dreuliau 
personol yn ddiweddaracg yn y bennod hon, paragraffau 3.25-7. 

                                            
105 Atodlen 4A, RPA 1983. 

Cyfarfodydd cyhoeddus 

3.15 Mae hyn yn cwmpasu digwyddiadau sy’n agored i’r cyhoedd ac sy’n cael eu 
trefnu gennych chi neu ar eich rhan er mwyn hyrwyddo eich ymgeisiaeth. Mae’n 
rhaid i chi gynnwys: 

 costau llogi’r lleoliad 
 defnyddio cefnlenni 
 ffioedd a llety siaradwyr 
 unrhyw gostau yr ydych chi’n eu had-dalu i unrhyw un am fynychu’r cyfarfod 
 unrhyw beth yr ydych chi’n ei ddarparu yn y cyfarfod, fel lluniaeth  
  
3.16 Nid oes angen i chi gynnwys:  

 digwyddiadau ar gyfer aelodau’r blaid yn unig 
 digwyddiadau a gynhelir yn bennaf at ddibenion ar wahân i hybu eich 

ymgeisiaeth lle’r ydych yn digwydd bod yn bresennol. Er enghraifft, byddai hyn 
yn cwmpasu barbiciw blynyddol lle’r rydych yn dweud cwpwl o eiriau. 

 
3.17 Weithiau nid yw’n hawdd penderfynu a ddylid cynnwys digwyddiad cyhoeddus 
neu beidio. Maen achosion o’r fath, dylech ofyn i’ch hunan a allwch ddweud yn 
ddiffuant fod y digwyddiad wedi’i gynnal yn bennaf at ddibenion eraill.  Os ydych 
mewn amheuaeth o hyd, cysylltwch â ni am gyngor.   

3.18 Mae’n bosibl y cewch eich gwahodd i fynychu digwyddiadau hustyngau a 
drefnir gan sefydliadau lleol neu grwpiau cymunedol. Os cynhelir y digwyddiad 
hustyngau ar gyfer aelodau’r grŵp neu’r sefydliad yn unig, yn hytrach nag aelodau’r 
cyhoedd, nid yw’n draul etholiad.  

Yr ydym wedi cyhoeddi canllawiau pellach am ddigwyddiadau hustyngau yn 
Trosolwg pwnc: Digwyddiadau hustyngau. 
 

 

 
Costau staff 

3.19 Mae’n rhaid i chi gyfrif yr holl amser gan staff a gyflogir sydd wedi’i dreulio ar yr 
ymgyrch yn ystod y cyfnod a reoleiddir gan gynnwys unrhyw ffioedd ar gyfer 
gweithredu fel asiant. Mae hyn yn cynnwys gwerth unrhyw staff sy’n dod atoch ar 
secondiad ac yn dal i gael eu talu gan eu cyflogwr.  Nid oes angen i chi gynnwys 
amser gwirfoddolwyr. 

3.20 Gallwch ddod o hyd i fwy o wybodaeth am gostau staff yn Rhan C, Pennod 5, 
paragraffau 5.26-30, ac Atodiad D. 

Llety 

3.21 Mae’n rhaid i chi gynnwys y defnydd o unrhyw swyddfa ac unrhyw westy neu 
gost cyffelyb ar gyfer gweithwyr ymgyrch.  

3.22 Nid oes angen i chi gynnwys y defnydd o unig neu brif gartref rhywun os 
rhoddir hynny’n rhad ac am ddim.  

A 

3.23 Nid yw costau llety dros nos rhesymol yr ymgeisydd ei hun yn cyfrif tuag at y 
terfyn gwario.  ‘Treuliau personol’ yw’r rhain.  Gallwch ddod o hyd i fwy o wybodaeth 
am dreuliau personol yn ddiweddarach yn y bennod hon, paragraffau 3.25-7. 

Costau gweinyddol 

3.24 Dylech gynnwys: 

 biliau ffôn 
 costau deunydd papur a phost 
 biliau trydan a chyfleustodau eraill 
 defnyddio offer llungopïo neu argraffu 
 defnyddio cronfeydd data 
 
Dylech gysylltu â ni am fwy o gyngor ar bennu gwerth defnyddio cronfeydd data. 
Bydd prisiannau priodol yn amrywio gan ddibynnu ar amgylchiadau penodol.  
 
Treuliau personol yr ymgeisydd 

3.25 Mae treuliau personol yn cwmpasu costau cludiant a llety dros nos i’r 
ymgeisydd.  

3.26 Nid yw gwerth treuliau personol rhesymol ymgeisydd yn gyfrif tuag at y terfyn 
treuliau etholiad. Fodd bynnag, mae’n rhaid i chi ei gofnodi ar wahân ar y ffurflen 
treuliau etholiad.  

3.27 Yn ein tyb ni, gallai treuliau personol gynnwys llogi car i’r ymgeisydd os nad 
yw’r ymgeisydd eisoes yn berchen ar gar neu os nad yw eu car eu hunain yn addas 
at ddibenion ymgyrchu. Er enghraifft, os byddwch yn sefyll mewn etholaeth wledig, 
fe all fod yn rhesymol i chi logi cerbyd gyriant pedair olwyn er mwyn cyrraedd 
ardaloedd anghysbell.  

4 Sut i ddelio â rhoddion 

4.1 Mae’r bennod hon yn nodi: 

 oddi wrth bwy y gallwch dderbyn rhoddion 
 yr hyn y mae angen i chi ei wneud pan fyddwch yn derbyn rhodd 
 pa wybodaeth y mae angen i chi ei chofnodi ar gyfer eich ffurflen treuliau 

etholiad 
 

Mae llawer o bleidiau gwleidyddol yn cadw cronfeydd ymgyrchu lleol i 
ymgeiswyr.  Os yw’r gronfa dan reolaeth y blaid ac wedi’i rheoli ganddi ac nid 
gan yr ymgeisydd, mae rhoddion i’r gronfa fel arfer yn cael eu trin fel rhai a 

wnaed i’r blaid ac nid oes angen i chi eu trin fel rhoddion i’r ymgeisydd. Fodd 
bynnag, bydd angen i chi gofnodi rhoddion oddi wrth y blaid leol ac sy’n cael eu 
gwneud i’ch ymgyrch yn ystod y cyfnod a reoleiddir. 
 

Beth yw rhodd? 

4.2 Mae rhodd yn rhywbeth â gwerth dros £50 a roddir i chi at ddiben talu treuliau 
etholiad ac yn: 

 arian 
 eitemau neu wasanaethau a ddarperir yn rhad ac am ddim neu nid ar delerau 

masnachol 
 talu anfonebau am dreuliau etholiad a fyddai’n cael eu talu gan yr asiant neu’r 

ymgeisydd fel arall 
 nawdd 
 unrhyw fenthyciadau nad ydynt ar delerau masnachol 
 
4.3 Ni ddarperir eitem ar delerau masnachol os yw’r cyflenwr yn rhoi dêl i chi nad 
yw ar gael i gwsmeriaid eraill. 

4.4 Ystyr nawdd yw help a roddir tuag at gostau cyfarfodydd, digwyddiadau, 
cyhoeddiadau neu ymchwil gan neu ar ran yr ymgeisydd. Nid yw’n cynnwys taliadau 
mynediad i ddigwyddiadau, pris adwerthu cyhoeddiad neu hysbysebion a brynir ar 
gyfradd fasnachol. 

Mae eitemau neu wasanaethau yr ydych yn eu derbyn ar unrhyw adeg yn 
cyfrif fel rhoddion os rhoddir hwy i chi eu defnyddio ar gyfer eich treuliau 
etholiad.  

 
Os nad yw eitem neu wasanaeth yn draul etholiad, ni fydd yn rhodd.  Gweler Rhan 
C, Pennod 3, paragraff 3.8 am restr o bethau nad ydynt yn dreuliau etholiad.  
 

 
4.5 Mae’n rhaid i’r asiant roi gwerth ar unrhyw rodd nad yw’n arian.  Er mwyn 
gwneud hyn, dylech ddilyn ein canllawiau ar sut i bennu gwerth ar wariant tybiannol.  
Gallwch ddod o hyd i hyn yn Rhan C, Pennod 5. 

I 

Oddi wrth bwy y gallaf dderbyn rhoddion? 

4.6 Mae’n rhaid i chi dderbyn rhoddion dros £50 oddi wrth rai ffynonellau yn unig, 
sydd wedi eu lleoli yn y DU yn bennaf, sef: 

 rhywun ar gofrestr etholiadol y DU (gan gynnwys etholwyr tramor) 
 cwmni sydd: 

– wedi’i gofrestru yn y DU 
– yn gorfforedig mewn aelod-wladwriaeth yr UE, ac 
– yn gwneud busnes yn y DU 

 plaid wleidyddol gofrestredig (os byddwch yn sefyll ym Mhrydain Fawr, rhaid i 
hon fod oddi wrth blaid ar ein cofrestr Prydain Fawr – ni chaiff pleidiau a 
gofrestrwyd yng Ngogledd Iwerddon roi i ymgeiswyr sy’n sefyll ym Mhrydain 
Fawr) 

 undebau llafur, cymdeithasau adeiladu, partneriaethau rhwymedigaeth  
gyfyngedig a chymdeithasau darbodus cyfeillgar/diwydiannol os ydynt wedi’u 
cofrestru yn y DU 

 cymdeithas anghorfforedig sydd wedi’i leoli yn y DU 
 
4.7 Unwaith y penodir asiant, mae’n rhaid pasio rhoddion iddo cyn gynted ag y bo 
modd ac mae’n rhaid i’r asiant yn hytrach na’r ymgeisydd gadarnhau bod pob rhodd 
yn dod oddi wrth un o’r ffynonellau hyn. Os bydd rhywun wedi pasio rhodd ymlaen ar 
ran rhywun arall, mae’n rhaid ei thrin fel rhodd oddi wrth y ffynhonnell wreiddiol ac 
nid y person sy’n ei phasio ymlaen.  

4.8 Gallwch ddod o hyd i fwy o wybodaeth ar sut i wneud y gwiriadau angenrheidiol 
yn Atodiad DD. 

4.9 Hefyd, gallwch dderbyn rhoddion oddi wrth rai mathau o ymddiriedolaeth ac 
oddi wrth gymynroddion. Mae’r rheolau am y rhoddion hyn yn gymhleth felly gofynnir 
i chi gysylltu â ni am fwy o wybodaeth. 

4.10 Mae’n rhaid i’r asiant ddychwelyd unrhyw roddion sy’n ddienw neu heb ddod 
oddi wrth ffynhonnell a ganiateir. Mae’n rhaid gwneud hyn o fewn 30 diwrnod calendr 
i ddyddiad derbyn y rhodd. Ar ôl y 30 diwrnod, tybir bod y rhodd wedi’i derbyn a gall 
y Comisiwn wneud cais i’r llysoedd iddi gael ei fforffedu i ni.  

4.11 Weithiau nid oes modd anfon rhodd yn ôl i’w ffynhonnell. Er enghraifft, efallai 
na allwch olrhain y rhoddwr neu ei anfon yn ôl trwy’r system fancio. Os felly, mae’n 
rhaid i chi ei hanfon atom. Yr ydym yn ei thalu i arian cyhoeddus.  

Er bod cyfraith etholiadol yn caniatáu i chi dderbyn rhoddion oddi wrth 
elusennau sy’n gwmnïau cofrestredig, fel arfer ni chaniateir i elusennau 
wneud rhoddion gwleidyddol o dan gyfraith elusennau. Dylech gadarnhau 

bod unrhyw elusen sy’n cynnig rhodd wedi cael cyngor gan y Comisiwn Elusennau 
cyn ei derbyn. 

Beth mae angen i fi ei wneud pan fyddaf yn derbyn rhodd? 

4.12 Mae Siart 1 isod yn dangos y camau y mae’n rhaid i’r asiant eu cymryd pan 
dderbynnir rhodd. Mae’n rhaid rhoi pob rhodd i’r asiant cyn gynted â phosibl.  

Siart 1: Beth i’w wneud pan dderbynnir rhodd 

 
4.13 Am bob rhodd dros £50 a dderbyniwch, mae’n rhaid i chi gofnodi: 

 enw a chyfeiriad y rhoddwr (i gwmnïau a rhoddwyr cofrestredig eraill, mae’n 
rhaid defnyddio’r cyfeiriad cofrestredig) 

 rhif y cwmni (os yn berthnasol) 
 y dyddiad y cawsoch chi’r rhodd 
 y dyddiad y derbynioch chi’r rhodd (sef y diwrnod pan benderfynoch y gallech 

dderbyn y rhodd) 
 
4.14 Am bob rhodd na chewch ei derbyn, mae’n rhaid i chi gofnodi: 

 enw a chyfeiriad y rhoddwr (os yn hysbys) 
 y dyddiad y cawsoch chi’r rhodd 
 y dyddiad y dychweloch chi hi, a  
 sut dychweloch chi hi 
 
 

Faint yw ei gwerth hi? 
(gweler Rhan Part C, 
Pennod 5, paragraffau 
5 13 17)

Os yw’n £50 neu’n is, nid 
oes angen mwy o wirio 

Os na chewch 
ei derbyn, 
rhaid i chi ei 
dychwelyd o 
fewn yr un 
cyfnod 30 
diwrnod 

Os yw’n fwy na £50, mae 
gennych 30 diwrnod 
calendr ar ôl ei derbyn i 
gadarnhau y cewch ei 
derbyn

Os cewch ei 
derbyn, rhaid i 
chi ei datgan fel 
rhodd ar y 
ffurflen treuliau 
etholiad 

5 Cynllunio a rheoli treuliau etholiad 

5.1 Mae’r bennod hon yn nodi:  

 y rheolau ynglŷn â sut mae’n rhaid mynd i dreuliau etholiad a’u talu 
 y cofnodion y mae angen i chi eu cadw i lenwi eich ffurflen treuliau etholiad 
 sut dylech fynd ati i rannu treuliau rhwng gwahanol ymgyrchoedd 
 sut dylech bennu gwerth eitemau neu wasanaethau a roddir i chi am ddim neu 

gyda gostyngiad nad yw’n fasnachol 
 

Gan mai’r asiant sy’n gyfrifol am gwblhau’r ffurflen treuliau etholiad, dylech 
ystyried penodi eich asiant cyn gynted ag y dechreuwch wario arian ar 
ymgyrchu.  Gallwch ddod o hyd i fwy o wybodaeth am asiantau yn Rhan B, 

Pennod 2. 
 

Mynd i dreuliau etholiad 

5.2 Trwy ‘fynd i’ dreuliau etholiad, yr hyn yr ydym yn ei olygu yw gwneud 
ymrwymiad cyfreithiol i wario’r arian. Er enghraifft, byddai hyn yn cynnwys archebu 
taflenni i gael eu hargraffu neu fwcio ystafell ar gyfer digwyddiad.  

5.3 Yn ystod y cyfnod a reoleiddir, dim ond rhai pobl sy’n cael mynd i dreuliau 
etholiad, sef: 

 yr asiant 
 yr ymgeisydd, ac 
 unrhyw un a awdurdodir gan yr ymgeisydd neu’r asiant 
 
5.4 Os ydych yn awdurdodi rhywun arall i fynd i dreuliau etholiad, mae’n arfer da 
gwneud hyn yn ysgrifenedig a bod yn glir ynglŷn â faint y caiff gytuno i’w wario ac ar 
beth. Bydd hyn yn eich helpu i gadw o fewn y terfynau gwario ac osgoi 
camddealltwriaeth.  

Talu treuliau etholiad 

5.5 Yn ystod y cyfnod a reoleiddir, mae’n rhaid i’r asiant yn hytrach na’r ymgeisydd 
wneud taliadau am dreuliau etholiad.  

5.6 Mae tri eithriad: 

 Caiff yr ymgeisydd dalu am eitemau cyn penodir yr asiant.  
 Caiff yr ymgeisydd dalu am hyd at £600 o’i dreuliau etholiad ei hun (gweler 

Rhan C, Pennod 3 paragraffau 3.25-7). 
 Caiff unrhyw un a awdurdodwyd mewn ysgrifen gan yr asiant dalu am 

ddeunydd ysgrifennu, post, galwadau ffôn a mân dreuliau eraill. Mae’n rhaid i’r 
awdurdodiad gynnwys swm y taliad.  

 
5.7 Mae’n rhaid i chi gael pob anfoneb am dreuliau etholiad o fewn 21 diwrnod 
calendr i gyhoeddi canlyniad yr etholiad. Mae’n rhaid i chi eu talu i gyd o fewn 28 

diwrnod calendr i gyhoeddi canlyniad yr etholiad. Dylech sicrhau bod eich cyflenwyr 
yn ymwybodol o’r dyddiadau cau hyn.  

5.8 Os collir y dyddiadau cau hyn, mae’n rhaid i chi wneud cais i lys sirol neu i’r 
Uchel Lys (neu lys siryf neu Lys Sesiwn yn yr Alban) am orchymyn yn caniatáu i’r 
anfoneb gael ei chyflwyno neu’i thalu. Dylech gysylltu â’r llys perthnasol am fwy o 
wybodaeth am wneud cais am y math hwn o orchymyn. 

Dylech sicrhau bod pobl eraill sy’n gweithio ar eich ymgyrch yn gwybod:  
 
 

 na ddylent fynd i dreuliau etholiad na’u talu 
 y dylent basio unrhyw roddion ymlaen i’r asiant ar unwaith 
 

Cadw cofnodion 

5.9 Mae’n rhaid i’r asiant gadw anfonebau neu dderbynebau am bob taliad dros 
£20. Nid oes angen y rhain ar gyfer eitemau a brynwyd cyn penodi’r asiant neu ar 
gyfer gwariant tybiannol (gweler Rhan C, Pennod 5 am fwy o wybodaeth ar wariant 
tybiannol).  

5.10 Bydd angen i chi gadw digon o gofnodion er mwyn gallu cwblhau’r ffurflen 
treuliau etholiad.  Mae’n rhaid i’r ymgeisydd a’r asiant lofnodi datganiad bod y cofnod 
yn gyflawn ac yn gywir hyd eithaf eich gwybodaeth a’ch cred. Mae’n drosedd 
gwneud datganiad anwir yn fwriadol. 

5.11 Dylech wneud yn siŵr fod system mewn lle i gofnodi: 

 pwy a awdurdodwyd i fynd i dreuliau 
 faint o wariant yr aed iddo hyd yn hyn 
 eitemau neu wasanaethau a roddwyd i chi’n rhad ac am ddim neu gyda 

gostyngiad o fwy na 10% o’r gyfradd fasnachol neu a dalwyd ar eich rhan  
 sail unrhyw werth a bennwyd gennych am eitemau neu wasanaethau am ddim 

neu am bris gostyngol (gweler Rhan C, Pennod 5 paragraffau 5.13-17 am fwy o 
wybodaeth) 

 unrhyw roddion eraill yr ydych wedi eu derbyn (gweler Rhan C, Pennod 4, ‘Sut i 
ddelio â rhoddion’ am fwy o wybodaeth am roddion) 

 
5.12 Efallai bydd rhaid i chi rannu treuliau rhwng eich ymgyrch eich hun ac 
ymgyrchoedd lleol eraill neu gydag ymgyrch ranbarthol neu genedlaethol eich plaid.  

 Gallwch ddod o hyd i fwy o wybodaeth am: 
 
 

 roddion yn Rhan C, Pennod 4, ‘Sut i ddelio â rhoddion’ 
 ffurflen treuliau etholiad yn Rhan C, Pennod 6, paragraffau 6.3-7 
 rhannu treuliau rhwng ymgyrchoedd yn ddiweddarach yn y bennod hon, 

paragraffau 5.18-34 

I 

Pennu gwerth eitemau neu wasanaethau am ddim neu am bris 
gostyngol 

5.13 Ar eich ffurflen treuliau etholiad, mae’n rhaid i chi ddatgan gwerth masnachol 
llawn eitemau neu wasanaethau:  

 a roddir yn rhad ac am ddim neu am bris gostyngol o fwy na 10% o’r gyfradd 
fasnachol,  

ac 
 sy’n werth mwy na £50 
 
Yr enw am y gwahaniaeth rhwng yr hyn yr ydych yn ei dalu (os rhywbeth) a gwerth 
masnachol yr eitem neu’r gwasanaeth yw ‘gwariant tybiannol’. 

5.14 Nid oes angen i chi gyfrif unrhyw beth â gwerth sy’n £50 neu’n llai, unrhyw 
ostyngiad o 10% neu lai neu ostyngiadau masnachol o 10% neu fwy. Gostyngiadau 
masnachol yw’r rhai a roddir gan gyflenwr i gwsmeriaid eraill, fel gostyngiad archeb 
swmp.  

5.15 Mae’n rhaid i’r asiant wneud yn siŵr fod y gwerth a ddatgenir yn asesiad teg ac 
onest o’r gyfradd fasnachol. Os yw’r cyflenwr yn fusnes masnachol, y gyfradd 
fasnachol yw’r un a godir ganddo fel arfer ar gwsmer arall am yr un eitem neu 
wasanaeth. 

5.16 Os nad yw’r cyflenwr yn cyflenwi cwsmeriaid eraill fel arfer, dylai’r asiant 
ddarganfod faint byddai cyflenwr masnachol yn ei godi. Gall y rhyngrwyd fod o 
gymorth wrth gadarnhau prisiau.  

5.17 Dylai’r asiant gadw cofnodion o sut y daethpwyd at y gwerth, gan gynnwys 
unrhyw amcanbrisiau a gafwyd. 

Fel arfer, rhodd yw gwariant tybiannol hefyd. Cewch dderbyn rhoddion oddi 
wrth rai ffynonellau yn unig sydd wedi’u lleoli yn y DU yn bennaf.  
 

Am fwy o wybodaeth am roddion, gweler Rhan C, Pennod 4, paragraffau 4.6-11 
 

Rhannu treuliau 

Pam gall fod angen i chi rannu treuliau 

5.18 Efallai eich bod wedi dechrau gwario ar eich ymgyrch cyn i’r cyfnod a reoleiddir 
gychwyn ar 1 Ionawr 2010, neu efallai eich bod yn rhannu eitemau neu gyfleusterau 
gydag ymgyrchoedd eraill neu’ch plaid leol. Os felly, gall fod angen i chi rannu’r 
costau i gael y ffigur iawn ar gyfer eich treuliau etholiad.  

5.19 Er enghraifft, dylech ystyried a oes angen rhannu treuliau rhwng:  

 y cyfnod cyn 1 Ionawr 2010 a’r ymgyrch hir 
 yr ymgyrch hir a’r ymgyrch fer 
 ymgyrchoedd etholiadau llywodraeth leol ac ymgyrch eich etholaeth 
 gweithgaredd arferol y blaid ac ymgyrch eich etholaeth 
 ymgyrch eich etholaeth ac ymgyrch genedlaethol eich plaid 
 

Os oes angen i chi rannu treuliau rhwng ymgyrch eich etholaeth a 
gweithgareddau eraill eich plaid, dylech drafod hyn cyn gynted ag y bo modd 
gyda’ch plaid i gytuno ar y sail i’ch cyfrifiad.   

 
Hynny oherwydd y gall fod angen i eraill lenwi ffurflenni am eu rhan hwy o’r costau. 
 

Am fwy o wybodaeth am y gwahaniaethau rhwng eich treuliau etholiad a 
gwariant ymgyrch genedlaethol eich plaid, gweler y testun mewn blwch yn 
Rhan C, Pennod 1, mewn blwch yn dilyn paragraff 1.18. 

 

 
Egwyddorion allweddol 

5.20 Weithiau bydd yn hawdd rhannu costau. Er enghraifft, gellir rhannu cynnwys 
taflen yn gyfartal rhwng ymgyrch eich etholaeth ac ymgyrch yr etholiad llywodraeth 
leol. Yn yr achos hwn, dylid cyfrif hanner costau’r daflen hon tuag at eich treuliau 
etholiad.  

5.21 Weithiau ni fydd mor syml. Er enghraifft, efallai eich bod yn rhedeg yr ymgyrch 
o ddesg yn swyddfa leol y blaid sydd hefyd yn cael ei defnyddio gan grŵp plaid y 
cyngor lleol. Yn yr achosion hyn, ni cheir rheolau cwbl bendant. Yn lle hynny, dylech 
ddilyn yr egwyddor ganolog a’r awgrymiadau ar gyfer arfer da isod. 

Yr egwyddor ganolog 
Dylech wneud asesiad gonest o’r ffeithiau ynglŷn â chanran y costau y 
gellir eu priodoli’n deg i’ch treuliau etholiad – hynny yw, i hyrwyddo neu 

sicrhau eich etholiad yn ystod y cyfnod a reoleiddir.  
 
Mae hyn yn bwysig oherwydd pan fyddwch yn llofnodi’r datganiad ar gyfer eich 
ffurflen treuliau etholiad, yr ydych yn cadarnhau bod y cofnod yn gyflawn ac yn gywir 
hyd eithaf eich gwybodaeth a’ch cred.   
 
Rhannu costau ar ddechrau neu rhwng cyfnodau a reoleiddir 

5.22 Mae hyn yn syml i lawer o eitemau cyffredin fel llogi llinell ffôn neu 
gyfleustodau.  Dylech rannu’r rhain yn ôl cyfran cyfnod y bil sy’n cwmpasu’r amser 
perthnasol. Am alwadau ffôn, dylech sicrhau bod eich bil ffôn wedi’i eitemeiddio fel 
gallwch weld pa alwadau a wnaed a phryd.  

5.23 Gydag eitemau eraill, fel gwefannau neu bosteri, gallech fod wedi talu am 
wasanaethau dylunio neu frandio. Gan y byddwch yn defnyddio’r dyluniad yn ystod y 
cyfnod a reoleiddir, dylech rannu’r costau hyn trwy eu lledu’n gyfartal ar draws yr holl 
amser y defnyddir y gwaith dylunio.  

I 

Rhannu costau rhwng eich ymgyrch a gweithgareddau eraill 

5.24 Ym mhob achos, dylech ddilyn yr egwyddor ganolog uchod. Dengys ein 
henghreifftiau rai o’r ffactorau y dylech eu hystyried ond dylech gymryd i ystyriaeth 
hefyd unrhyw ffactorau perthnasol eraill sy’n gymwys yn eich amgylchiadau chi. 

Taflenni  
5.25 Os yw’ch taflenni’n cynnwys gwybodaeth am ymgyrchoedd eraill neu bolisi eich 
plaid ar faterion cenedlaethol, dylech ystyried: 

 Cynnwys: 
– Faint o’r daflen sy’n ymwneud â’ch ymgyrch chi a faint sy’n ymwneud â 

materion eraill?  
– Os bydd mwy na chyfran fach yn ymwneud â’ch plaid yn gyffredinol yn 

hytrach na’ch ymgyrch chi, a ddylai rhai o’r costau gael eu trin fel gwariant y 
blaid genedlaethol? (Gweler Rhan C, Pennod 1, testun mewn blwch yn dilyn 
paragraff 1.18 am fwy o wybodaeth am hyn.) 

 Dosbarthu: 
– A gafodd y daflen ei dosbarthu i bob ardal berthnasol fel ei gilydd? Pe bai 

nifer sylweddol mwy o gopïau wedi’u dosbarthu i ardal berthnasol i un 
ymgeisydd nag i ardaloedd perthnasol i ymgeiswyr eraill, dylech gymryd hyn i 
ystyriaeth wrth rannu costau. 

 
Staff 
5.26 Efallai byddwch yn rhannu staff gydag ymgyrchoedd eraill neu gall fod 
ganddynt ddyletswyddau eraill i’ch plaid leol sy’n parhau yn ystod y cyfnod a 
reoleiddir.  

5.27 Yr ydym yn cydnabod, yn ystod cyfnod etholiadol, y bydd staff yn treulio eu 
hamser eu hunain ar ymgyrchu di-dâl nad yw’n rhan o’u cytundebau cyflogaeth 
cyfreithiol. Lle mae staff yn gwneud hyn, gwirfoddolwyr ydynt. Nid yw amser 
gwirfoddolwyr yn draul etholiad. 

5.28 Lle bydd staff yn treulio peth amser â chyflog ar eich ymgyrch, eich man 
cychwyn yw edrych ar faint o’u hamser gwaith sy’n cael ei dreulio ar ymgyrch yr 
etholaeth. Mae hyn yn debygol o gynyddu wrth i’r etholiad agosáu.  

5.29 Dylech wneud amcangyfrif cychwynnol o faint o amser â chyflog y disgwylir i 
bob aelod staff ei dreulio ar eich ymgyrch. Bydd hyn yn eich helpu i gynllunio’ch 
cyllid yn gywir. Yn ystod y cyfnod a reoleiddir, dylech wirio’n gyson gyda’ch staff i 
weld a oes angen newid eich amcangyfrif.  

5.30 Dylech gadw cofnod o’ch cyfrifiadau rhag ofn y daw ymholiadau ar ôl yr 
etholiad.  

Gallwch ddod o hyd i enghraifft ymarferol o gostau staff yn Atodiad D. 

Swyddfeydd 
5.31 Efallai byddwch yn defnyddio rhan o swyddfa sy’n eiddo i’ch plaid neu gall 
ymgyrch ranbarthol eich plaid gael ei rhedeg o swyddfa yr ydych wedi ei rhentu, er 
enghraifft. Yn yr achosion hyn, dylech gytuno â’ch plaid ba gyfran o ofod y swyddfa y 
mae eich ymgyrch chi’n ei defnyddio.  

5.32 Dylech ystyried: 

 Y gofod yr ydych yn ei ddefnyddio: 
– Os oes gan eich ymgyrch ardal ddiffiniedig o fewn y swyddfa, dylech wneud 

cyfrifiad rhesymol wedi’i seilio ar gyfran arwynebedd y llawr y mae’n ei 
defnyddio.  

– Os nad oes gennych ardal ddiffiniedig, dylech wneud amcangyfrif teg wedi’i 
seilio ar y gofod cyffredinol y mae eich ymgyrch yn ei ddefnyddio o’i gymharu 
â’r swyddfa’n gyffredinol.  

– Os bydd aelod staff sy’n gweithio yn y swyddfa yn gweithio’n rhannol ar eich 
ymgyrch chi ac yn rhannol ar faterion eraill, dylech ddefnyddio’r gyfran 
berthnasol o’u cyflog fel sail ar gyfer eu rhan o ofod y swyddfa. 

 
 Prisiant: 

– Pan fyddwch wedi amcangyfrif y gofod perthnasol, dylech gyfrifo ei werth at 
ddibenion eich treuliau etholiad.  

– Os yw’r adeilad cyfan yn cael ei rentu, dylech rannu’r rhent gan gyfran y 
gofod yr ydych yn ei ddefnyddio.  

– Os yw’r adeilad cyfan dan berchnogaeth, dylech ddod o hyd i fanylion am 
adeiladau tebyg sydd ar gael i’w rhentu gan ddefnyddio gwerthwyr tai lleol 
neu’r rhyngrwyd.  Yna gallwch rannu ffigur y rhent a amcangyfrifir gan gyfran 
y gofod yr ydych yn ei ddefnyddio.  

 
Gallwch ddod o hyd i enghraifft ymarferol o gostau swyddfa yn Atodiad D. 
 
 

 

 
Cyfarfodydd 
5.33 Os bydd cyfarfod cyhoeddus yn hyrwyddo mwy nag un ymgeisydd neu 
gyfuniad o ymgeiswyr llywodraeth leol a Seneddol, mae’n rhaid i’r ymgyrchoedd 
perthnasol rannu’r costau rhyngddynt. Dylech wneud yn siŵr fod y rhaniad yn deg os 
oes gan rai ymgeiswyr broffil uwch nag eraill yn y digwyddiad.   

5.34 Os yw’r digwyddiad wedi’i drefnu’n bennaf ar gyfer hyrwyddo eich plaid yn 
rhanbarthol ond bod rhai ymgeiswyr yn ei fynychu ac yn cael eu crybwyll yn fyr, 
mae’n bosibl fod eich plaid yn cofnodi’r costau fel gwariant cenedlaethol i’r blaid. Os 
felly, nid oes angen i chi ddyrannu unrhyw gostau i’ch ymgyrch.  Dylech drafod hyn 
gyda’ch plaid i sicrhau y rhoddir gwybod am y gwariant yn gywir. 

Gallwch ddod o hyd i fwy o wybodaeth am y mathau o gyfarfod y mae’n rhaid 
eu cynnwys fel treuliau etholiad yn Rhan C, Pennod 3, paragraffau 3.15-18. 
 

 

 
  

A 

A 



Rhan C, Pennod 6 

 85

6 Ar ôl yr etholiad 

6.1 Mae’r bennod hon yn nodi’r hyn y mae’n rhaid i chi ei wneud ar ôl yr etholiad a’r 
hyn y gallwch ei wneud os gwnewch chi unrhyw gamgymeriadau gyda’ch treuliau 
etholiad. 

Yr hyn y mae angen i chi ei wneud a phryd 

6.2 Isod, mae siart 2 yn nodi’r prif gamau y mae’n rhaid i chi eu cymryd a’r 
dyddiadau cau ar gyfer eu cymryd.  

Siart 2: Yr hyn y mae angen i chi ei wneud ar ôl yr etholiad 

 

Ynglŷn â’ch ffurflen treuliau etholiad 

6.3 Mae’n rhaid i’r asiant baratoi’r ffurflen treuliau etholiad.  Mae’n rhaid iddi 
gynnwys: 

 datganiad o bob taliad a wnaed ynghyd ag anfonebau neu dderbynebau am 
eitemau dros £20 

 manylion a datganiad gwerth pob gwariant tybiannol 
 manylion pob rhodd yn unol â’r hyn a restrir yn Rhan C, Pennod 4, paragraffau 

4.13-14 
 manylion unrhyw anfonebau heb eu talu neu ag anghydfod yn eu cylch 
 

O fewn 21 diwrnod calendr i ganlyniad yr etholiad:   
cael pob anfoneb ynghyd wrth y cyflenwyr  

O fewn 28 diwrnod calendr i ganlyniad yr etholiad:   
talu pob anfoneb  

O fewn 35 diwrnod calendr i ganlyniad yr etholiad:  
rhaid i’r asiant gyflwyno ffurflen treuliau etholiad a 
datganiad i’r Swyddog Canlyniadau (Gweithredol) 
 

O fewn 7 diwrnod gwaith ar ôl cyflwyno’r ffurflen 
treuliau etholiad: 
rhaid i’r ymgeisydd gyflwyno datganiad i’r Swyddog 
Canlyniadau (Gweithredol) (oni bai bod y 
darpariaethau yn y bennod hon, paragraff 6.7 yn 
gymwys)  

6.4 Dylai’r cofnod dorri gwariant i lawr i’r categorïau a restrir yn Rhan C, Pennod 3, 
paragraff 3.5. 

6.5 Mae’n rhaid i’r cofnod rannu treuliau rhwng yr ymgyrch hir a’r ymgyrch fer. 

6.6 Mae’n rhaid i’r ymgeisydd a’r asiant gyflwyno datganiadau bod y cofnod yn 
gyflawn ac yn gywir hyd eithaf eu gwybodaeth a’u cred.  

6.7 Os yw’r ymgeisydd allan o’r DU pan gyflwynir y cofnod i’r Swyddog 
Canlyniadau (Gweithredol), mae’n rhaid iddo wneud y datganiad o fewn 14 diwrnod 
ar ôl dod yn ôl i’r DU a’i gyflwyno i’r Swyddog Canlyniadau (Gweithredol) cyn gynted 
ag y bo modd.  

Gallwch ddod o hyd i ffurflenni ar gyfer treuliau etholiad a datganiadau ar ein 
gwefan www.electoralcommission.org.uk. Mae nodiadau eglurhaol hefyd ar 
sut i gwblhau’r ffurflenni. 

 

 
Beth i’w wneud os byddwch yn colli dyddiad cau neu’n gwneud 
camgymeriad 

6.8 Os collwch chi’r dyddiad cau ar gyfer cael anfonebau gan gyflenwyr neu eu 
talu, gallwch wneud cais i’r llys am orchymyn yn caniatáu i chi dalu’r anfoneb. Am 
fwy o wybodaeth am wneud cais am orchymyn, ewch i www.hmcourts-
service.gov.uk neu www.scotcourts.gov.uk. Dylech geisio cyngor cyfreithiol hefyd.  

6.9 Os na chyflwynir cofnod a/neu ddatganiad neu os ydych yn sylweddoli bod eich 
cofnod yn anghywir, gallwch wneud cais i lys etholiadol, llys sirol neu’r Uchel Lys am 
ymwared. Dim ond ar sail arbennig y caiff ymgeiswyr ac asiantau wneud cais am 
ymwared, megis marwolaeth, salwch neu gamymddygiad y llall. Dylech geisio 
cyngor cyfreithiol os ydych yn ystyried gwneud cais. 

A 

Atodiad A – Tabl cryno o droseddau etholiadol o dan Ddeddf Cynrychiolaeth y Bobl 
1983 
 

 Sylwer bod Adran 45 Deddf Gweithrediadau Troseddol (Adfer) (yr Alban) 2007 yn gorfodi uwchraddio cyffredinol o’r 
ddedfryd yn y ddalfa ar gyfer pob trosedd yn yr Alban a gymerir o dan euogfarn ddiannod i 12 mis. Dylai cyfeiriadau at chwe 
mis gael eu darllen fel 12 mis felly mewn perthynas â’r Alban. 

 

 
Tabl A1: Deddf Cynrychiolaeth y Bobl 1983 (RPA 1983), Deddf Gweinyddiaeth Etholiadol 2006 (EAA) a chyfraith achosion 

Trosedd Deddfwriaeth Pwy a all ei chyflawni Cosb (uchaf) 
Personadu – pan fydd unrhyw 
unigolyn yn pleidleisio fel rhywun arall 
(boed yn rhywun byw neu farw neu 
rywun ffug) 

Adran 60, RPA 1983 Unrhyw un Ar ôl ditiad, hyd at ddwy flynedd o garchar, 
neu ddirwy, neu’r ddau. 
Ar ôl euogfarn ddiannod, hyd at chwe mis o 
garchar neu ddirwy nad yw’n fwy na’r 
uchafswm statudol (£5,000 ar hyn o bryd) 
neu’r ddau 
 

Troseddau pleidleisio eraill – 
pleidleisio neu weithredu fel dirprwy tra 
ei fod wedi’i anghymhwyso neu 
weithredu fel dirprwy dros rywun sydd 
wedi’i anghymhwyso; pleidleisio fel 
dirprwy dros fwy na dau unigolyn nad 
ydynt yn berthnasau agos; pleidleisio 
ddwywaith yn yr un etholiad; penodi 
dau ddirprwy i’r un etholiad yn fwriadol 

Adran 61, RPA 1983 Unrhyw un Ar ôl euogfarn ddiannod, dirwy nad yw’n 
fwy na lefel 5 ar y raddfa safonol (£5,000 ar 
hyn o bryd) 

    

s 



Atodiad A 

 89

 
Tabl A1 (parhad): Deddf Cynrychiolaeth y Bobl 1983 (RPA 1983), Deddf Gweinyddiaeth Etholiadol 2006 (EAA) a chyfraith 
achosion 

Trosedd Deddfwriaeth Pwy a all ei chyflawni Cosb (uchaf) 
Ymyrryd â dogfennau etholiad, e.e. 
papurau enwebu, papurau pleidleisio, 
ac ati, drwy eu difwyno neu eu 
dinistrio; drwy agor pecynnau deunydd 
etholiadol neu flychau pleidleisio drwy 
dwyll; drwy fynd â phapurau pleidleisio 
allan o’r orsaf bleidleisio; neu drwy roi 
deunydd ar wahân i’r papurau 
pleidleisio yn y blwch pleidleisio 

Adran 65, RPA 1983 Swyddog Canlyniadau 
(Gweithredol) neu ei 
staff 
 
 
Unrhyw un 

Ar ôl ditiad, dirwy neu hyd at ddwy flynedd 
o garchar, neu’r ddau. Ar ôl euogfarn 
ddiannod, dirwy nad yw’n fwy na’r 
uchafswm statudol, neu hyd at chwe mis o 
garchar, neu’r ddau. 
Unrhyw un arall: ar ôl euogfarn ddiannod, 
dirwy nad yw’n fwy na lefel 5 ar y raddfa 
safonol (£5,000 ar hyn o bryd) neu hyd at 
chwe mis o garchar, neu’r ddau 

Datganiadau anwir mewn papurau 
enwebu, ac ati – rhoi enwau a 
chyfeiriadau anwir ar gyfer ymgeiswyr 
ar bapur enwebu; ffugio llofnodion 
etholwyr; gofyn i etholwyr gefnogi 
papur enwebu drwy dwyll; ffugio 
dyddiad geni ymgeisydd neu 
gymhwysiad i sefyll etholiad neu gael ei 
anghymhwyso rhag cael ei ethol yn yr 
etholiad hwnnw 

Adran 65, RPA 
1983; 
Adran 22, EAA 

Unrhyw un 
 
 
 
Swyddog Canlyniadau 
(Gweithredol), 
Swyddog Llywyddu neu 
glerc a benodwyd i 
gynorthwyo wrth gynnal 
yr etholiad 

Ar ôl euogfarn ddiannod, dirwy nad yw’n fwy 
na lefel 5 ar y raddfa safonol a/neu garchar 
am gyfnod nad yw’n fwy na chwe mis 
 
Ar ôl ditiad, dirwy a/neu garchar am gyfnod 
nad yw’n fwy na dwy flynedd. 
Ar ôl euogfarn ddiannod, dirwy nad yw’n fwy 
na’r uchafswm statudol a/neu garchar am 
gyfnod nad yw’n fwy na chwe mis 

Tabl A1 (parhad): Deddf Cynrychiolaeth y Bobl 1983 (RPA 1983), Deddf Gweinyddiaeth Etholiadol 2006 (EAA) a chyfraith 
achosion 
    
Trosedd Deddfwriaeth Pwy a all ei chyflawni Cosb (uchaf) 
Datganiad anwir gan ymgeiswyr ar 
bapurau enwebu 
Mewn unrhyw etholiad Seneddol neu 
etholiad llywodraeth leol yng Nghymru 
a Lloegr, mae ymgeisydd yn gwneud 
datganiad anwir mewn unrhyw ddogfen 
lle rhoddir ei gydsyniad i’r enwebu, 
ynghylch: 
a. ei ddyddiad geni 
b. ei gymhwysiad (y mae neu y 

bydd yn gymwys i gael ei ethol a 
hyd eithaf ei wybodaeth neu gred, 
nad yw wedi’i anghymhwyso rhag 
cael ei ethol), neu; 

c nad yw’n ymgeisydd mewn 
etholiad ar gyfer unrhyw 
etholaeth arall lle cynhelir y 
bleidlais ar yr un diwrnod â’r 
bleidlais yn yr etholiad y mae’r 
cydsyniad yn ymwneud ag ef 

Adran 65A (1A) Unrhyw ymgeisydd Ar ôl euogfarn ddiannod, uchafswm dirwy 
statudol neu chwe mis o garchar.  Ar ôl 
ditiad: dirwy neu flwyddyn o garchar. 

 

 



Atodiad A 

 91

Tabl A1 (parhad): Deddf Cynrychiolaeth y Bobl 1983 (RPA 1983), Deddf Gweinyddiaeth Etholiadol 2006 (EAA) a chyfraith 
achosion 

Trosedd Deddfwriaeth Pwy a all ei 
chyflawni 

Cosb (uchaf) 

Mynd yn groes i ofynion cyfrinachedd 
(atgynhyrchir y gofynion yn Atodiad 
B). 

Adran 66, 
RPA 1983 

Pawb sy’n bresennol 
yn yr orsaf bleidleisio, 
adeg dosbarthu ac 
agor papurau 
pleidleisio drwy’r post 
a’r cyfrif. 

Dirwy nad yw’n fwy na lefel 5 ar y raddfa 
safonol (£5,000 ar hyn o bryd) neu hyd at 
chwe mis yn y carchar  

 
Methu â chydymffurfio ag amodau 
ynglŷn â chyflwyno ac ati rhai 
dogfennau; methu â chydymffurfio ag 
amodau cadw dogfennau etholiad o 
dan reol 57 y PER (cadw pob dogfen 
etholiadol am flwyddyn ac yna eu 
dinistrio) gan: 
a. berson oni bai fod ganddo 

oruchwyliwr priodol ac wedi 
cydymffurfio â’r gofynion a 
osodwyd gan ei oruchwyliwr, 
neu 

b goruchwylir priodol sydd wedi 
methu â chymryd camau priodol 
Nid yw unrhyw un arall yn euog 
o drosedd os yw’n cymryd pob  

 
Adran 66B,  
RPA 1983 

 
Swyddog Cofrestru 
Etholiadol neu 
oruchwyliwr 

 
Ar ôl euogfarn ddiannod, dirwy nad yw’n fwy 
na lefel 5 ar y raddfa safonol (£5,000 ar hyn 
o bryd) 

Tabl A1 (parhad): Deddf Cynrychiolaeth y Bobl 1983 (RPA 1983), Deddf Gweinyddiaeth Etholiadol 2006 (EAA) a chyfraith 
achosion 

Trosedd Deddfwriaeth Pwy a all ei 
chyflawni 

Cosb (uchaf) 

cam rhesymol i gydymffurfio â’r 
amodau. 
 

   

Rhoi arian neu eiddo arall a ddarperir 
at ddiben talu treuliau etholiad 
ymgeisydd i unrhyw un ar wahân i’r 
ymgeisydd neu’i asiant etholiadol 
 

Adran 71A(3), 
RPA 1983 

Unrhyw un Dirwy nad yw’n fwy na lefel 5 ar y raddfa 
safonol (£5,000 ar hyn o bryd) 

Gwneud taliadau mewn perthynas â 
threuliau etholiad mewn ffordd nas 
nodir yn Adran 73(5), RPA 1983 

Adran 73(6), 
RPA 1983 

 

Ymgeisydd neu 
unrhyw un arall 

Dirwy nad yw’n fwy na lefel 5 ar y raddfa 
safonol (£5,000 ar hyn o bryd) 
 

Mynd i gostau heb awdurdod 
ysgrifenedig yr asiant etholiad (ac 
eithrio fel y nodir yn Adran 75, RPA 
1983) 

 Adran 75(5), 
 RPA 1983 

Unrhyw un sy’n mynd i 
gostau neu’n sy’n helpu, 
yn annog neu’n 
cynghori unrhyw un arall 
i fynd i gostau neu’n peri 
i unrhyw un arall fynd i 
gostau heb awdurdod 
ysgrifenedig 
 

Ar ôl euogfarn ddiannod, uchafswm dirwy 
statudol neu chwe mis o garchar. 
Ar ôl ditiad, dirwy neu flwyddyn o garchar 

Tabl A1 (parhad): Deddf Cynrychiolaeth y Bobl 1983 (RPA 1983), Deddf Gweinyddiaeth Etholiadol 2006 (EAA) a chyfraith 
achosion 

Trosedd Deddfwriaeth Pwy a all ei 
chyflawni 

Cosb (uchaf) 

Gwneud datganiad anwir o ran y 
costau yr aed iddynt gydag awdurdod 
ysgrifenedig yr asiant etholiad 

Adran 75(5), 
RPA 1983 
 

Unrhyw un y mae’n 
ofynnol iddo gyflwyno 
ffurflen Adran 75 a 
datganiad 
 

Ar ôl euogfarn ddiannod, uchafswm dirwy 
statudol neu chwe mis o garchar. 
Ar ôl ditiad, dirwy neu flwyddyn o garchar 
 

Methu â chyflwyno ffurflen a 
datganiad o ran y costau yr aed iddynt 
gydag awdurdod ysgrifenedig 
gwreiddiol yr asiant etholiad. 

Adran 75(5), 
RPA 1983 

Unrhyw un y mae’n 
ofynnol iddo gyflwyno 
ffurflen Adran 75 a 
datganiad 
 

Dirwy nad yw’n fwy na lefel 5 ar y raddfa 
safonol (£5,000 ar hyn o bryd) 

Mynd i gostau sy’n fwy na’r uchafswm 
cyfreithiol. 
 

Adran 76(1B), 
RPA 1983 

Ymgeisydd a/neu asiant 
etholiad 

Dirwy nad yw’n fwy na lefel 5 ar y raddfa 
safonol (£5,000 ar hyn o bryd) 

Talu hawliad mewn perthynas â 
threuliau etholiad pan dderbyniwyd yr 
hawliad fwy nag 21 diwrnod ar ôl y 
dyddiad y cafodd canlyniad yr etholiad 
ei gyhoeddi. 

Adran 78(3), RPA 
1983 

Asiant etholiad Dirwy nad yw’n fwy na lefel 5 ar y raddfa 
safonol (£5,000 ar hyn o bryd) 

Talu hawliad mewn perthynas â 
threuliau etholiad pan wnaed y taliad 
fwy nag 28 diwrnod ar ôl y dyddiad y 
cafodd canlyniad yr etholiad ei 
gyhoeddi 

Adran 78(3), RPA 1983 Asiant etholiad Dirwy nad yw’n fwy na lefel 5 ar y raddfa 
safonol (£5,000 ar hyn o bryd) 



Atodiad A 

 94

    
Tabl A1 (parhad): Deddf Cynrychiolaeth y Bobl 1983 (RPA 1983), Deddf Gweinyddiaeth Etholiadol 2006 (EAA) a chyfraith 
achosion 

Trosedd Deddfwriaeth Pwy a all ei 
chyflawni 

Cosb (uchaf) 

Gwneud datganiad anwir o ran 
treuliau etholiad 

Adran 82(6), RPA 1983 Ymgeisydd a/neu 
asiant etholiad 

Ar ôl euogfarn ddiannod, uchafswm dirwy 
statudol neu chwe mis o garchar. 
Ar ôl ditiad, dirwy neu flwyddyn o garchar 
 

Methu â chyflwyno ffurflen neu 
ddatganiad neu fethu â chydymffurfio 
â gofynion Adran 81, RPA 1983 o ran 
cynnwys ffurflen 
 

Adran 84, RPA 1983 Ymgeisydd a/neu 
asiant etholiad 

Dirwy nad yw’n fwy na lefel 5 ar y raddfa 
safonol (£5,000 ar hyn o bryd) 

Talu canfaswyr Adran 111, RPA 1983 Y person sy’n cyflogi’r 
canfasiwr a’r person a 
gyflogwyd fel 
canfasiwr 
 

Dirwy nad yw’n fwy na lefel 5 ar y raddfa 
safonol (£5,000 ar hyn o bryd) 

Llwgrwobrwyo Adran 113, RPA 1983 Unrhyw un – yn 
uniongyrchol neu’n 
anuniongyrchol, ar ei 
ben ei hun neu gydag 
unrhyw berson arall 

Ar ôl ditiad, blwyddyn o garchar neu ddirwy 
neu’r ddau. 
Ar ôl euogfarn ddiannod, chwe mis o 
garchar neu ddirwy nad yw’n fwy na’r 
uchafswm statudol (£5,000 ar hyn o bryd) 
neu’r ddau 

Tabl A1 (parhad): Deddf Cynrychiolaeth y Bobl 1983 (RPA 1983), Deddf Gweinyddiaeth Etholiadol 2006 (EAA) a chyfraith 
achosion 

Trosedd Deddfwriaeth Pwy a all ei 
chyflawni 

Cosb (uchaf) 

Anrhegu Adran 114, RPA 1983 Unrhyw un – yn 
uniongyrchol neu’n 
anuniongyrchol, ar ei 
ben ei hun neu gydag 
unrhyw berson arall 

Ar ôl euogfarn ddiannod, chwe mis o 
garchar neu ddirwy nad yw’n fwy na’r 
uchafswm statudol (£5,000 ar hyn o bryd) 
neu’r ddau. 
Ar ôl ditiad, blwyddyn o garchar neu ddirwy 
neu’r ddau 
 

Dylanwad gormodol neu fwriad i 
ddylanwadu’n ormodol 

Adran 115, RPA 1983 Unrhyw un Ar ôl euogfarn ddiannod, chwe mis o 
garchar neu ddirwy nad yw’n fwy na’r 
uchafswm statudol (£5,000 ar hyn o bryd) 
neu’r ddau. 
Ar ôl ditiad, blwyddyn o garchar neu ddirwy 
neu’r ddau 
 

Methu â darparu’r holl wybodaeth 
angenrheidiol ar yr adeg y mae’r 
ymgeisydd neu’r asiant etholiad yn 
derbyn y rhodd pan roddir y rhodd ar 
ran eraill 
 

Paragraff 6(7) o Atodlen 
2A, RPA 1983 

Prif roddwyr neu 
unrhyw un arall sy’n 
rhoi rhodd ar ran 
person arall 

Ar ôl euogfarn ddiannod, uchafswm dirwy 
statudol neu chwe mis o garchar. 
Ar ôl ditiad, dirwy neu flwyddyn o garchar 

Methu â dychwelyd rhodd oddi wrth 
ffynhonnell nas caniateir neu nad oes 
modd ei hadnabod 

Adran 56(3) neu (4), 
PPERA, fel y’i deddfwyd 
gan Atodlen 2A, RPA 
1983 

Ymgeisydd a/neu 
asiant etholiad 

Ar ôl euogfarn ddiannod, uchafswm dirwy 
statudol neu chwe mis o garchar. 
Ar ôl ditiad, dirwy neu flwyddyn o garchar 

Tabl A1 (parhad): Deddf Cynrychiolaeth y Bobl 1983 (RPA 1983), Deddf Gweinyddiaeth Etholiadol 2006 (EAA) a chyfraith 
achosion 

Trosedd Deddfwriaeth Pwy a all ei 
chyflawni 

Cosb (uchaf) 

Rhoi gwybodaeth anwir am roddion i’r 
person sy’n gyfrifol yn fwriadol 

Adran 61(2)(a), PPERA, 
fel y’i deddfwyd gan 
Atodlen 2A, RPA 1983 

Unrhyw un Ar ôl euogfarn ddiannod, uchafswm dirwy 
statudol neu chwe mis o garchar. 
Ar ôl ditiad, dirwy neu flwyddyn o garchar 
 

Peidio â rhoi gwybodaeth am roddion 
i’r person cyfrifol gyda’r bwriad o 
dwyllo 

Adran 61(2)(b), PPERA, 
fel y’i deddfwyd gan 
Atodlen 2A, RPA 1983 

Unrhyw un Ar ôl euogfarn ddiannod, uchafswm dirwy 
statudol neu chwe mis o garchar. 
Ar ôl ditiad, dirwy neu flwyddyn o garchar 
 

Troseddau pleidleisio absennol: 

• Gwneud cais am bleidlais drwy’r 
post neu bleidlais drwy ddirprwy 
fel rhywun arall (p’un a yw’n fyw, 
yn farw neu’n ffug) 

• Fel arall, gwneud datganiad anwir 
mewn cysylltiad â chais i 
bleidleisio drwy’r post neu drwy 
ddirprwy 

Adran 62A, RPA 1983, 
fel y’i diwygiwyd gan 
Adran 40, EAA 

Unrhyw un Ar ôl ditiad, blwyddyn o garchar neu ddirwy 
neu’r ddau. 
Ar ôl euogfarn ddiannod, hyd at chwe mis 
o garchar neu ddirwy nad yw’n fwy na’r 
uchafswm statudol neu’r ddau 

Tabl A1 (parhad): Deddf Cynrychiolaeth y Bobl 1983 (RPA 1983), Deddf Gweinyddiaeth Etholiadol 2006 (EAA) a chyfraith 
achosion 

Trosedd Deddfwriaeth Pwy a all ei 
chyflawni 

Cosb (uchaf) 

• Ysgogi Swyddog Cofrestru 
Etholiadol neu Swyddog 
Canlyniadau i anfon gohebiaeth 
yn ymwneud â phleidlais drwy’r 
post neu bleidlais drwy ddirprwy i 
gyfeiriad nad yw’r pleidleisiwr 
wedi cytuno arno 

• Peri i ohebiaeth o’r fath beidio â 
chael ei dosbarthu i’r unigolyn a 
fwriadwyd 

Atodiad B – Gofynion o ran cyfrinachedd 

Mae'r gofynion yn Adran 66 Deddf Cynrychiolaeth y Bobl 1983 yn helpu i sicrhau 
cyfrinachedd y bleidlais. Maent yn gymwys i bob ymgeisydd, asiant etholiad ac 
asiant pleidleisio, ac i bawb sy'n bresennol yn y gorsafoedd pleidleisio, ar gyfer y 
broses o ddosbarthu a derbyn papurau pleidleisio drwy'r post ac yn y cyfrif. 
Atgynhyrchir Adran 66 yn llawn isod, i'w defnyddio gan ymgeiswyr, asiantau 
etholiadol, asiantau pleidleisio ac asiantau cyfrif. 
 
Representation of the People Act 1983 

Requirement of secrecy 

66  (1) The following persons – 
  (a) every Returning Officer and every Presiding Officer or clerk attending at 

a polling station, 
  (b) every candidate or election agent or polling agent so attending, 
  (c) every person so attending by virtue of any of sections 6A to 6D of the 

Political Parties, Elections and Referendums Act 2000, 
shall maintain and aid in maintaining the secrecy of voting and shall not, except 
for some purpose authorised by law, communicate to any person before the 
poll is closed any information as to – 

   (i) the name of any elector or proxy for an elector who has or has not 
applied for a ballot paper or voted at a polling station; 

   (ii) the number on the register of electors of any elector who, or whose 
proxy, has or has not applied for a ballot paper or voted at a polling 
station; or 

   (iii) the official mark. 
 (2) Every person attending at the counting of the votes shall maintain and aid 

in maintaining the secrecy of voting and shall not – 
  (a) ascertain or attempt to ascertain at the counting of the votes the number 

or other unique identifying mark on the back of any ballot paper; 
  (b) communicate any information obtained at the counting of the votes as 

to the candidate for whom any vote is given on any particular ballot 
paper. 

 (3) No person shall – 
  (a) interfere with or attempt to interfere with a voter when recording his 

vote; 
  (b) otherwise obtain or attempt to obtain in a polling station information as 

to the candidate for whom a voter in that station is about to vote or has 
voted; 

  (c) communicate at any time to any person any information obtained in a 
polling station as to the candidate for whom a voter in that station is 
about to vote or has voted, or as to the number or other unique 
identifying mark on the back of the ballot paper given to a voter at that 
station; 

  (d) directly or indirectly induce a voter to display his ballot paper after he 
has marked it so as to make known to any person the name of the 
candidate for whom he has or has not voted. 

 (4) Every person attending the proceedings in connection with the issue or the 
receipt of ballot papers for persons voting by post shall maintain and aid in 
maintaining the secrecy of the voting and shall not – 

  (a) except for some purpose authorised by law, communicate, before the 
poll is closed, to any person any information obtained at those proceedings 
as to the official mark; or 

  (b) except for some purpose authorised by law, communicate to any 
person at any time information obtained at those proceedings as to the 
number or other unique identifying mark on the back of the ballot paper 
sent to any person; or 

  (c) except for some purpose authorised by law, attempt to ascertain at the 
proceedings in connection with the receipt of ballot papers the number or 
other unique identifying mark on the back of any ballot paper; or 

  (d) attempt to ascertain at the proceedings in connection with the receipt of 
the ballot papers the candidate for whom any vote is given in any particular 
ballot paper or communicate any information with respect thereto obtained 
at those proceedings. 

(5)  No person having undertaken to assist a blind voter to vote shall communicate 
at any time to any person any information as to the candidate for whom that 
voter intends to vote or has voted, or as to the number or other unique 
identifying mark on the back of the ballot paper given for the use of that voter. 

(6)  If a person acts in contravention of this section he shall be liable on summary 
conviction to a fine not exceeding level 5 on the standard scale or to 
imprisonment for a term not exceeding 6 months. 

(7)  In their application in relation to an election of the London members of the 
London Assembly at an ordinary election, the preceding provisions of this 
section shall have effect with the insertion, after the words ‘the candidate for 
whom’, in each place where they occur, of ‘, or the registered political party 
towards the return of whose candidates,’. 

(8)  In relation to an election of the London members of the London Assembly at an 
ordinary election, any reference in this section to the return of a registered 
political party’s candidates is a reference to the return of candidates included in 
the list of candidates submitted by the registered political party for the purposes 
of the election. 

Atodiad C – Rhifwyr mewn mannau pleidleisio ac o’u 
hamgylch 

Cyflwyniad 

1.1  Mae Adran 18 Deddf Cynrychiolaeth y Bobl 1983 yn diffinio man pleidleisio fel 
ardal ddaearyddol o fewn dosbarth etholiadol. Os nad oes gan ddosbarth 
etholiadol fan pleidleisio dynodedig, tybir mai’r dosbarth etholiadol yw’r man 
pleidleisio. 

 
1.2 At ddibenion y canllawiau hyn: 
 
 Golyga ‘man pleidleisio’ yr adeilad lle y lleolir gorsafoedd pleidleisio.  Gall fod 

mwy nag un orsaf bleidleisio mewn man pleidleisio. 
 Caiff ‘gorsaf bleidleisio’ ei diffinio fel yr ystafell neu’r ardal o fewn man 

pleidleisio lle mae etholwyr yn bwrw eu pleidleisiau, sy’n cynnwys y bythau 
pleidleisio, y blwch pleidleisio a thabl y Swyddog Llywyddu.  Fel arfer, ystafell 
mewn adeilad (h.y. man pleidleisio) neu un ystafell ar safle dros dro, megis 
carafán symudol, pabell neu hyd yn oed garej ydyw.  Mae’r orsaf bleidleisio yn 
ardal hunangynhwysol a dim ond y rhai a ganiateir yn ôl y gyfraith a gaiff fynd i 
mewn iddi 

 
1.3 Mae’r canllawiau hyn yn disodli Cylchlythyr 359 RPA a gyhoeddwyd gan y 

Swyddfa Gartref yn 1991 a chanllawiau a gyhoeddwyd gan y Comisiwn yn 
2006. 

 
1.4 Er nad ydynt yn orfodol, mae’r canllawiau diwygiedig hyn yn rhoi cyngor i’r rhai 

sy’n ymwneud â gweinyddu ac ymladd etholiadau ac maent yn anelu at sicrhau 
bod rhifwyr, gweithredwyr plaid, asiantau, ymgeiswyr a staff gorsafoedd 
pleidleisio yn gwybod yn union beth sy’n dderbyniol ac yn annerbyniol wrth 
ymgyrchu mewn mannau pleidleisio ac o’u hamgylch. Bwriad y canllawiau hyn 
yw hyrwyddo safonau priodol o ran ymddygiad ledled y DU. Mae’r 
darpariaethau yn y canllawiau hyn hefyd yn berthnasol i’r ymgeiswyr a’r 
asiantau sydd hefyd yn gweithredu fel rhifwyr. 

 
1.5 Gall fod yn anodd cael consensws ynghylch a ddylid casglu rhifau etholwyr 

oddi wrth bleidleiswyr wrth iddynt fynd i mewn i’r orsaf bleidleisio neu ei gadael. 
Cyflwynir y canllawiau hyn i gefnogi’r Swyddog Canlyniadau; oherwydd mai ef 
sy’n bennaf gyfrifol am y ffordd y cynhelir etholiadau, ei benderfyniad ef yw’r un 
terfynol. 

 
Rhifwyr 

2.1 Fel arfer, gwirfoddolwyr yw rhifwyr sy’n sefyll y tu allan i fannau pleidleisio ac yn 
cofnodi rhifau etholiadol etholwyr sydd wedi pleidleisio.  Wedyn, gallant nodi’r 
cefnogwyr tebygol nad ydynt wedi pleidleisio a’u hannog i wneud hynny cyn i’r 
orsaf bleidleisio gau.  Mae rhifwyr yn chwarae rhan bwysig mewn etholiadau a 
gallant gynyddu’r nifer sy’n pleidleisio.  

2.2 Mae’n rhaid i rifwyr beidio â rhwystro nac ymyrryd â’r ffordd effeithlon a diogel y 
gweinyddir yr etholiad a rhaid iddynt gydymffurfio ag unrhyw gyfarwyddiadau a 
roddir gan y Swyddog Canlyniadau neu’r Swyddog Llywyddu. 

 
2.3 Nid oes gan rifwyr statws cyfreithiol swyddogol. Ni ddylid drysu rhyngddynt ac 

asiantau pleidleisio, y mae eu penodiad a’u dyletswyddau wedi’u rhagnodi 
mewn deddfwriaeth. Yn wahanol i asiantau pleidleisio, ni chaiff rhifwyr fynd i 
mewn i’r orsaf bleidleisio yn rhinwedd y rôl honno (gweler paragraffau 3.8 a 3.9 
isod). 

 
Gweithgareddau rhifwyr 

3.1 Dim ond gweld pwy sydd ar fin pleidleisio neu sydd wedi pleidleisio y dylai 
rhifwyr ei wneud.  Bydd hyn yn golygu gofyn yn garedig i bleidleiswyr am eu 
cerdyn pleidleisio, eu rhif etholwr neu eu henw a’u cyfeiriad.  Gall Swyddogion 
Canlyniadau hysbysu rhifwyr y cânt ofyn i bleidleiswyr am wybodaeth wrth 
iddynt fynd i mewn i’r orsaf bleidleisio neu ei gadael. 

 
3.2 Os gofynnir iddynt, dylai rhifwyr egluro mai gweithredwyr plaid ydynt sydd am 

weld pwy wnaeth bleidleisio mewn gwirionedd. Ni ddylid rhoi’r argraff y caiff 
unrhyw wybodaeth a roddir ei defnyddio at ddibenion swyddogol neu eu bod yn 
cael eu cyflogi gan y Swyddog Canlyniadau. 

 
3.3 Ni ddylai rhifwyr arddangos na dosbarthu deunydd etholiadol (e.e. byrddau 

poster, posteri, placardiau neu bamffledi) ar waliau neu o amgylch y man 
pleidleisio.  Dylid tynnu sylw’r Swyddog Llywyddu at unrhyw achos o arddangos 
deunydd o’r fath ar unwaith. 

 
3.4 Mae Swyddogion Llywyddu yn gyfrifol am sicrhau bod etholwyr yn cael cyfle i 

fwrw eu pleidlais mewn ffordd deg a rhydd.  Mae unrhyw benderfyniad 
ynghylch lleoliad neu ymddygiad rhifwyr yn fater i’r Swyddog Llywyddu a’r 
Swyddog Canlyniadau; rhaid i rifwyr gydymffurfio â’u cyfarwyddiadau. 

 
3.5 Mae’n rhaid i rifwyr beidio â cheisio ysgogi, darbwyllo na dylanwadu ar etholwyr 

o ran sut i bleidleisio neu a ddylent bleidleisio. Ni chaiff rhifwyr hyrwyddo 
ymgeiswyr neu bleidiau gwleidyddol penodol. Ni ddylai eu hymddygiad arwain 
at honiadau o ddylanwad gormodol, e.e. trafod bwriadau pleidleisio, 
ymlyniadau gwleidyddol, hanes ymgeisydd neu ymgyrchoedd plaid, neu wneud 
unrhyw beth arall sy’n gysylltiedig ag un blaid neu ymgeisydd yn benodol. 
Rhaid i unrhyw ymholiadau sy’n ymwneud â’r broses etholiadol gael eu cyfeirio 
at y Swyddog Llywyddu. 

 
3.6 Ni ddylid byth ofyn i bleidleiswyr ddychwelyd i’r orsaf bleidleisio i gael eu rhif 

neu eu cerdyn pleidleisio. Nid oes rhaid i bleidleiswyr roi unrhyw wybodaeth y 
gofynnir amdani. Rhaid i rifwyr beidio â rhoi pwysau ar bleidleiswyr os gwrthodir 
y cais cyntaf am wybodaeth. 

Nifer y rhifwyr 

3.7 Ni ddylai fod mwy nag un rhifwr mewn gorsaf bleidleisio ar gyfer pob 
ymgeisydd neu blaid wleidyddol ar unrhyw adeg. Pan fydd man pleidleisio yn 
cynnwys mwy nag un orsaf bleidleisio â gwahanol fynedfeydd, gall fod yn 
briodol cael rhifwyr wrth bob un, ond dim mwy nag un ar gyfer pob ymgeisydd 
neu blaid. Ni ddylai eu hymddygiad a’u niferoedd byth allu cael eu hystyried yn 
fygythiol mewn unrhyw ffordd.   

 
Lleoliad 

3.8 Rhaid i rifwyr aros y tu allan i’r man pleidleisio ei hun; dim ond at ddibenion 
cyfreithlon bwrw eu pleidlais eu hunain, pleidleisio fel dirprwy, cynorthwyo 
pleidleisiwr anabl neu gyflawni dyletswyddau eu penodiad fel asiant pleidleisio, 
asiant etholiad neu ymgeisydd y cânt fynd i mewn i orsaf bleidleisio. 

 
3.9 Gall y Swyddog Llywyddu ganiatáu i rifwyr fynd i mewn i’r man pleidleisio (e.e. 

sefyll o dan borticos a mynedfeydd) ar yr amod eu bod y tu allan i’r orsaf 
bleidleisio ac nad ydynt yn rhwystro pleidleiswyr rhag mynd i mewn.  Ni ddylai 
rhifwyr allu gweld na chlywed yr hyn sy’n digwydd y tu mewn i’r orsaf 
bleidleisio. Pan fydd man pleidleisio ond yn cynnwys un ystafell, ni ddylai 
rhifwyr o dan unrhyw amgylchiadau geisio mynd i mewn i’r ystafell honno na 
chael mynd i mewn iddi. Ni chaiff rhifwyr fynd i mewn i’r orsaf bleidleisio o dan 
unrhyw amgylchiadau yn rhinwedd y rôl honno. 

 
Cardiau pleidleisio 

3.10 Cyfyngir gweithgareddau rhifwyr i gasglu rhifau etholwyr neu gardiau 
pleidleisio.  Dylid rhoi cardiau pleidleisio a gaiff eu gadael gyda rhifwyr i’r 
Swyddog Llywyddu neu’r Clerc Pleidleisio erbyn amser cau gorsafoedd 
pleidleisio.  Ni ddylai rhifwyr ofyn i staff gorsafoedd pleidleisio roi cardiau 
pleidleisio a allai fod wedi cael eu gadael gyda hwy neu mewn biniau iddynt. 

 
3.11 Gall rhifwyr ddefnyddio llestr i bleidleiswyr adael eu cardiau pleidleisio, er mwyn 

eu helpu i weld pwy bleidleisiodd pan oeddent yn absennol.  Ni ddylai 
cynwysyddion o’r fath rwystro pleidleiswyr sy’n mynd i mewn i’r orsaf bleidleisio 
neu’n ei gadael.  Rhaid rhoi’r cynnwys i staff yr orsaf bleidleisio ar ôl iddi gau. 

 
Golwg 

3.12 Dylai rhifwyr wisgo rhosedau lliw o faint rhesymol, gan fod hyn yn helpu 
etholwyr drwy ddangos yn glir mai gweithwyr plaid ydynt ac nid swyddogion 
etholiadol. Gall enw ymgeisydd a/neu enw, arwyddlun neu ddisgrifiad plaid 
gofrestredig ymddangos ar y rhoséd. 

 
3.13 Ni ddylai rhifwyr wisgo, cario nac arddangos unrhyw beth ar y pen, ar y traed 

nac unrhyw ddilledyn arall sydd ag ysgrifen, llun neu arwydd sy’n gysylltiedig 
ag unrhyw ymgeisydd neu blaid ar wahân i roséd. 

Rhoi’r canllawiau ar waith 

4.1 O ran casglu rhifau etholwyr gan bleidleiswyr wrth fynd i mewn i’r orsaf 
bleidleisio neu ei gadael, bwriedir i’r canllawiau hyn gael eu diwygio er mwyn 
bod yn unol ag unrhyw ganllawiau neu gyfarwyddiadau a roddir gan y Swyddog 
Canlyniadau. Yn y pen draw, y Swyddog Canlyniadau sy’n gyfrifol am y ffordd y 
cynhelir yr etholiad; fel y cyfryw, ei benderfyniad ef yw’r un terfynol.  Mae pob 
Swyddog Canlyniadau unigol yn annibynnol ar yr awdurdod lleol wrth gynnal yr 
etholiad ac ef sy’n bersonol gyfrifol am bopeth a wneir. 

 
4.2 Ni ellir gorbwysleisio gwerth cytundebau lleol.  Argymhellir y dylai’r Swyddog 

Canlyniadau drefnu cyfarfod gyda phob ymgeisydd, asiant, rhifwr ac 
ymgyrchydd cyn gynted â phosibl ar ôl i’r broses enwebu ddod i ben i gyfleu’r 
un neges i bawb dan sylw. Bydd hyn yn sicrhau bod pawb yn ymwybodol o’r 
amgylchiadau lleol ac yn cynnal eu hymgyrch yn unol â’r un canllawiau. Gallai 
fynd i’r afael â phroblemau cyn iddynt godi drwy drafod ymgyrchu mewn 
mannau pleidleisio ac o’u hamgylch ynghyd ag ymddygiad rhifwyr a dod i 
gytundeb ymhlith y rhai sy’n bresennol ynghylch yr hyn sy’n dderbyniol, yn 
enwedig o ran a ddylid casglu rhifau etholwyr wrth i bleidleiswyr fynd i mewn i’r 
orsaf bleidleisio a’i gadael. Dylid dosbarthu canllawiau mewn cyfarfodydd cyn yr 
etholiad neu gyda phecynnau enwebu. 

 
4.3 Ar y diwrnod pleidleisio, gallai fod yn ddefnyddiol i Swyddogion Canlyniadau roi 

posteri i Swyddogion Llywyddu eu harddangos sy’n amlinellu prif gyfrifoldebau 
rhifwyr. Gellid arddangos y poster y tu allan i’r orsaf bleidleisio yn agos i’r man 
lle mae rhifwyr yn sefyll, gan hunanreoleiddio gweithgarwch rhifwyr a thynnu 
sylw pleidleiswyr at y ffaith nad yw rhifwyr yn staff gorsaf bleidleisio swyddogol. 
Rhoddir copi enghreifftiol gyda’r canllawiau hyn a bwriedir iddo gael ei 
ddefnyddio gan y Swyddog Canlyniadau yn unol â threfniadau lleol cytûn o ran 
casglu rhifau etholwyr cyn ei ddosbarthu. 

 
4.4 Os oes amheuaeth ynghylch gweithredoedd rhifwr, dylai’r Swyddog Llywyddu 

neu’r Swyddog Canlyniadau ystyried y cwestiwn hwn: ‘Beth fyddai arsylwr 
rhesymol yn ei feddwl?’ Paratowyd y canllaw hwn ar sail y prawf a gefnogwyd 
gan Drydydd Adroddiad y Pwyllgor ar Safonau mewn Bywyd Cyhoeddus.106 

 
5 Cwynion 

5.1 Os derbynnir cwyn am ymddygiad rhifwyr neu ymgyrchwyr, dylai’r gweinyddwr 
etholiadol gysylltu â’r Swyddog Llywyddu perthnasol a gofyn i staff yr orsaf 
bleidleisio ymdrin â’r mater a’i fonitro.  Mae gan Swyddogion Llywyddu’r grym i 
gadw trefn yn yr orsaf a gallant ofyn i unrhyw rifwr neu ymgyrchydd sy’n 
gwrthod dilyn eu cyfarwyddiadau gael eu symud oddi yno. 

 
5.2  Os nad oes modd cysylltu â’r Swyddog Llywyddu, neu mae gweithgareddau 

ymgyrchwyr neu rifwyr yn parhau i beri anawsterau, dylai aelod o staff y 
                                            
106 Y Pwyllgor ar Safonau mewn Bywyd Cyhoeddus, Standards in Public Life: Standards of Conduct 
in Local Government in England, Scotland and Wales, Third Report. Cadeirydd yr Arglwydd Nolan (Y 
Llyfrfa: Llundain, 1997). 

Swyddog Canlyniadau ymweld â’r man pleidleisio. Dylai’r swyddog etholiadol 
siarad â’r Swyddog Llywyddu cyn siarad â’r ymgyrchwyr neu’r rhifwyr. Gellir 
atgoffa rhifwyr o’r canllawiau hyn, rhoi copi iddynt os oes angen a’u hysbysu ei 
fod yn drosedd o dan RPA 1983**107 i unrhyw un rwystro neu ymyrryd ag 
unrhyw etholwyr cyn iddynt bleidleisio. 

 
5.3 Dylid hysbysu rhifwyr neu ymgyrchwyr o’r ffaith y bydd yr heddlu yn cael eu 

galw os byddant yn parhau i ymyrryd.  Dylai’r Swyddog Llywyddu gael gwybod 
am y camau a gymerwyd a gofyn iddo fonitro’r sefyllfa a hysbysu’r swyddfa 
etholiadau o unrhyw broblemau pellach. Dylid hefyd hysbysu asiant y blaid 
neu’r ymgeisydd annibynnol a gynrychiolir ganddynt. Mae hyn yn galluogi’r 
blaid neu’r ymgeisydd dan sylw i gymryd camau yn erbyn rhifwyr o’r fath a 
sicrhau eu bod yn cael yr wybodaeth briodol cyn cael gweithredu fel rhifwyr neu 
ymgyrchwyr mewn etholiadau yn y dyfodol. 

 
  

                                            
107 Adran 115(2)(b), RPA 1983, fel y’i diwygiwyd. 

Rhifwyr mewn mannau pleidleisio ac o’u hamgylch 

6.1 Mae rhifwyr yn gweithio i bleidiau gwleidyddol. Maent yn sefyll y tu allan i 
orsafoedd pleidleisio neu fannau pleidleisio ac yn cofnodi rhifau etholwyr 
sydd wedi pleidleisio. Drwy nodi etholwyr nad ydynt wedi pleidleisio a rhoi’r 
wybodaeth hon i’r blaid, mae rhifwyr yn chwarae rhan bwysig mewn 
etholiadau.  Wedyn gall pleidiau gysylltu â’r pleidleiswyr nad ydynt wedi 
pleidleisio eto yn ystod y diwrnod a’u darbwyllo i wneud hynny, a allai helpu i 
gynyddu’r nifer a bleidleisiodd. 

 
6.2  Ni ddylai fod mwy nag un rhifwr mewn gorsaf bleidleisio ar gyfer pob 

ymgeisydd neu blaid wleidyddol ar unrhyw adeg. Pan fydd man pleidleisio 
yn cynnwys mwy nag un orsaf bleidleisio â gwahanol fynedfeydd, gall fod yn 
briodol cael rhifwyr wrth bob un ond dim mwy nag un ar gyfer pob 
ymgeisydd neu blaid. 

 
Nid oes gan rifwyr statws cyfreithiol ac mae gan bleidleiswyr yr hawl i 
wrthod rhoi unrhyw wybodaeth iddynt 

Rhaid i rifwyr: (a) Aros y tu allan i’r orsaf bleidleisio/man pleidleisio  
       drwy’r amser 

  (b) Dim ond mynd i mewn i’r orsaf bleidleisio i fwrw eu 
  pleidlais eu hunain, pleidleisio fel dirprwy neu  
  gynorthwyo pleidleiswyr anabl 

  (c) Cydymffurfio â chyfarwyddiadau’r Swyddog  
  Canlyniadau a’r Swyddog Llywyddu bob amser 

 
Rhaid i rifwyr beidio â: (a)  Gallu gweld na chlywed yr hyn sy’n digwydd tu  

  mewn i’r orsaf bleidleisio 
  (b) Rhwystro, atal neu fygwth pleidleiswyr wrth iddynt 

  fynd i mewn i’r orsaf bleidleisio/man pleidleisio neu 
  adael 

  (c) Mynnu cael gwybodaeth am rif etholwr, enw neu 
  gyfeiriad pleidleisiwr 

  (ch)Gofyn i bleidleiswyr ddychwelyd i’r orsaf bleidleisio i 
  ganfod eu rhif etholwr 

  (d) Cynnal trafodaethau â phleidleiswyr a allai arwain at 
  honiadau o ddylanwad gormodol (e.e. bwriadau  
  pleidleisio, ymlyniadau gwleidyddol neu   
  ymgyrchoedd plaid) 

  (dd)Arddangos unrhyw ddeunydd ymgyrchu sy’n cefnogi 
  neu yn erbyn unrhyw blaid wleidyddol neu   
  ymgeisydd unigol ar wahân i roséd 

 
Caiff rhifwyr: (a) Ofyn i bleidleiswyr am wybodaeth wrth iddynt fynd i 

  mewn/gadael yr orsaf bleidleisio/man pleidleisio  
  (b) Gwisgo rhoséd lliw ag enw’r ymgeisydd a/neu blaid 

  wleidyddol gofrestredig arno.  Er na ddylai fod yn 

  ormod o faint, gall disgrifiad/arwyddlun plaid  
  gofrestredig ymddangos arno 

 
Dylech gyfeirio at ganllawiau’r Comisiwn Etholiadol Rhifwyr mewn mannau 
pleidleisio ac o’u hamgylch, sydd ar gael yn www.electoralcommission.org.uk 

Atodiad CH – Cod ymddygiad ar gyfer pleidiau 
gwleidyddol, ymgeiswyr a chanfaswyr mewn perthynas 
ag ymdrin â cheisiadau i bleidleisio drwy’r post a 
phapurau pleidleisio drwy’r post  

Cyflwyniad 

1 Mae pleidiau gwleidyddol, ymgeiswyr a chanfaswyr yn chwarae rhan hanfodol 
mewn etholiadau, nid lleiaf drwy annog pobl i bleidleisio. Wrth i bleidleisio 
drwy'r post ddod yn fwy poblogaidd, mae angen sicrhau y cyrhaeddir safonau 
traddodiadol priodoldeb gwleidyddol a welir mewn gorsafoedd pleidleisio yng 
nghyd-destun pleidleisio drwy’r post. 

Egwyddorion allweddol 

2 Bydd pob plaid wleidyddol, ymgeisydd a chanfasiwr sy'n ymdrin â cheisiadau i 
bleidleisio drwy’r post a phapurau pleidleisio drwy’r post yn glynu wrth y ddwy 
egwyddor allweddol ganlynol: 

 Dylai ymgeiswyr a chefnogwyr gynorthwyo’r broses o weinyddu etholiadau 
mewn ffordd effeithlon a diogel a sicrhau cyfrinachedd y bleidlais. 

 Ni ddylai unrhyw ymgeisydd neu gefnogwr roi eu hunain mewn sefyllfa lle y 
gellir cwestiynu eu gonestrwydd neu eu hunplygrwydd – boed hynny mewn 
perthynas â’u plaid neu eu hymgeisydd. 

 

Yr hyn a ddywed y gyfraith  

3 Dim ond unwaith y caiff unigolyn bleidleisio am bob sedd a ymleddir ym mhob 
etholiad ac ni chaiff bleidleisio am fwy na nifer y seddau sydd ar gael yn yr 
etholiad hwnnw. 

4 Ni ddylai llofnod neu farc pleidleisiwr byth berthyn i rywun arall. 

5 Ni chaiff unigolyn bleidleisio ar ran, neu fel, rhywun arall oni fydd wedi'i 
benodi'n ffurfiol i weithredu fel ei ddirprwy. Os bydd unigolyn yn dwyn pleidlais 
rhywun arall gellir ei erlyn am wneud datganiad anwir, ffugiad, defnyddio 
offeryn ffug neu esgus bod yn rhywun arall (personadu). 

6 Ni chaiff unigolyn geisio cael na chael dylanwad gormodol i ddarbwyllo neu 
orfodi rhywun i bleidleisio, peidio â phleidleisio, neu bleidleisio mewn ffordd 
arbennig. Gellir cael rhywun sy'n atal neu'n rhwystro'r pleidleisiwr rhag arfer yn 
rhydd ei hawl i bleidleisio, neu'n ceisio gwneud hynny, yn euog o gael 
dylanwad gormodol. 

7 Mae’n drosedd cynnig arian, bwyd, diod, adloniant neu roddion eraill i 
ddarbwyllo rhywun i bleidleisio neu i beidio â phleidleisio. 

8 Mae'n drosedd gwneud cais am bleidlais drwy’r post neu bleidlais drwy 
ddirprwy (pleidlais absennol) fel rhywun arall. Mae hefyd yn drosedd gwneud 
datganiad anwir neu fel arall gymell y Swyddog Canlyniadau i anfon papur 

pleidlais drwy’r post neu bost etholiadol arall i gyfeiriad nad yw'r sawl sydd â'r 
hawl i'r bleidlais wedi cytuno arno, neu sicrhau na chaiff papur pleidlais drwy’r 
post ei anfon at y sawl a fwriadwyd.108 

9 Mae’n drosedd rhoi gwybodaeth anwir i’r Swyddog Cofrestru Etholiadol at 
unrhyw ddiben sy’n gysylltiedig â chofrestru etholwyr.109 

Gweler Atodiad A am fwy o wybodaeth am droseddau etholiadol penodol a 
throseddau cyffredinol y dylech fod yn ymwybodol iawn ohonynt. 
 

 

 

Ceisiadau am bleidleisiau drwy’r post 

10 Os datblygwch ffurflen gais bwrpasol, dylai gydymffurfio'n llawn â gofynion 
cyfraith etholiadol, gan gynnwys yr holl gwestiynau angenrheidiol a'r opsiynau 
sydd ar gael i etholwyr. 

11 Dylai etholwyr gael eu hannog i ofyn i'r bleidlais drwy’r post gael ei hanfon i'w 
cyfeiriad cartref cofrestredig, onid oes rhesymau dilys dros anymarferoldeb 
hyn. Rhaid nodi'r fath resymau ar y ffurflen gais. 

12 O ganlyniad i'r risg o amheuon ynghylch y posibilrwydd y caiff y cais ei newid 
a'r risg o oedi neu golli'r ffurflen gais, dylid rhoi cyfeiriad y Swyddog Cofrestru 
Etholiadol lleol fel y dewis gyfeiriad ar gyfer dychwelyd ffurflenni cais. 

13 Os defnyddir cyfeiriad cyfryngwr, dylid anfon ffurflenni heb eu newid i gyfeiriad 
y Swyddog Cofrestru Etholiadol perthnasol o fewn dau ddiwrnod gwaith i'w 
cael. 

14 Os rhoddir ffurflen gais wedi'i chwblhau i chi, dylech ei hanfon ymlaen yn 
uniongyrchol a heb oedi i'r Swyddog Cofrestru Etholiadol lleol. 

15 Gall y Swyddog Cofrestru Etholiadol gymharu'r llofnod ar gais pleidleisio 
absennol ag unrhyw gopïau eraill o lofnod neu ddyddiad geni'r etholwr sydd 
ganddo neu sydd gan unrhyw awdurdod y'i hawdurdodir i'w arolygu.110 

16 Rhaid i'r Swyddog Cofrestru Etholiadol gadarnhau'n ysgrifenedig i bob 
ymgeisydd llwyddiannus y bydd yn cael pleidlais drwy’r post. 

Papurau pleidleisio drwy’r post 

17 Ni ddylech gyffwrdd â phapur pleidleisio unrhyw un arall na'i drin a'i drafod. Os 
gofynnir i chi roi cymorth i gwblhau papur pleidleisio, dylech bob amser 
gyfeirio'r pleidleisiwr at staff y Swyddog Canlyniadau yn y swyddfa etholiadau a 
all drefnu ymweld â'i gartref os oes angen. Bydd cymorth hefyd ar gael i 
etholwyr mewn gorsafoedd pleidleisio. 

                                            
108 Adrannau 62A(2) a 62B(2), RPA 1983, fel y’u diwygiwyd gan Adran 40, EAA ac Adran 15, Deddf 
Gwasanaethau Gweinyddu a Chofrestru Etholiadol Lleol (Yr Alban) 2006. 
109 Adran 13D, RPA 1983, fel y’i diwygiwyd gan Adran 15, EAA.  
110 Rheoliad 51A, Rheoliadau 2001, fel y’i diwygiwyd 

a 

18 Mae'n gwbl glir na ddylai unrhyw un sy'n gweithredu ar ran plaid geisio casglu 
unrhyw bapur pleidleisio. Lle bynnag y bo'n ymarferol, dylid annog y pleidleisiwr 
i bostio'r papur pleidleisio wedi'i gwblhau neu ei ddosbarthu ei hun. 

19 Cydnabyddir y gall pleidleisiwr na all bostio ei bapur pleidleisio ei hun na 
threfnu ei fod yn cael ei ddychwelyd mewn pryd gysylltu â phobl sy'n gweithio i 
blaid. Os gofynnir i chi gymryd y papur pleidleisio wedi'i gwblhau, dylech 
sicrhau bod y pleidleisiwr wedi'i selio'n gyntaf ac yna ei bostio neu fynd ag ef i 
orsaf bleidleisio neu swyddfa'r Swyddog Canlyniadau yn syth, heb ymyrryd â'r 
pecyn mewn unrhyw ffordd. 

20 Os byddwch gyda phleidleisiwr pan fydd yn cwblhau ei bapur pleidleisio, 
cofiwch y dylai ei gwblhau'n gyfrinachol. Yn yr un modd, dylech sicrhau bod y 
pleidleisiwr yn selio'r amlenni ei hun ac ar unwaith. Os gofynnir i chi am gyngor, 
mae'n dderbyniol ac yn aml yn ddefnyddiol esbonio'r broses bleidleisio ond 
peidiwch â chynnig helpu unrhyw un i gwblhau ei bapur pleidleisio. 

21 Os na fyddwch yn siŵr a yw eich gweithredoedd yn gywir neu'n briodol, dylech 
holi'r cwestiwn, 'Beth fyddai arsylwr rhesymol yn ei feddwl?' Paratowyd y 
cod hwn ar sail y prawf hwn, a gefnogwyd gan Drydydd Adroddiad y Pwyllgor 
ar Safonau mewn Bywyd Cyhoeddus 111 

Y Comisiwn Etholiadol. 
Cytunwyd ar Ragfyr 2006 (ac yn gyfredol ar gyfer etholiadau yn 2010) 

 

                                            
111 Y Pwyllgor ar Safonau mewn Bywyd Cyhoedus, Standards in Public Life: Standards of Conduct in 
Local Government in England, Scotland and Wales, Third Report. Cadeirydd Yr Arglwydd Nolan (Y 
Llyfrfa Llundain: 1997).  

Torri Deddf Cynrychiolaeth y Bobl 1983 (RPA 1983) 
a’r cosbau 

Ceir nifer o droseddau etholiadol penodol a rhai troseddau cyffredinol y dylai 
ymgeiswyr, asiantau a chefnogwyr fod yn ymwybodol iawn ohonynt yn ystod 
eu hymgyrch. Ni fwriedir i hyn fod yn rhestr gynhwysfawr, a dylid gofyn am 
gyngor cyfreithiol annibynnol os oes angen. 
 
Rhaid dwyn erlyniadau o dan Ddeddf Cynrychiolaeth y Bobl 1983 o fewn 12 
mis i gyflawni'r drosedd. Fodd bynnag, os oes amgylchiadau eithriadol ac na 
fu unrhyw oedi annerbyniol yn ystod yr ymchwiliad, gellir ymestyn y terfyn 
amser i ddim mwy na 24 mis ar ôl cyflawni'r drosedd. Rhaid cyflwyno unrhyw 
gais i ymestyn y terfyn amser o fewn blwyddyn i gyflawni'r drosedd 
 

Llwgrwobrwyo 

Mae unigolyn yn euog o lwgrwobrwyo os bydd, yn uniongyrchol neu'n 
anuniongyrchol, yn rhoi unrhyw arian neu'n sicrhau unrhyw swydd ar gyfer 
unrhyw bleidleisiwr neu ar ei ran, er mwyn ysgogi unrhyw bleidleisiwr i 
bleidleisio dros ymgeisydd penodol neu fel arall, neu i bleidleisio neu beidio â 
phleidleisio.112  

Anrhegu 

Mae unigolyn yn euog o anrhegu os bydd, yn uniongyrchol neu'n 
anuniongyrchol, naill ai cyn, yn ystod neu ar ôl etholiad, yn rhoi neu'n darparu 
(neu'n talu'n llawn neu'n rhannol am dreuliau rhoi neu ddarparu) unrhyw fwyd, 
diod, adloniant neu ddarpariaeth er mwyn dylanwadu ar unrhyw bleidleisiwr i 
bleidleisio neu beidio â phleidleisio.113  

Dylanwad gormodol 

Mae unigolyn yn euog o gael dylanwad gormodol os bydd, yn uniongyrchol 
neu'n anuniongyrchol, yn defnyddio neu'n bygwth defnyddio grym, trais neu 
ataliaeth, neu achosi neu fygwth achosi anaf, difrod neu niwed er mwyn 
gorfodi neu gymell unrhyw bleidleisiwr i bleidleisio neu beidio â phleidleisio. 
Gall unigolyn hefyd fod yn euog o gael dylanwad gormodol os bydd yn 
rhwystro neu'n atal y pleidleisiwr rhag arfer ei hawl i bleidleisio.114 Gellir hefyd 
gyflawni’r drosedd ddiwethaf hon os bydd unigolyn yn bwriadu rhwystro neu 
atal rhywun rhag arfer ei hawl i bleidleisio hyd yn oed os na fu’n 
llwyddiannus.115  

Cyfrinachedd 

Dylai pawb sy'n gysylltiedig â'r broses etholiadol fod yn ymwybodol o 
                                            
112 Adran 113, RPA 1983.  
113 Adran 114, RPA 1983. 
114 Adran 115, RPA 1983. 
115 Adran 115, RPA 1983, fel y’i diwygiwyd gan Adran 39(1), EAA. 

gyfrinachedd y bleidlais ac ni ddylid mynd yn groes i hynny. Bydd y Swyddog 
Canlyniadau yn rhoi copi o rannau o Adran 66 o RPA 1983 i unrhyw un sy'n 
bresennol pan agorir amlenni neu pan gyfrifir papurau pleidleisio. (Caiff y 
drosedd ei rhoi ar brawf yn y Llys Ynadon/dirwy o £5,000 neu chwe mis o 
garchar.) 
 
Personadu 

Mae’n drosedd personadu neu gynorthwyo, annog, cynghori neu sicrhau’r 
drosedd honno.116 Dyma pan fydd unrhyw unigolyn yn pleidleisio fel rhywun 
arall (boed yn rhywun byw neu farw neu'n rhywun ffug), naill ai drwy'r post 
neu'n bersonol yn yr orsaf bleidleisio fel etholwr neu ddirprwy. At hynny, gellir 
tybio bod yr unigolyn sy'n pleidleisio yn euog o bersonadu os bydd yn 
pleidleisio ar ran rhywun y cred yn rhesymol ei fod wedi marw neu ei fod yn 
ffug, neu pan fo seiliau rhesymol ganddo dros dybio nad yw'r penodiad drwy 
ddirprwy mewn grym mwyach. 
 

Gwybodaeth gofrestru anwir a chais anwir i bleidleisio 
drwy’r post 

Mae'n drosedd rhoi gwybodaeth anwir am y broses o gofrestru etholwyr i'r 
Swyddog Cofrestru Etholiadol. Mae hefyd yn drosedd rhoi gwybodaeth anwir 
mewn perthynas â chais i bleidleisio drwy'r post neu drwy ddirprwy. Mae 
gwybodaeth anwir yn cynnwys llofnod ffug.117

  

 

Cais anwir i bleidleisio drwy’r post neu drwy ddirprwy 

Mae'n drosedd gwneud cais anwir i bleidleisio drwy'r post neu drwy ddirprwy 
gyda'r bwriad o gymryd pleidlais rhywun arall neu gael pleidlais nad oes gan 
unigolyn yr hawl iddi.118 

Troseddau’n gysylltiedig ag aml-bleidleisio a phleidleisio 
drwy ddirprwy 

Ceir amryw droseddau o ran aml-bleidleisio a phleidleisio drwy ddirprwy, gan 
gynnwys pleidleisio drwy'r post fel etholwr neu ddirprwy pan fo anghymwyster 
cyfreithiol i bleidleisio; pleidleisio fwy nag unwaith yn yr un ardal etholiadol leol 
neu fwy nag un; gwneud cais am ddirprwy heb ganslo penodiad dirprwy 
blaenorol; ac annog neu gael rhywun i gyflawni un o'r troseddau uchod.119  

Ceir hefyd nifer o droseddau nad ydynt yn rhai etholiadol a all fod yn 
berthnasol, er enghraifft: 
 
 gwneud datganiad anwir o dan Ddeddf Anudon 1911 

                                            
116 Adran 60, RPA 1983. 
117 Adran 13D, RPA 1983, fel y'i diwygiwyd gan Adran 15, EAA. 
118 Adran 62A, RPA 1983, fel y'i diwygiwyd gan Adran 40, EAA.  
119 Adran 61, RPA 1983. 

 ffugiad 
 defnyddio offeryn ffug o dan Ddeddf Ffugiadau a Drwgfathu 1981 
 cynllwynio i dwyllo 
 gwyrdroi cwrs cyfiawnder 
 

 Mae datganiad anwir yn llw anwir yn yr Alban o dan Adran 44 Deddf 
Cyfraith Trosedd (Cyfnerthu) (Yr Alban) 1995. Adwaenir ffugiad fel 
‘dweud bod dogfen anwir yn un ddilys’ o dan gyfraith gwlad yr Alban. 

Nid yw aflonyddu’n drosedd yn yr Alban ond gellid cyhuddo rhywun o dor-
heddwch (o dan gyfraith gwlad) neu gymryd achos sifil. Mae fandaliaeth yn 
drosedd o dan Ddeddf 1995. Atodiad D – Enghreifftiau ymarferol o gostau 
staff a swyddfa 

s 

Atodiad D – Enghreifftiau ymarferol o gostau staff a 
swyddfa 
Enghraifft ymarfrol o gostau staff  

Mae Jane yn gweithio i’w phlaid leol fel swyddog ymgyrchu ac yn ennill 
£24,000 y flwyddyn. Seiliwyd ei chyflog ar y 260 diwrnod gwaith safonol mewn 
blwyddyn.  Golyga hyn mai £92 yw ei chyfradd ddyddiol (i’r bunt agosaf).  
 
Mae ei disgrifiad swydd yn cynnwys gwaith ymchwil i gynghorwyr lleol y blaid, 
gwaith gweinyddol i’r pwyllgor gwaith lleol a chefnogaeth gyffredinol i ddau 
ddarpar ymgeisydd Seneddol. 
 
Chi yw’r asiant ar gyfer un o’r etholaethau.  
 
Cyn i’r ymgyrch hir gychwyn ar 1 Ionawr 2010, yr ydych yn darganfod bod 
Jane yn treulio tua 15% o’i hamser ar waith i’ch ymgeisydd chi. Mae hyn yn 
rhoi cyfradd ddyddiol o £13.80 (£92 x 0.15). 
 
Ar ôl trafod ei rôl gyda’r blaid leol, rydych yn cytuno ei bod yn debygol o aros 
yr un peth yn Ionawr a Chwefror. O 1 Mawrth, yr ydych yn disgwyl y bydd tua 
25% o amser Jane yn cael ei dreulio ar eich ymgyrch chi, gan godi i 50% yn 
ystod yr ymgyrch fer. 
 
25% o £92, sef cyfradd ddyddiol Jane, yw £23. 50% o’i chyfradd ddyddiol yw 
£46. 
 
Diddymir y Senedd ar 12 Ebrill a’r diwrnod pleidleisio yw 6 Mai. Yn ystod yr 
ymgyrch fer, mae Jane yn parhau i weithio yn y swyddfa yn ystod y dydd. Mae 
hi’n cefnogi’r blaid yn frwd a gyda’r nos a thros y Sul, mae hi’n dosbarthu 
taflenni ac yn helpu gyda’r ymgyrch yn gyffredinol.  
 
Ar ôl yr etholiad, yr ydych chi’n cofnodi ei hamser ar eich treuliau etholiad fel: 
 
Yn yr ymgyrch hir 
1 Ionawr i 28 Chwefror (40 diwrnod gwaith x £13.80)  £   552 
1 Mawrth i 12 Ebrill (29 diwrnod gwaith x £23)   £   667 
Cyfanswm        £1,219  
 
Yn yr ymgyrch fer 
13 Ebrill i 6 Mai (17 diwrnod gwaith x £46)   £   782 
 
Nid ydych yn cyfrif ei hamser gyda’r nos a thros y Sul achos ei bod hi’n 
gweithio fel gwirfoddolwraig bryd hynny. 
 
Gan fod Jane yn gweithio i’r blaid leol, yr ydych yn cofnodi hyn fel gwariant 
tybiannol ac fel rhodd oddi wrth y blaid leol. Gallwch ddod o hyd i fwy o 
wybodaeth am wariant tybiannol yn Rhan C, Pennod 4, ‘Sut i ddelio â 
rhoddion’, a Phennod 5, ‘Cynllunio a rheoli treuliau etholiad’. 

Enghraifft ymarferol o gostau swyddfa 

Chi yw’r asiant ar gyfer etholaeth gyda phlaid leol weithgar.  Yr ydych yn 
dechrau ymgyrchu yn hydref 2009, gan ddefnyddio ystafell yn swyddfa’r blaid 
leol fel eich canolfan.  
 
O 1 Ionawr 2010, mae angen i chi gofnodi cost yr ystafell honno fel traul 
etholiad. Mae eich ystafell yn mynd ag oddeutu chwarter y gofod swyddfa y 
mae modd ei ddefnyddio yn adeilad y blaid. Gan mai’r blaid sy’n berchen ar y 
swyddfa, yr ydych yn chwilio’r rhyngrwyd i ddarganfod faint mae adeiladau o 
faint tebyg, gydag offer tebyg yn yr un ardal yn costio i’w rhentu ac yn 
penderfynu bod £1,200 y mis yn amcangyfrifiad teg am yr adeilad cyfan.  
 
Yr ydych yn cyfrifo bod hyn yn £14,400 y flwyddyn. Yr ydych yn rhannu hyn 
gan 365 i gael cyfradd ddyddiol o £39 (i’r bunt agosaf). Golyga hyn mai cost 
eich chwarter chi yn y swyddfa yw £10 y dydd (i’r bunt agosaf). 
 
Diddymir y Senedd ar 12 Ebrill a’r diwrnod pleidleisio yw 6 Mai. 
 
O 13 Ebrill, yr ydych yn cymryd hanner y swyddfa drosodd gyda’r hanner arall 
yn cael ei ddefnyddio ar gyfer yr ymgyrch etholiad llywodraeth leol.  Cost 
hanner y swyddfa yw £20 y dydd.  
 
Ar ôl yr etholiad yr ydych yn cofnodi costau’r swyddfa ar eich treuliau etholiad 
fel: 
 
Yn yr ymgyrch hir 
1 Ionawr i 12 Ebrill (102 diwrnod x £10)   £1,020 
 
Yn yr ymgyrch fer 
13 Ebrill i 6 Mai (24 diwrnod x £20)   £   480 
 
Gan fod y swyddfa wedi’i rhoi i’r ymgyrch gan y blaid leol, yr ydych yn ei 
chofnodi fel gwariant tybiannol a rhodd.  

Atodiad DD – Sut i wirio bod rhodd yn dod oddi wrth 
ffynhonnell a ganiateir 

Dengys tabl DD1 isod ba gofrestr neu restr y mae angen i chi ei gwirio i 
wneud yn siŵr y caniateir rhoddwr. Gellir dod o hyd i’r rhan fwyaf o’r cofrestri 
hyn ar wefannau ac yr oedd y dolenni’n gywir ym mis Tachwedd 2009. 

Mae rhai cofrestri’n cynnwys sefydliadau nas caniateir. Er enghraifft, mae 
cofrestr y cwmnïau yn cynnwys canghennau DU cwmnïau nad ydynt yn 
gorfforedig yn yr UE. Dylech wirio’r holl wybodaeth ar y gofrestr yn ofalus a 
chysylltu â ni am gyngor os nad ydych yn siŵr beth mae’n ei olygu.  

Tabl E1: Y Gofrestr neu’r rhestr y mae angen i chi ei gwirio i wneud yn 
siŵr y caniateir rhoddwr 

Math o roddwr a ganiateir Cofrestr/rhestr/deddfwriaeth/Gorchymyn 
y mae’n rhaid i’r rhoddwr fod wedi’i 
gofrestru arno neu oddi tano er mwyn 
bod yn rhoddwr a ganiateir 

Unigolyn Mae’n rhaid ei fod wedi’i gofrestru ar 
gofrestr etholiadol yn y DU 

Cwmni Mae’n rhaid ei fod wedi’i gofrestru o dan 
Ddeddf Cwmnïau 1985 neu Orchymyn 
Cwmnïau (Gogledd Iwerddon) 1986, yn 
gorfforedig yn yr UE ac yn cynnal busnes 
yn y DU. 
Gallwch wirio’r gofrestr ar wefan Tŷ’r 
Cwmnïau yn www.companieshouse.gov.uk 

Undeb llafur Mae’n rhaid ei fod wedi’i nodi ar y rhestr a 
gedwir o dan Ddeddf Undebau Llafur a 
Chysylltiadau Llafur (Cydgrynhoi) 1992 neu 
Orchymyn Cysylltiadau Diwydiannol 
(Gogledd Iwerddon) 1992. 
Gallwch wirio’r rhestr yn www.certoffice.org 

Cymdeithas adeiladu Mae’n rhaid ei bod yn gymdeithas adeiladu 
oddi mewn i ystyr Deddf Cymdeithasau 
Adeiladu 1986. 
Gallwch wirio’r gofrestr yn 
http://mutuals.fsa.gov.uk 

Tabl E (parhad): Y gofrestr neu’r rhestr y mae angen i chi ei gwirio i 
wneud yn siŵr y caniateir rhoddwr 

Math o roddwr a ganiateir Cofrestr/rhestr/deddfwriaeth/Gorchymyn 
y mae’n rhaid i’r rhoddwr fod wedi’i 
gofrestru arno neu oddi tano er mwyn 
bod yn rhoddwr a ganiateir 

Partneriaeth rhwymedigaeth 
gyfyngedig 

Mae’n rhaid ei bod wedi’i chofrestru o dan 
Ddeddf Partneriaethau Atebolrwydd 
Cyfyngedig 2000 (neu’r ddeddfwriaeth 
gyfatebol yng Ngogledd Iwerddon) ac yn 
cynnal busnes yn y DU. 
Gallwch wirio’r gofrestr ar wefan Tŷ’r 
Cwmnïau yn www.companieshouse.gov.uk 

Cymdeithas ddarbodus 
gyfeillgar/ddiwydiannol  

Mae’n rhaid ei bod wedi’i chofrestru o dan 
Ddeddf Cymdeithasau Cyfeillgar 1974 neu 
Ddeddf Cymdeithasau Diwydiannol a 
Darbodus 1965 neu Ddeddf Cymdeithasau 
Darbodus (Gogledd Iwerddon) 1969. 
Cofrestrir cymdeithasau cyfeillgar gan yr 
Awdurdod Gwasanaethau Ariannol.  
Gallwch wirio’r gofrestr yn 
http://mutuals.fsa.gov.uk 

 
Nid yw rhestr etholwyr y DU ar gael ar-lein, gan fod cyfyngiadau ar y defnydd 
ohoni er mwyn diogelu gwybodaeth bersonol pobl. Mae ar gael i’w harchwilio 
yn eich cyngor lleol. Gall ymgeiswyr etholiadol gael copi am ddim oddi wrth y 
Swyddog Cofrestru Etholiadol yn y cyngor lleol perthnasol unwaith maent 
wedi’u henwebu. Hefyd, mae hawl gan bleidiau gwleidyddol cofrestredig i gael 
copïau am ddim. Dim ond at ddibenion etholiadol y dylid defnyddio’r copïau 
hyn neu er mwyn gwirio a ganiateir rhoddwr unigol neu beidio. Mae’n drosedd 
i ddefnyddio’r wybodaeth hon at ddibenion eraill.  

Nid oes cofrestr o gymdeithasau anghorfforedig. Dylech wirio gyda’r 
gymdeithas fod ei phrif swyddfa yn y DU a’i bod yn cynnal busnes a 
gweithgareddau eraill yn y DU.  Os nad ydych yn fodlon mai felly y mae, 
dylech ofyn i ni am gyngor. 

Beth yw ystyr ‘cynnal busnes’? 

Dylech wirio yn Nhŷ’r Cwmnïau i wneud yn siŵr nad yw cwmni neu 
bartneriaeth atebolrwydd cyfyngedig wedi ymddatod neu ar fin cael ei 
ddiddymu o’r gofrestr am resymau eraill a’i fod yn cyflwyno cyfrifon a ffurflenni 
sy’n gyfoes. Mae’r wybodaeth hon ar gael gan wefan Tŷ’r Cwmnïau yn  
www.companieshouse.gov.uk.  

Nid oes rhaid mai bwriad y busnes yw gwneud elw masnachol. 

Os mai sefydliad sydd newydd gychwyn yw’r rhoddwr, dylech ystyried unrhyw 
dystiolaeth y gall fod wedi dechrau masnachu. Os oes gennych unrhyw 
amheuaeth a yw rhoddwr yn cynnal busnes neu beidio, gofynnwch i ni am 
gyngor. 

Atodiad E – Ffurflen Adborth 

Byddai o gymorth i ni dderbyn eich sylwadau ar y canllaw hwn a pha mor 
ddefnyddiol oedd ef i chi. Defnyddiwch gefn y ffurflen hon i roi sylwadau 
ychwanegol os oes angen. 
 

A oedd y canllaw’n ddefnyddiol? OEDD/NAC OEDD
A oedd y cynnwys yn berthnasol i’ch anghenion? OEDD/NAC OEDD
A oedd unrhyw bwnc yr oeddech yn disgwyl iddo gael ei  
drafod ar goll? OEDD/NAC OEDD
 

Os OEDD, rhowch fanylion: 

A oedd y canllawiau’n glir ac yn hawdd eu deall? OEDD/NAC OEDD
A oedd y manylder yn briodol? OEDD/NAC OEDD

A oedd unrhyw agwedd ar y canllaw yn ddefnyddiol iawn i chi? Rhowch fanylion: 

A oedd unrhyw agwedd ar y canllaw yn annefnyddiol iawn i chi? Rhowch fanylion: 

Byddai o gymorth i ni pe byddech yn cwblhau’r manylion cyswllt isod, er y gallwch 
ddychwelyd y ffurflen hon yn ddienw os dymunwch wneud hynny. 

Enw: 

Plaid (os yn berthnasol): 

Cyfeiriad: 

Ffôn: 

E-bost: 

 
Dychweler y ffurflen hon i: Electoral Administration, Y Comisiwn Etholiadol, 
Trevelyan House, Great Peter Street, London SW1P 2HW; Ffacs: 020 7271 
0505; E-bost: jkohlmorgen@electoralcommission.org.uk. 

